
ᐱᖓᓱᖓᓐᓂᒃ ᑲᑎᒪᕐᔪᐊᕐᓇᖅ 
ᓯᑕᒪᖓᓐᓂᑦ ᒪᓕᒐᓕᐅᖅᑎᑦ ᓄᓇᕗᒥ 

 
 

ᑲᑎᒪᕝᕕᐅᑉ ᐃᓗᐊᓂ ᐱᖁᔭᒃᓴᖅ  

ᐱᖁᔭᕐᒃ ᓂᕈᐊᖅᑎᑦᑎᓂᖃᖅᑎᑦᑎᓂᕐᒧᑦ ᕼᐋᒻᓚᒃᑯᑦ ᑲᑎᒪᔨᖏᓐᓄᑦ ᐊᒻᒪᓗ 

ᐃᓕᓐᓂᐊᖅᑐᓕᕆᔨᐊᓛᒃᑯᓐᓄᑦ 
 

ᓇᐃᒡᓕᒋᐊᖅᓯᒪᔪᑦ 
 

ᑖᓐᓇ ᐱᖁᔭᒃᓴᖅ ᐋᖅᑭᒋᐊᕐᒃᓯᔪᕐᒃ ᓄᓇᕗᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖏᓐᓂᑦ 
ᓂᕈᐊᕐᓂᖃᖅᑎᑦᑎᓂᕐᒧᑦ ᕼᐋᒻᓚᒃᑯᑦ ᑲᑎᒪᔨᖏᓐᓂᒃ ᐊᒻᒪᓗ ᐃᓕᓐᓂᐊᖅᑐᓕᕆᔨᐊᓛᒃᑯᓐᓂᑦ 
ᐊᔾᔨᒋᓗᒋᑦ ᓄᓇᕗᒻᒥ ᓂᕈᐊᖅᑎᑦᑎᓂᖃᕐᓂᐅᔪᓄᑦ.  ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ 
ᖃᐅᔨᓴᐃᔨᐅᓂᐊᖅᑐᑦ ᐊᐅᓚᑦᑎᓂᖓᓐᓂᒃ ᓂᕈᐊᖅᑎᑦᑎᓂᐅᔪᓂᑦ.  ᓄᓇᓕᖕᓂᑦ 
ᓂᕈᐊᖅᑎᑦᑎᓂᖃᖅᑐᓄᑦ ᐱᖁᔭᖅ, ᒫᓐᓇᐅᔪᖅ ᐊᐅᓚᑦᑎᔪᑦ ᑖᑉᑯᓂᙵᑦ ᓂᕈᐊᖅᑎᑦᑎᓂᐅᔪᓂᒃ, 
ᐲᖅᑕᐅᓂᐊᖅᑐᖅ. 
 
ᐱᖁᔭᒃᓴᖅ ᐋᕿᒋᐊᖅᓯᓂᖃᕐᒥᔪᖅ ᒪᓕᒐᐅᔪᓂᒃ ᐱᔾᔪᑎᖃᖅᑐᓂᒃ ᑖᑉᑯᓄᙵ ᓂᕈᐊᖅᑎᑦᑎᓂᐅᔪᓄᑦ 
ᐊᓯᐊᖑᕐᓂᐅᔪᑦ ᐊᑐᓕᕐᓗᒋᑦ, ᐱᓗᐊᖅᑐᒥᑦ ᓄᓇᓕᐸᐅᔭᐃᑦ, ᑕᐅᓐ ᐊᒻᒪᓗ ᕕᓕᔨᑦ ᐱᖁᔭᖅ, 
ᐃᖢᐃᓗᑦᑎᐅᑎᓂᕐᓄᑦ ᐱᔭᐅᔪᒪᔪᒥᒃ ᐱᖁᔭᖅ, ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖅ, ᕼᐋᒻᓚᒃᑯᑦ 
ᐱᖁᔭᖅ, ᓄᓇᓕᖕᓂᑦ ᐃᖅᑲᖅᑐᐃᔨᐊᓛᓄᑦ ᐱᖁᔭᖅ, ᒐᕙᒪᒃᑯᓐᓄᑦ ᐱᓕᕆᔨᓄᑦ ᐱᖁᔭᖅ ᐊᒻᒪᓗ 
ᓄᓇᓕᖕᒧᑦ ᐱᖁᔭᖅ. 
 
 

ᐅᑉᓗᖅ 
ᖃᐅᔨᒃᑲᐅᑕᐅᓂᖓ 

 

ᓯᕗᓪᓕᕐᒥ 
ᐅᖃᓕᒫᖅᑕᐅᓂᖓ 

 

ᑐᒡᓕᐊᓂ 
ᐅᖃᓕᒫᖅᑕᐅᓂᖓ 

 

ᐅᓂᒃᑳᕈᑕᐅᓂᖓ 
ᑲᑎᒪᔨᕋᓛᓂᑦ 

 

ᐅᓂᒃᑳᕈᑕᐅᓂᖓ 
ᑲᑎᒪᒍᑕᐅᓚᐅᖅᖢᓂ 
ᑲᑎᒪᑐᐃᓐᓇᕈᑎᑎᒍᑦ 

ᒪᓕᒐᓕᐅᕐᕕᐅᑉ 
ᐃᓗᐊᓂ 

ᐱᖓᔪᐊᓂ 
ᐅᖃᓕᒫᖅᑕᐅᓂᖓ 

 

ᐱᖁᔭᖑᖅᑎᑕᐅᓂᖓ 
 

 
 

 
 

 
 

 
 

 
 

 
 

 
 

 
 

ᓂᐊᓕ ᑯᓱᒐᖅ 
ᑲᒥᓴᓇᖓ ᓄᓇᕗᑦ 

ᐱᖁᔭᕐᒃ ᓂᕈᐊᖅᑎᑦᑎᓂᖃᖅᑎᑦᑎᓂᕐᒧᑦ ᕼᐋᒻᓚᒃᑯᑦ ᑲᑎᒪᔨᖏᓐᓄᑦ ᐊᒻᒪᓗ 
ᐃᓕᓐᓂᐊᖅᑐᓕᕆᔨᐊᓛᒃᑯᓐᓄᑦ 

 
ᑲᒥᓯᓇ  ᓄᓇᕗᒥ, ᐅᖃᐅᑎᔭᐅᓯᒪᓪᓗᓂ ᐊᖏᖅᑕᐅᓯᒪᓪᓗᓂᓗ ᒪᓕᒐᓕᐅᖅᑎᒃᑯᓐᓄᑦ ᐃᒪᓐᓇ 
ᒪᓕᒐᖑᖅᑎᑎᕗᖅ: 
 
1.   (1) ᓄᓇᓕᐸᐅᔭᐃᑦ, ᑕᐅᓐ ᐊᒻᒪᓗ ᕕᓕᔨᑦ ᐱᖁᔭᖅ ᐋᖅᑭᒋᐊᖅᑕᐅᔪᖅ ᑖᑉᓱᒧᙵ 
ᐊᕕᒃᑐᕐᒃᓯᒪᔪᒧᑦ. 
 
  (2) ᐃᓚᒋᔭᐅᔪᕐᒃ 1 ᐋᖅᑭᒋᐊᖅᑕᐅᔪᕐᒃ ᐃᒪᓐᓇ: 
 

(a)  ᐲᖅᖢᒍ “ᓄᓇᓕᖕᒥᑦ ᓂᕈᐊᖅᑎᑦᑎᓂᖃᖅᑐᓄᑦ ᐱᖁᔭᖅ” ᑐᑭᐅᔪᒥᑦ 
“ᓂᕈᐊᕐᓂᖅ” ᐃᓕᖔᖅᖢᒍ “ᐊᕕᒃᑐᖅᓯᒪᔪᖅ VIII.1 ᓄᓇᕗᒻᒥ 
ᓂᕈᐊᖅᑐᓕᕆᓂᕐᒧᑦ ᐱᖁᔭᖅ”; ᐊᒻᒪᓗ 

 
(b)  ᐃᓚᓯᑉᓗᓂ “ᐊᕕᒃᑐᖅᓯᒪᔪᖅ VIII.1 ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ 

ᐱᖁᔭᑎᒍᑦ” ᑭᖑᓂᐊᒍᑦ “ᓂᕈᐊᕐᓇᒥᑦ” ᑐᑭᐅᔫᒥᑦ “ᓂᕈᐊᕐᓇᐅᑉ ᐅᑉᓗᖓ”; 
 
 (3) ᐃᓚᒋᔭᐅᔪᕐᒃ 2(1) ᐲᖅᑕᐅᔪᖅ ᐃᓕᔭᐅᖔᖅᖢᓂ ᐅᓇ: 
 
ᐃᓄᓗᒃᑖᓂᒃ ᖃᐅᔨᒃᑲᐅᑎ ᕼᐋᒻᓚᙳᕐᓂᖓᓄᑦ 
2. (1) ᒥᓂᔅᑕ ᐃᒪᓐᓇᐃᑦᑐᖕᓇᖅᑐᖅ, ᒥᓂᔅᑕᐅᑉ ᓇᖕᒥᓂᖅ ᐱᔪᒪᔭᖓᒍᑦ ᐅᕙᓘᓃᑦ 25 
ᑐᖔᓂᐅᖏᑦᑐᖅ ᐃᓄᖕᓄᑦ ᑐᒃᓯᕋᖅᑐᓄᑦ, ᐅᑉᓗᕐᒥᑦ ᑐᒃᓯᕋᐅᑕᐅᔪᕐᒥᑦ, ᓂᕈᐊᖃᑕᐅᓂᖅ ᐊᔪᙱᓪᓗᓂ 
ᐃᓚᒋᔭᐅᔪᖅ 7 ᒪᓕᒡᓗᒍ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖏᓐᓂᑦ ᐊᒻᒪᓗ 
ᓄᓇᓕᖕᒥᐅᑕᐅᑉᓗᓂ ᕼᐋᒻᓚᙳᖅᓯᒪᙱᑦᑐᒥᑦ ᓄᓇᓕᖕᒥᑦ, ᐃᓄᓗᒃᑖᓂᒃ ᖃᐅᔨᒃᑲᐅᑎᖃᕐᓗᓂ 
ᓄᓇᓕᖕᒥᐅᓄᑦ ᒥᓂᔅᑕᐅᑉ ᕼᐋᒻᓚᙳᖅᑎᓐᓂᐊᖅᑕᖓᓄᑦ. 
 
  (4) ᐃᓚᒋᔭᐅᒃᑲᓐᓂᖅᑐᕐᒃ 4(2) ᐲᖅᑕᐅᔪᖅ ᐅᑯᐊ ᐃᓕᖔᖅᖢᒋᑦ: 
 
ᐃᓗᓕᖏᑦ ᑎᓕᓯᔾᔪᑎᐅᑉ 
 (2) ᕼᐋᒻᓚᙳᖅᑎᑦᑎᓂᐊᕐᓗᓂ, ᒥᓂᔅᑕ ᐃᒪᓐᓇᐃᑦᑕᕆᐊᖃᖅᑐᖅ 

(a)   ᐋᖅᑭᒡᓗᒍ ᐊᑎᖓ ᐊᒻᒪᓗ ᖃᓄᐃᖓᓂᕆᔭᖓ ᕼᐋᒻᓚᐅᔫᑉ ᑎᓕᓯᔾᔪᑎᒥᑦ; 
(b)   ᖃᐅᔨᓗᒍ ᑭᒡᓕᐅᔪᑦ ᕼᐋᒻᓚᐅᔪᒥᑦ ᑎᓕᓯᔾᔪᑎᒥᑦ; ᐊᒻᒪᓗ 
(c)  ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᓐᓂᑦ ᓂᕈᐊᖅᑎᑦᑎᓂᖃᖁᓗᒍ 

ᓯᕗᓪᓕᖅᐹᓂᒃ ᑲᑎᒪᔨᓂᒃ ᒪᓕᒡᓗᒍ ᐃᓚᒋᔭᐅᔪᖅ VIII.1 ᓄᓇᕗᒻᒥ 
ᓂᕈᐊᖅᑐᓕᕆᓂᕐᒧᑦ ᐱᖁᔭᖏᓐᓂᑦ. 

 
ᐅᖃᖃᑎᖃᕐᓂᖅ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᓐᓂᑦ 
 (2.1) ᑎᓕᓯᔾᔪᑎᓕᐅᖅᑳᖅᑎᓐᓇᒍ ᑕᒡᕘᓇ ᐃᓚᒋᔭᐅᔪᒃᑯᑦ, ᒥᓂᔅᑕ ᐅᖃᖃᑎᖃᕆᐊᖃᖅᑐᖅ 
ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᓐᓂᑦ ᖃᖓᒃᑰᓂᐊᕐᒪᖔᑦ ᑎᓕᓯᔾᔪᑎ ᐊᒻᒪᓗ 
ᓂᕈᐊᖅᑎᑦᑎᓂᐅᓂᐊᖅᑐᖅ ᓄᑖᓂᒃ ᑲᑎᒪᔨᒃᓴᓂᒃ. 
 
  (5) ᐃᓚᒋᔭᐅᒃᑲᓐᓂᖅᑐᕐᒃ 5(6) ᐲᖅᑕᐅᔪᖅ ᐅᑯᐊ ᐃᓕᖔᖅᖢᒋᑦ: 

ᐅᖃᖃᑎᖃᕐᓂᖅ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᓐᓂᑦ 
 (6) ᑎᓕᓯᔾᔪᑎᓕᐅᖅᑳᖅᑎᓐᓇᒍ ᑕᒡᕘᓇ ᐃᓚᒋᔭᐅᔪᒃᑯᑦ, ᒥᓂᔅᑕ ᐅᖃᖃᑎᖃᕆᐊᖃᖅᑐᖅ 
ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᓐᓂᑦ ᖃᖓᒃᑰᓂᐊᕐᒪᖔᑦ ᑎᓕᓯᔾᔪᑎ ᐊᒻᒪᓗ 
ᓂᕈᐊᖅᑎᑦᑎᓂᐅᓂᐊᖅᑐᖅ ᓄᑖᓂᒃ ᑲᑎᒪᔨᒃᓴᓂᒃ. 
 
  (6) ᐃᓚᒋᔭᐅᔪᖅ 11 ᐲᖅᑕᐅᔪᖅ ᐅᑯᐊ ᐃᓕᖔᖅᖢᒋᑦ: 
 
ᓂᕈᐊᖅᑕᐅᔪᑦ ᕼᐋᒻᓚᒃᑯᓐᓄᑦ ᑲᑎᒪᔨᖏᓐᓄᑦ 
11. (1) ᕼᐋᒻᓚᐅᔪᓗᒃᑖᑦ ᑲᑎᒪᔨᖃᖅᑐᑦ ᓂᕈᐊᖅᑕᐅᔪᓂᒃ ᑲᑎᒪᔨᓂᒃ. 
 
ᐊᑐᖅᑕᐅᓂᖓ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖏᑦ 
 (2) ᐃᓚᒋᔭᐅᔪᖅ VIII.1 ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖏᓐᓂᑦ  ᐊᑐᕐᓂᐊᖅᑐᑦ 
ᐱᔾᔪᑕᐅᔪᓗᒃᑖᓄᑦ ᓂᕈᐊᖅᑎᑦᑎᓂᕐᒧᑦ ᑲᑎᒪᔨᓂᒃ ᕼᐋᒻᓚᒃᑯᓐᓄᑦ. 
 
  (7) ᐃᓚᒋᔭᐅᔪᖅ 14 ᐲᖅᑕᐅᔪᖅ ᐅᑯᐊ ᐃᓕᖔᖅᖢᒋᑦ: 
 
ᖃᓄᑎᒋ ᑲᑎᒪᔨᐅᓂᐊᕐᓂᖓ 
14. (1) ᒪᓕᒡᓗᒍ ᐱᖁᔭᖅ, ᕼᐋᒻᓚᒃᑯᓐᓄᑦ ᑲᑎᒪᔨᓗᒃᑖᑦ ᑲᑎᒪᔨᐅᓂᐊᖅᑐᑦ ᓯᑕᒪᓄᑦ ᐅᑭᐅᓄᑦ. 
 
ᐅᑉᓗᖏᑦ ᖃᓄᑎᒋ ᑲᑎᒪᔨᐅᓂᐊᕐᓂᖓᓐᓄ 
 (2) ᖃᓄᑎᒋ ᑲᑎᒪᔨᐅᓂᐊᕐᓂᖓᑦ 

(a) ᐱᒋᐊᕐᓗᓂ 12-ᒥᑦ ᐅᑉᓗᕈᒥᑕᕐᓇᒥᑦ ᓂᕈᐊᕐᓇᐅᑉ ᐅᑉᓗᖓᓂᑦ ᐅᕙᓘᓃᑦ 
ᑲᑎᒪᔨ ᓯᓕᕗᖔᓕᐅᕐᒪᑦ, ᓇᓕᑐᐃᓐᓇᖓᑦ ᑭᖑᓪᓕᐅᑎᔪᖅ; ᐊᒻᒪᓗ 

(b) ᐃᓱᓕᓪᓗᓂ 12-ᒥᑦ ᐅᑉᓗᕈᒥᑕᕐᓇᒥᑦ ᐅᑉᓗᕐᒥᑦ ᑭᖑᓪᓕᕐᒥᑦ 
ᓂᕈᐊᖅᑎᑦᑎᓂᕐᒧᑦ ᓂᕈᐊᕐᓇᐅᑉ ᐅᑉᓗᖓᑕ ᑭᖑᓂᐊᒍᑦ. 

 
 (8) ᐃᓚᒋᔭᐅᔪᖅ 15 ᐲᖅᑕᐅᔪᖅ 
 

(9) ᐃᓚᒋᔭᐅᒃᑲᓐᓂᖅᑐᖅ 17(3) ᐋᖅᑭᒋᐊᖅᑕᐅᔪᖅ ᐲᖅᖢᒍ “ᓂᕈᐊᖅᑎᐅᔪᖅ” ᐊᒻᒪᓗ 
“ᓂᕈᐊᖅᑎ” ᓇᓂᑐᐃᓐᓇᖅ ᓴᖅᑭᑦᑕᕌᖓᑦ ᐃᓕᖔᖅᖢᒍᓗ “ᓂᕈᐊᖅᑎᐅᔪᖅ” ᐊᒻᒪᓗ “ᓂᕈᐊᖅᑎ”.  
 
 (10) ᐅᑯᐊ ᐃᓚᔭᐅᔪᑦ ᐃᓚᒋᔭᐅᔪᖅ 53 ᑭᖑᓂᐊᒍᑦ: 
 
ᐱᓕᕆᔩᑦ ᓂᕈᐊᒐᒃᓴᐅᔪᒪᔪᑦ 
53.01 (1) ᐱᓕᕆᔨᐅᔪᖅ ᓂᕈᐊᒐᒃᓴᐅᔪᒪᔪᖅ ᓂᕈᐊᕐᓇᒥᑦ ᑲᑎᒪᔨᐅᓂᕐᒧᑦ ᑐᒃᓯᕋᐅᓯᐅᕐᓂᐊᖅᐳᖅ 
ᑎᑎᖅᑲᑎᒍᑦ ᐱᓕᕆᔨᐅᖏᓐᓂᐊᕐᓂᕐᒧᑦ ᐱᓕᕆᐊᖓᓂᑦ. 
 
ᑐᒃᓯᕋᐅᑏᑦ 
 (2) ᑐᒃᓯᕋᐅᑎ ᐱᓕᕆᓂᐊᖏᓐᓂᕐᒧᑦ ᑐᓂᐅᑕᐅᓂᐊᖅᑐᖅ 

(a)  ᕼᐋᒻᓚᒃᑯᑦ ᑎᑎᕋᖅᑎᖓᓐᓄᑦ, ᐱᓕᕆᔨᓂᙶᖅᑐᓂᑦ ᕼᐋᒻᓚᒃᑯᑦ 
ᑎᑎᕋᖅᑎᖓᓐᓈᙱᑉᐸᑦ; ᐊᒻᒪᓗ 

(b) ᑲᑎᒪᔨᓄᑦ, ᑐᒃᓯᕋᐅᓯᐅᖅᐸᑦ ᕼᐋᒻᓚᒃᑯᑦ ᑎᑎᕋᖅᑎᖓᑦ. 
 
ᑐᓂᓯᓂᖅ ᐱᓕᕆᔾᔮᖏᓐᓂᕐᒧᑦ 

(3) ᐱᓕᕆᔨᒥᒃ ᑐᒃᓯᕋᐅᓯᐅᖅᑐᖃᖅᐸᑦ ᐱᓕᕆᔾᔮᖏᓐᓂᕐᒧᑦ ᑕᒡᕘᓇ ᐃᓚᒋᔭᐅᔪᑎᒍᑦ, 
ᐱᓕᕆᔾᔮᖏᓐᓂᕐᒥᒃ ᐊᑭᓕᖅᑐᖅᑕᐅᖏᓪᓗᓂ ᑐᓂᔭᐅᓂᐊᖅᐳᖅ ᐱᓕᕆᔨ ᐃᒪᓐᓇᑎᒋᐅᔪᓂᒃ 

(a)  ᐱᒋᐊᕐᓗᒍ ᐅᑉᓗᕐᒥᑦ ᐱᓕᕆᔨᐅᑉ ᐊᑎᓕᐅᕐᒪᒍ ᓂᕈᐊᒐᒃᓴᙳᕈᒪᔾᔪᑎᖓ; 
ᐊᒻᒪᓗ 

(b)   ᐃᓱᓕᓪᓗᓂ ᐅᑉᓗᕐᒥᑦ ᖃᐅᔨᔭᐅᖕᒪᑕ ᓂᕈᐊᕈᑕᐅᔪᑦ ᖃᓄᐃᖓᓂᖏᑦ 
ᐅᕙᓘᓃᑦ ᓂᕈᐊᒐᒃᓴᐅᔪᖕᓃᕐᒪᑦ, ᓇᓕᑐᐃᓐᓇᖓ ᐱᖅᑲᐅᑕᐅᒃᐸᑦ ᐊᑐᕐᓗᒍ. 

ᐱᓕᕆᐊᖓᓂᑦ ᓄᖅᑲᖅᑎᓪᓗᒍ 
 (4) ᐱᓕᕆᔨ ᓂᕈᐊᖅᑕᐅᔪᖅ ᑲᑎᒪᔨᐅᓂᕐᒧᑦ ᕼᐋᒻᓚᒃᑯᓐᓄᑦ ᓄᖅᑲᕐᓗᓂ ᐱᓕᕆᔨᐅᓂᕐᒧᑦ. 
 
 (11) ᐃᓚᒋᔭᐅᒃᑲᓐᓂᖅᑐᖅ 64.5, 64.6 ᐊᒻᒪᓗ 64.8 ᐋᖅᑭᒋᐊᖅᑕᐅᔪᖅ ᐲᖅᖢᒋ 
“ᓂᕈᐊᖅᑎᐅᔪᑦ” ᓇᓂᑐᐃᓐᓇᖅ ᓴᖅᑭᑦᑕᕌᖓᑦ ᐃᓕᖔᖅᖢᒍᓗ “ᓂᕈᐊᖅᑏ”. 
 
 (12) ᐃᓚᒋᔭᐅᔪᖅ 134 ᐋᖅᑭᒋᐊᖅᑕᐅᔪᖅ ᐲᖅᖢᒍ “ᓂᕈᐊᕐᐅᑉ ᐅᑉᓗᖓ” ᓇᓂᑐᐃᓐᓇᖅ 
ᓴᖅᑭᑦᑕᕌᖓᑦ ᐃᓕᖔᖅᖢᒍᓗ “35-ᒋᔭᖓᓂᑦ ᐅᑉᓗᕐᒥᑦ ᓂᕈᐊᕐᓇᐅᑉ ᐅᑉᓗᐊᑕ ᓯᕗᓂᐊᒍᑦ”. 
 
 (13) ᐃᓚᒋᔭᐅᔪᖅ 205 ᐲᖅᑕᐅᔪᖅ ᐅᑯᐊ ᐃᓕᖔᖅᖢᒋᑦ: 
 
ᐊᐅᓚᑦᑎᒃᑲᓐᓂᓕᕐᓂᖓᑦ ᑲᑎᒪᔩᑦ 
205. ᒥᓂᔅᑕᐅᑉ ᐃᓱᒪᒋᒃᐸᒍ ᕼᐋᒻᓚᐅᔪᖅ ᐊᐅᓚᑕᐅᓂᖓ ᕼᐋᒻᓚᒃᑲᓐᓂᑦ ᐊᐅᓚᑦᑎᔨᒧᑦ 
ᐅᑎᖅᑎᑕᐅᓗᓂ ᐊᐅᓚᑦᑎᓂᖅ ᕼᐋᒻᓚᒃᑯᑦ ᑲᑎᒪᔨᓄᑦ, ᒥᓂᔅᑕ ᐃᒪᓐᓇᐃᑦᑐᖕᓇᖅᑐᖅ 

(a)  ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᓐᓂᑦ ᓂᕈᐊᖅᑎᑦᑎᓂᖃᖁᓗᒍ ᓄᑖᓂᒃ 
ᑲᑎᒪᔨᓂᒃ ᕼᐋᒻᓚᒃᑯᓐᓄᑦ ᐊᔾᔨᒋᓗᒍ ᓯᕗᓪᓕᖅᐹᓂᒃ ᕼᐋᒻᓚᒃᑯᑦ ᑲᑎᒪᔨᓂᒃ 
ᓂᕈᐊᖅᑎᑦᑎᖕᒪᑕ; ᐊᒻᒪᓗ 

(b)  ᑎᓕᓯᓂᒃᑯᑦ, ᐊᐅᓚᑦᑎᓂᖃᓕᖅᑎᓪᓗᒋᑦ ᕼᐋᒻᓚᒃᑲᓐᓂᑦ 
ᐊᐅᓚᑦᑎᔨᒥᙶᖅᑐᒥᒃ ᓄᑖᓄᑦ ᕼᐋᒻᓚᒃᑯᓐᓄᑦ ᓂᕈᐊᖅᑕᐅᓵᖅᑐᓄᑦ 
ᐲᕐᓗᒍᓗ ᑎᓕᓯᓂᐅᓚᐅᖅᑐᖅ ᐃᓚᒋᔭᐅᔪᖅ 192-ᒥᑦ. 

 
ᐅᖃᖃᑎᖃᕐᓂᖅ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᓐᓂᑦ 
 (2) ᑎᓕᓯᔾᔪᑎᓕᐅᖅᑳᖅᑎᓐᓇᒍ ᑕᒡᕘᓇ ᐃᓚᒋᔭᐅᔪᒃᑯᑦ, ᒥᓂᔅᑕ ᐅᖃᖃᑎᖃᕆᐊᖃᖅᑐᖅ 
ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᓐᓂᑦ ᖃᖓᒃᑰᓂᐊᕐᒪᖔᑦ ᑎᓕᓯᔾᔪᑎ ᐊᒻᒪᓗ 
ᓂᕈᐊᖅᑎᑦᑎᓂᐅᓂᐊᖅᑐᖅ ᓄᑖᓂᒃ ᕼᐋᒻᓚᒃᑯᓐᓄᑦ ᑲᑎᒪᔨᒃᓴᓂᒃ. 
 
2. ᐃᓚᒋᔭᐅᒃᑲᓐᓂᖅᑐᖅ 1(1) ᐃᖢᐃᓗᑦᑎᐅᑎᓂᕐᓄᑦ ᐱᔭᐅᔪᒪᔪᒥᒃ ᐱᖁᔭᖅ  ᐋᖅᑭᒋᐊᖅᑕᐅᔪᖅ 
ᐲᖅᖢᒍ “ᒪᓕᒃᖢᒋᑦ ᓄᓇᓕᖕᒥᑦ ᓂᕈᐊᖅᑎᑦᑎᓂᖃᖅᑐᓄᑦ ᐱᖁᔭᖅ” ᑐᑭᐅᔪᒥᑦ “ᓂᕈᐊᖅᑎ” ᐊᒻᒪᓗ 
ᐃᓕᖔᖅᖢᒍ “ᑲᑎᒪᔨᓄᑦ ᕼᐋᒻᓚᒃᑯᓐᓄᑦ ᒪᓕᒃᖢᒋ ᐊᕕᒃᑐᖅᓯᒪᔪᖅ VIII.1 ᓄᓇᕗᒻᒥ 
ᓂᕈᐊᖅᑐᓕᕆᓂᕐᒧᑦ ᐱᖁᔭᖅ-ᒥᑦ”. 
 
3. (1) ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖅ ᐋᖅᑭᒋᐊᖅᑕᐅᔪᖅ ᑕᒡᕘᓇ ᐃᓚᒋᔭᐅᔪᑎᒍᑦ. 
 
 (2) ᐃᓚᒋᔭᐅᑲᓐᓂᖅᑐᖅ 3(1) ᐋᖅᑭᒋᐊᖅᑕᐅᔪᖅ ᐃᓚᑉᓗᒋᑦ ᐅᑯᐊ ᑐᑮᑦ ᐄ-ᐆ-ᐋ-
ᓕᖓᔪᑎᒍᑦ 
 
“ᓂᕈᐊᕐᓂᕐᒃ” ᑐᑭᖃᕐᒃᑐᕐᒃ ᓂᕈᐊᕐᖕᓂᕐᒃ ᑲᑎᒪᔨᐅᖃᑕᐅᓂᐊᕐᒃᑐᒥᒃ ᐃᓕᓐᓂᐊᖅᑐᓕᕆᔨᐊᓛᒃᑯᓐᓄᑦ 
ᒪᓕᒃᖢᒋᑦ ᐃᓚᒋᔭᐅᔪᖅ VIII.1 ᓄᓇᕗᒻᒥ ᓂᕈᐊᕐᒃᑐᓕᕆᓂᕐᖕᒧᑦ ᐱᖁᔭᖏᑦ; 
 
“ᓂᕈᐊᕐᓇᐅᑉ ᐅᑉᓗᖓ” ᑐᑭᖃᕐᒃᑐᖅ ᐅᑉᓗᖅ ᐋᖅᑭᒃᓯᒪᔪᖅ ᓂᕈᐊᖅᑎᑦᑎᓂᖃᕐᓂᕐᒧᑦ ᒪᓕᒃᖢᒍ 
ᐃᓚᒋᔭᐅᔪᖅ VIII.1 ᓄᓇᕗᒻᒥ ᓂᕈᐊᕐᒃᑐᓕᕆᓂᕐᖕᒧᑦ ᐱᖁᔭᖏᑦ; 
 
 (3) ᐃᓚᒋᔭᐅᔪᖅ 131 ᐲᖅᑕᐅᔪᖅ ᐅᑯᐊ ᐃᓕᖔᖅᖢᒋᑦ: 
 



5 
 

ᓂᕈᐊᕐᓂᖅ ᑲᑎᒪᔨᐅᓂᐊᖅᑐᓂᒃ ᐃᓕᓐᓂᐊᖅᑐᓕᕆᔨᐊᓛᒃᑯᓐᓄᑦ 
131. (1) ᐃᓚᒋᔭᐅᔪᖅ VIII.1 ᓄᓇᕗᒻᒥ ᓂᕈᐊᕐᒃᑐᓕᕆᓂᕐᖕᒧᑦ ᐱᖁᔭᖏᓐᓂᑦ ᐊᑐᖅᑐᖅ 
ᐱᔾᔪᑎᖃᖅᑐᓗᒃᑖᓂᒃ ᓂᕈᐊᕐᓂᕐᒧᑦ ᑲᑎᒪᔨᓂᒃ ᐃᓕᓐᓂᐊᖅᑐᓕᕆᔨᐊᓛᒃᑯᓐᓄᑦ. 
 
ᖃᓄᑎᒋ ᑲᑎᒪᔨᐅᓂᐊᕐᓂᖓ 
 (2) ᒪᓕᒡᓗᒍ ᐱᖁᔭᖅ, ᐃᓕᓐᓂᐊᖅᑐᓕᕆᔨᐊᓛᒃᑯᓐᓄᑦ ᑲᑎᒪᔨᓗᒃᑖᑦ ᑲᑎᒪᔨᐅᓂᐊᖅᑐᑦ 
ᓯᑕᒪᓄᑦ ᐅᑭᐅᓄᑦ. 
 
ᐅᑉᓗᖏᑦ ᖃᓄᑎᒋ ᑲᑎᒪᔨᐅᓂᐊᕐᓂᖓᓐᓄ 
 (3) ᖃᓄᑎᒋ ᑲᑎᒪᔨᐅᓂᐊᕐᓂᖓᑦ ᐃᓕᓐᓂᐊᖅᑐᓕᕆᔨᐊᓛᒃᑯᓐᓄᑦ 

(a) ᐱᒋᐊᕐᓗᓂ 12-ᒥᑦ ᐅᑉᓗᕈᒥᑕᕐᓇᒥᑦ ᓂᕈᐊᕐᓇᐅᑉ ᐅᑉᓗᖓᓂᑦ ᐅᕙᓘᓃᑦ 
ᑲᑎᒪᔨ ᓯᓕᕗᖔᓕᐅᕐᒪᑦ, ᓇᓕᑐᐃᓐᓇᖓᑦ ᑭᖑᓪᓕᐅᑎᔪᖅ; ᐊᒻᒪᓗ 

(b) ᐃᓱᓕᓪᓗᓂ 12-ᒥᑦ ᐅᑉᓗᕈᒥᑕᕐᓇᒥᑦ ᐅᑉᓗᕐᒥᑦ ᑭᖑᓪᓕᕐᒥᑦ 
ᓂᕈᐊᖅᑎᑦᑎᓂᕐᒧᑦ ᓂᕈᐊᕐᓇᐅᑉ ᐅᑉᓗᖓᑕ ᑭᖑᓂᐊᒍᑦ. 

 
 (4) ᑎᑎᖅᑲᓄᑦ ᐃᓚᒋᔭᐅᔪᑦ 152(b) ᐲᖅᑕᐅᔪᖅ ᐅᑯᐊ ᐃᓕᖔᖅᖢᒋᑦ: 
 

(a) ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᓐᓂᑦ ᓂᕈᐊᖅᑎᑦᑎᓂᖃᖁᓗᒍ ᓄᑖᓂᒃ 
ᑲᑎᒪᔨᓂᒃ ᕼᐋᒻᓚᒃᑯᓐᓄᑦ ᐊᔾᔨᒋᓗᒍ ᓯᕗᓪᓕᖅᐹᓂᒃ ᕼᐋᒻᓚᒃᑯᑦ ᑲᑎᒪᔨᓂᒃ 
ᓂᕈᐊᖅᑎᑦᑎᖕᒪᑕ; ᐊᒻᒪᓗ 

(b) ᑲᒥᓯᓇ ᓯᕗᓕᐅᖅᑎᑦ ᑲᑎᒪᔨᐊᓛᒃᑯᖏᓐᓄᑦ ᑎᓕᓯᓗᓂ, 
ᐊᐅᓚᑦᑎᓂᖃᓕᖅᑎᓪᓗᒋᑦ ᑲᒪᓚᐅᖅᑐᒥᑦ ᓄᑖᓄᑦ ᓂᕈᐊᖅᑕᐅᔪᓄᑦ 
ᐃᓕᓐᓂᐊᖅᑐᓕᕆᔨᐊᓛᒃᑯᓐᓄᑦ ᐲᕐᓗᒍᓗ ᑎᓕᓯᔾᔪᑕᐅᔪᖅ ᒪᓕᒃᖢᒍ 
ᐃᓚᒋᔭᐅᒃᑲᓐᓂᖅᑐᖅ 150(2). 

 
 (5) ᐅᑯᐊ ᐃᓚᔭᐅᔪᑦ ᐃᓚᒋᔭᐅᔪᖅ 152 ᑭᖑᓂᐊᒍᑦ: 
 
ᐅᖃᖃᑎᖃᕐᓂᖅ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᓐᓂᑦ 
152.1 ᑎᓕᓯᔾᔪᑎᓕᐅᖅᑳᖅᑎᓐᓇᒍ 152(c) ᐃᓚᒋᔭᐅᔪᒃᑯᑦ, ᒥᓂᔅᑕ ᐅᖃᖃᑎᖃᕆᐊᖃᖅᑐᖅ 
ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᓐᓂᑦ ᖃᖓᒃᑰᓂᐊᕐᒪᖔᑦ ᑎᓕᓯᔾᔪᑎ ᐊᒻᒪᓗ 
ᓂᕈᐊᖅᑎᑦᑎᓂᐅᓂᐊᖅᑐᖅ ᓄᑖᓂᒃ ᑲᑎᒪᔨᒃᓴᓂᒃ ᐃᓕᓐᓂᐊᖅᑐᓕᕆᔨᐊᓛᒃᑯᓐᓄᑦ. 
 
 (6) ᐃᓚᒋᔭᐅᔪᖅ 166 ᐲᖅᑕᐅᔪᖅ ᐅᑯᐊ ᐃᓕᖔᖅᖢᒋᑦ: 
 
ᓂᕈᐊᕐᓂᖅ ᑲᑎᒪᔨᓂᒃ ᐅᐃ-ᐅᐃ-ᓄᑦ ᐃᓕᓐᓂᐊᖅᑐᓕᕆᔨᐊᓛᒃᑯᓐᓄᑦ  
166. (1) ᐃᓚᒋᔭᐅᔪᖅ VIII.1 ᓄᓇᕗᒻᒥ ᓂᕈᐊᕐᒃᑐᓕᕆᓂᕐᖕᒧᑦ ᐱᖁᔭᖏᓐᓂᑦ ᐊᑐᖅᑐᖅ 
ᐱᔾᔪᑎᖃᖅᑐᓗᒃᑖᓂᒃ ᓂᕈᐊᕐᓂᕐᒧᑦ ᑲᑎᒪᔨᓂᒃ ᐅᐃ-ᐅᐃ-ᑯᑦ ᐃᓕᓐᓂᐊᖅᑐᓕᕆᔨᐊᓛᒃᑯᓐᓄᑦ. 
 
ᖃᓄᑎᒋ ᑲᑎᒪᔨᐅᓂᐊᕐᓂᖓ 
  (2) ᒪᓕᒡᓗᒍ ᐱᖁᔭᖅ, ᐅᐃ-ᐅᐃ-ᑯᑦ ᐃᓕᓐᓂᐊᖅᑐᓕᕆᔨᐊᓛᒃᑯᓐᓄᑦ ᑲᑎᒪᔨᓗᒃᑖᑦ 
ᑲᑎᒪᔨᐅᓂᐊᖅᑐᑦ ᓯᑕᒪᓄᑦ ᐅᑭᐅᓄᑦ. 
 
ᐅᑉᓗᖏᑦ ᖃᓄᑎᒋ ᑲᑎᒪᔨᐅᓂᐊᕐᓂᖓᓐᓄ 
 (3) ᖃᓄᑎᒋ ᑲᑎᒪᔨᐅᓂᐊᕐᓂᖓᑦ ᐅᐃ-ᐅᐃ-ᑯᑦ ᐃᓕᓐᓂᐊᖅᑐᓕᕆᔨᐊᓛᒃᑯᓐᓄᑦ 

(a) ᐱᒋᐊᕐᓗᓂ 12-ᒥᑦ ᐅᑉᓗᕈᒥᑕᕐᓇᒥᑦ ᓂᕈᐊᕐᓇᐅᑉ ᐅᑉᓗᖓᓂᑦ ᐅᕙᓘᓃᑦ 
ᑲᑎᒪᔨ ᓯᓕᕗᖔᓕᐅᕐᒪᑦ, ᓇᓕᑐᐃᓐᓇᖓᑦ ᑭᖑᓪᓕᐅᑎᔪᖅ; ᐊᒻᒪᓗ 

(b) ᐃᓱᓕᓪᓗᓂ 12-ᒥᑦ ᐅᑉᓗᕈᒥᑕᕐᓇᒥᑦ ᐅᑉᓗᕐᒥᑦ ᑭᖑᓪᓕᕐᒥᑦ 
ᓂᕈᐊᖅᑎᑦᑎᓂᕐᒧᑦ ᓂᕈᐊᕐᓇᐅᑉ ᐅᑉᓗᖓᑕ ᑭᖑᓂᐊᒍᑦ. 

 
ᐱᔪᖕᓇᐅᑎᖃᖅᑐᐃᑦ ᑐᑭᓯᐅᒪᔾᔪᑎᖏᑦ 
 (4) ᒥᓂᔅᑕ, ᑐᒃᕋᖅᑕᐅᒃᐸᑦ, ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᓐᓄᑦ ᑎᓂᓯᓗᓂ 
ᑐᑭᓯᐅᒪᔾᔪᑎᓂᒃ ᐱᔪᖕᓇᐅᑎᖃᖅᑐᓂᒃ ᐱᔾᔪᑎᓕᖕᓂᑦ ᐃᑲᔪᐃᓂᐊᕐᓗᑎᒃ ᓄᓇᕗᒻᒥ 
ᓂᕈᐊᖅᑐᓕᕆᔨᒃᑯᓐᓂᑦ ᓂᕈᐊᖅᑎᓂᒃ ᐊᑎᓕᐅᕆᓂᕐᒧᑦ ᓂᕈᐊᕈᖕᓇᖅᑐᑦ ᐊᑎᖏᓐᓂᐊᕐᓂᐊᕐᓗᑎᒃ 
ᓂᕈᐊᖅᑎᑦᑎᓂᕐᒧᑦ ᑲᑎᒪᔨᐅᓂᐊᖅᑐᓂᒃ ᐅᐃ-ᐅᐃ-ᑯᑦ ᐃᓕᓐᓂᐊᖅᑐᓕᕆᔨᐊᓛᒃᑯᓄᑦ. 
 

(7) ᑎᑎᖅᑲᖅ 181(a), (b) ᐊᒻᒪᓗ (c) ᐲᖅᑕᐅᔪᑦ: 
 
4.   (1) ᕼᐋᒻᓚᒃᑯᓐᓄᑦ ᐱᖁᔭᖅ ᐋᖅᑭᒋᐊᖅᑕᐅᔪᖅ ᑖᒡᕘᓇ ᐃᓚᒋᔭᐅᔪᒧᑦ:  
 
 (2) ᐃᓚᒋᔭᐅᔪᖅ 1 ᐋᖅᑭᒋᐊᖅᑕᐅᔪᖅ ᐃᒪᓐᓇ: 
 

(a)  ᐲᖅᖢᒍ “ᓄᓇᓕᖕᒥᑦ ᓂᕈᐊᖅᑎᑦᑎᓂᖃᖅᑐᓄᑦ ᐱᖁᔭᖅ” ᑐᑭᐅᔪᒥᑦ 
“ᓂᕈᐊᕐᓂᖅ” ᐃᓕᖔᖅᖢᒍ “ᐊᕕᒃᑐᖅᓯᒪᔪᖅ VIII.1 ᓄᓇᕗᒻᒥ 
ᓂᕈᐊᖅᑐᓕᕆᓂᕐᒧᑦ ᐱᖁᔭᖅ”; ᐊᒻᒪᓗ 

 
(b)  ᐃᓚᓯᑉᓗᓂ “ᒪᓕᒃᖢᒍ ᐊᕕᒃᑐᖅᓯᒪᔪᖅ VIII.1 ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ 

ᐱᖁᔭᖅ” ᑭᖑᓂᐊᒍᑦ “ᓂᕈᐊᖅᑎᑦᑎᓂᐅᑉ” ᑐᑭᐅᔫᑉ “ᓂᕈᐊᕐᓇᐅᑉ 
ᐅᑉᓗᖓ”; 

 
(3) ᐃᓚᒋᔭᐅᑲᓐᓂᖅᑐᖅ ᑉ(2)(1) ᐲᖅᑕᐅᔪᖅ ᐊᒻᒪᓗ ᐅᑯᐊ ᐃᓕᖔᖅᖢᒋᑦ: 

 
ᐃᓄᓗᒃᑖᓄᑦ ᖃᐅᔨᒃᑲᐅᑎ ᓴᖅᑭᑦᑎᓂᕐᒧᑦ ᕼᐋᒻᓚᐅᔪᒥᑦ 
2. (1) ᒥᓂᔅᑕ ᐃᒪᓐᓇᐃᑦᑐᖕᓇᖅᑐᖅ, ᒥᓂᔅᑕᐅᑉ ᓇᖕᒥᓂᖅ ᐱᔪᒪᔭᖓᒍᑦ ᐅᕙᓘᓃᑦ 25 
ᑐᖔᓂᐅᖏᑦᑐᖅ ᐃᓄᖕᓄᑦ ᑐᒃᓯᕋᖅᑐᓄᑦ, ᐅᑉᓗᕐᒥᑦ ᑐᒃᓯᕋᐅᑕᐅᔪᕐᒥᑦ, ᓂᕈᐊᖃᑕᐅᓂᖅ ᐊᔪᙱᓪᓗᓂ 
ᐃᓚᒋᔭᐅᔪᖅ 7 ᒪᓕᒡᓗᒍ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖏᓐᓂᑦ ᐊᒻᒪᓗ 
ᓄᓇᓕᖕᒥᐅᑕᐅᑉᓗᓂ ᐅᕙᓘᓃᑦ ᓄᓇᓕᖕᒥᑦ ᕼᐋᒻᓚᙳᖅᓯᒪᙱᑦᑐᒥᑦ, ᐃᓄᓗᒃᑖᓂᒃ ᖃᐅᔨᒃᑲᐃᓗᓂ 
ᓄᓇᓕᖕᒥᐅᓄᑦ ᒥᓂᔅᑕᐅᑉ ᕼᐋᒻᓚᙳᖅᑎᓐᓂᐊᖅᑕᖓᓄᑦ. 
 
 (4) ᐃᓚᒋᔭᐅᑲᓐᓂᖅᑐᖅ 4(2) ᐲᖅᑕᐅᔪᖅ ᐊᒻᒪᓗ ᐅᑯᐊ ᐃᓕᖔᖅᖢᒋᑦ: 
 
ᐃᓗᓕᖏᑦ ᑎᓕᓯᔾᔪᑎᐅᑉ 
 (2) ᕼᐋᒻᓚᙳᖅᑎᑦᑎᓂᐊᕐᓗᓂ, ᒥᓂᔅᑕ ᐃᒪᓐᓇᐃᑦᑕᕆᐊᖃᖅᑐᖅ 

(a)   ᐋᖅᑭᒡᓗᒍ ᐊᑎᖓ ᐊᒻᒪᓗ ᖃᓄᐃᖓᓂᕆᔭᖓ ᕼᐋᒻᓚᐅᔫᑉ ᑎᓕᓯᔾᔪᑎᒥᑦ; 
(b)   ᖃᐅᔨᓗᒋᑦ ᑭᒡᓕᐅᔪᑦ ᕼᐋᒻᓚᐅᔪᒥᑦ ᑎᓕᓯᔾᔪᑎᒧᑦ; ᐊᒻᒪᓗ 
(c) ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᓐᓂᑦ ᓂᕈᐊᖅᑎᑦᑎᓂᖃᖁᓗᒍ 

ᓯᕗᓪᓕᖅᐹᓂᒃ ᕼᐋᒻᓚᒃᑯᓐᓄᑦ ᑲᑎᒪᔨᓂᒃ ᒪᓕᒡᓗᒍ ᐃᓚᒋᔭᐅᔪᖅ VIII.1 
ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖏᓐᓂᑦ. 

 
ᐅᖃᖃᑎᖃᕐᓂᖅ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᓐᓂᑦ 
 (2.1) ᑎᓕᓯᔾᔪᑎᓕᐅᖅᑳᖅᑎᓐᓇᒍ ᑕᒡᕘᓇ ᐃᓚᒋᔭᐅᔪᒃᑯᑦ, ᒥᓂᔅᑕ ᐅᖃᖃᑎᖃᕆᐊᖃᖅᑐᖅ 
ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᓐᓂᑦ ᖃᖓᒃᑰᓂᐊᕐᒪᖔᑦ ᑎᓕᓯᔾᔪᑎ ᐊᒻᒪᓗ 
ᓂᕈᐊᖅᑎᑦᑎᓂᐅᓂᐊᖅᑐᖅ ᓄᑖᓂᒃ ᕼᐋᒻᓚᒃᑯᓐᓄᑦ ᑲᑎᒪᔨᒃᓴᓂᒃ. 

  (5) ᐃᓚᒋᔭᐅᒃᑲᓐᓂᖅᑐᕐᒃ 5(5) ᐲᖅᑕᐅᔪᖅ. 
   
(6) ᐃᓚᒋᔭᐅᒃᔪᖅ 10 ᐲᖅᑕᐅᔪᖅ ᐅᑯᐊ ᐃᓕᖔᖅᖢᒋᑦ: 
 
ᓂᕈᐊᖅᑕᐅᔪᑦ ᕼᐋᒻᓚᒃᑯᓐᓄᑦ ᑲᑎᒪᔩᑦ 
10. (1) ᒪᓕᒃᖢᒍ ᐃᓚᒋᔭᐅᔪᖅ 11, ᕼᐋᒻᓚᐅᔪᓗᒃᑖᑦ ᑲᑎᒪᔨᖃᖅᑐᑦ ᓂᕈᐊᖅᑕᐅᔪᓂᒃ ᑲᑎᒪᔨᓂᒃ.  
 
ᐊᑐᖅᑕᐅᓂᖓ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖏᑦ 
 (2) ᐃᓚᒋᔭᐅᔪᖅ VIII.1 ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖏᓐᓂᑦ  ᐊᑐᕐᓂᐊᖅᑐᑦ 
ᐱᔾᔪᑕᐅᔪᓗᒃᑖᓄᑦ ᓂᕈᐊᖅᑎᑦᑎᓂᕐᒧᑦ ᕼᐋᒻᓚᒃᑯᓐᓄᑦ ᑲᑎᒪᔨᓂᒃ. 
 
 (7) ᐃᓚᒋᔭᐅᑲᓐᓂᖅᑐᕐᒃ 11(1) ᐋᖅᑭᒋᐊᖅᑕᐅᔪᕐᒃ ᐲᖅᖢᒍ “ᓄᓇᓕᖕᒥᑦ 
ᓂᕈᐊᖅᑎᑦᑎᓂᖃᖅᑐᓄᑦ ᐱᖁᔭᖅ”  ᐊᒻᒪᓗ ᐃᓕᖔᖅᖢᒍ “ᐊᕕᒃᑐᖅᓯᒪᔪᖅ VIII.1 ᓄᓇᕗᒻᒥ 
ᓂᕈᐊᖅᑐᓕᕆᓂᕐᒧᑦ ᐱᖁᔭᕐᒥᑦ”. 

 
 (8) ᐃᓚᒋᔭᐅᔪᖅ 13 ᐲᖅᑕᐅᔪᖅ ᐊᒻᒪᓗ ᐅᑯᐊ ᐃᓕᖔᖅᖢᒋᑦ: 
 
ᖃᓄᑎᒋ ᑲᑎᒪᔨᐅᓂᐊᕐᓂᖓ 
13.  (1) ᒪᓕᒡᓗᒍ ᐱᖁᔭᖅ, ᕼᐋᒻᓚᒃᑯᓐᓄᑦ ᑲᑎᒪᔨᓗᒃᑖᑦ ᑲᑎᒪᔨᐅᓂᐊᖅᑐᑦ ᓯᑕᒪᓄᑦ ᐅᑭᐅᓄᑦ. 
 
ᐅᑉᓗᖏᑦ ᖃᓄᑎᒋ ᑲᑎᒪᔨᐅᓂᐊᕐᓂᖓᓐᓄ 
 (2) ᖃᓄᑎᒋ ᑲᑎᒪᔨᐅᓂᐊᕐᓂᖓᑦ ᕼᐋᒻᓚᒃᑯᓐᓄᑦ ᑲᑎᒪᔩᑦ 

(a) ᐱᒋᐊᕐᓗᓂ 12-ᒥᑦ ᐅᑉᓗᕈᒥᑕᕐᓇᒥᑦ ᓂᕈᐊᕐᓇᐅᑉ ᐅᑉᓗᖓᓂᑦ ᐅᕙᓘᓃᑦ 
ᑲᑎᒪᔨ ᓯᓕᕗᖔᓕᐅᕐᒪᑦ, ᓇᓕᑐᐃᓐᓇᖓᑦ ᑭᖑᓪᓕᐅᑎᔪᖅ; ᐊᒻᒪᓗ 

(b) ᐃᓱᓕᓪᓗᓂ 12-ᒥᑦ ᐅᑉᓗᕈᒥᑕᕐᓇᒥᑦ ᐅᑉᓗᕐᒥᑦ ᑭᖑᓪᓕᕐᒥᑦ 
ᓂᕈᐊᖅᑎᑦᑎᓂᕐᒧᑦ ᓂᕈᐊᕐᓇᐅᑉ ᐅᑉᓗᖓᑕ ᑭᖑᓂᐊᒍᑦ. 

  
 (9) ᐃᓚᒋᔭᐅᔪᖅ 13.1, 14 ᐊᒻᒪᓗ 15 ᐲᖅᑕᐅᔪᑦ. 
 
   (10) ᐃᓚᒋᔭᐅᑲᓐᓂᖅᑐᕐᒃ 17(3) ᐋᖅᑭᒋᐊᖅᑕᐅᔪᕐᒃ ᐲᖅᖢᒍ “ᓂᕈᐊᖅᑎᐅᔪᖅ” ᐊᒻᒪᓗ 
“ᓂᕈᐊᖅᑎ” ᓇᓂᑐᐃᓐᓇᖅ ᓴᖅᑭᑦᑕᕌᖓᑦ ᐊᒻᒪᓗ ᐃᓕᖔᖅᖢᒍ “ᓂᕈᐊᖅᑎ” ᐊᒻᒪᓗ “ᓂᕈᐊᖅᑎ”. 
  
   (11) ᐅᓇ ᐃᓚᔭᐅᔪᖅ ᐃᓚᒋᔭᐅᔪᖅ 53 ᑭᖑᓂᐊᒍᑦ: 
 
ᐱᓕᕆᔩᑦ ᓂᕈᐊᒐᒃᓴᐅᔪᒪᔪᑦ 
53.01 (1) ᐱᓕᕆᔨᐅᔪᖅ ᓂᕈᐊᒐᒃᓴᐅᔪᒪᔪᖅ ᓂᕈᐊᕐᓇᒥᑦ ᕼᐋᒻᓚᒃᑯᓐᓄᑦ ᑲᑎᒪᔨᐅᓂᕐᒧᑦ 
ᑐᒃᓯᕋᐅᓯᐅᕐᓂᐊᖅᐳᖅ ᑎᑎᖅᑲᑎᒍᑦ ᐱᓕᕆᔨᐅᖏᓐᓂᐊᕐᓂᕐᒧᑦ ᐱᓕᕆᐊᖓᓂᑦ.  
 
ᑐᒃᓯᕋᐅᑏᑦ 
 (2) ᑐᒃᓯᕋᐅᑎ ᐱᓕᕆᓂᐊᖏᓐᓂᕐᒧᑦ ᑐᓂᐅᑕᐅᓂᐊᖅᑐᖅ 

(a)  ᕼᐋᒻᓚᒃᑯᑦ ᑎᑎᕋᖅᑎᖓᓐᓄᑦ, ᐱᓕᕆᔨᓂᙶᖅᑐᓂᑦ ᕼᐋᒻᓚᒃᑯᑦ 
ᑎᑎᕋᖅᑎᖓᓐᓈᙱᑉᐸᑦ; ᐊᒻᒪᓗ 

(b) ᑲᑎᒪᔨᓄᑦ, ᑐᒃᓯᕋᐅᓯᐅᖅᐸᑦ ᕼᐋᒻᓚᒃᑯᑦ ᑎᑎᕋᖅᑎᖓᑦ. 
 
ᑐᓂᓯᓂᖅ ᐱᓕᕆᔾᔮᖏᓐᓂᕐᒧᑦ 

(3) ᐱᓕᕆᔨᒥᒃ ᑐᒃᓯᕋᐅᓯᐅᖅᑐᖃᖅᐸᑦ ᐱᓕᕆᔾᔮᖏᓐᓂᕐᒧᑦ ᑕᒡᕘᓇ ᐃᓚᒋᔭᐅᔪᑎᒍᑦ, 
ᐱᓕᕆᔾᔮᖏᓐᓂᕐᒥᒃ ᐊᑭᓕᖅᑐᖅᑕᐅᖏᓪᓗᓂ ᑐᓂᔭᐅᓂᐊᖅᐳᖅ ᐱᓕᕆᔨ ᐃᒪᓐᓇᑎᒋᐅᔪᓂᒃ 

(a)  ᐱᒋᐊᕐᓗᒍ ᐅᑉᓗᕐᒥᑦ ᐱᓕᕆᔨᐅᑉ ᐊᑎᓕᐅᕐᒪᒍ ᓂᕈᐊᒐᒃᓴᙳᕈᒪᔾᔪᑎᖓ; 
ᐊᒻᒪᓗ 

(b)   ᐃᓱᓕᓪᓗᓂ ᐅᑉᓗᕐᒥᑦ ᖃᐅᔨᔭᐅᖕᒪᑕ ᓂᕈᐊᕈᑕᐅᔪᑦ ᖃᓄᐃᖓᓂᖏᑦ 
ᐅᕙᓘᓃᑦ ᓂᕈᐊᒐᒃᓴᐅᔪᖕᓃᕐᒪᑦ, ᓇᓕᑐᐃᓐᓇᖓ ᐱᖅᑲᐅᑕᐅᒃᐸᑦ ᐊᑐᕐᓗᒍ. 

 
ᐱᓕᕆᐊᖓᓂᑦ ᓄᖅᑲᖅᑎᓪᓗᒍ 
   (4) ᐱᓕᕆᔨ ᓂᕈᐊᖅᑕᐅᔪᖅ ᑲᑎᒪᔨᐅᓂᕐᒧᑦ ᕼᐋᒻᓚᒃᑯᓐᓄᑦ ᓄᖅᑲᕐᓗᓂ ᐱᓕᕆᔨᐅᓂᕐᒧᑦ. 
 
 (12) ᐃᓚᒋᔭᐅᒃᑲᓐᓂᖅᑐᖅ 64.5, 64.6 ᐊᒻᒪᓗ 64.8 ᐋᖅᑭᒋᐊᖅᑕᐅᔪᖅ ᐲᖅᖢᒍ 
“ᓂᕈᐊᖅᑎᐅᔪᑦ” ᓇᓂᑐᐃᓐᓇᖅ ᓴᖅᑭᑦᑕᕌᖓᑦ ᐃᓕᖔᖅᖢᒍᓗ “ᓂᕈᐊᖅᑏ”. 
 
 (13) ᐃᓚᒋᔭᐅᔪᖅ 134 ᐋᖅᑭᒋᐊᖅᑕᐅᔪᖅ ᐲᖅᖢᒍ “ᓂᕈᐊᕐᓇᐅᑉ ᐅᑉᓗᖓ” ᓇᓂᑐᐃᓐᓇᖅ 
ᓴᖅᑭᑦᑕᕌᖓᑦ ᐃᓕᖔᖅᖢᒍᓗ “35-ᒋᔭᖓᓂᑦ ᐅᑉᓗᕐᒥᑦ ᓂᕈᐊᕐᓇᐅᑉ ᐅᑉᓗᐊᑕ ᓯᕗᓂᐊᒍᑦ”. 
 
 (14) ᐃᓚᒋᔭᐅᔪᖅ 205 ᐲᖅᑕᐅᔪᖅ ᐅᑯᐊ ᐃᓕᖔᖅᖢᒋᑦ: 
 
ᐊᐅᓚᑦᑎᒃᑲᓐᓂᓕᕐᓂᖓᑦ ᑲᑎᒪᔩᑦ 
205. (1) ᒥᓂᔅᑕᐅᑉ ᐃᓱᒪᒋᒃᐸᒍ ᕼᐋᒻᓚᐅᔪᖅ ᐊᐅᓚᑕᐅᓂᖓ ᕼᐋᒻᓚᒃᑲᓐᓂᑦ ᐊᐅᓚᑦᑎᔨᒧᑦ 
ᐅᑎᖅᑎᑕᐅᓗᓂ ᐊᐅᓚᑦᑎᓂᖅ ᑲᑎᒪᔨᓄᑦ, ᒥᓂᔅᑕ ᐃᒪᓐᓇᐃᑦᑐᖕᓇᖅᑐᖅ 

(a)  ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᓐᓂᑦ ᓂᕈᐊᖅᑎᑦᑎᓂᖃᖁᓗᒍ ᓄᑖᓂᒃ 
ᑲᑎᒪᔨᓂᒃ ᕼᐋᒻᓚᒃᑯᓐᓄᑦ ᐊᔾᔨᒋᓗᒍ ᓯᕗᓪᓕᖅᐹᓂᒃ ᕼᐋᒻᓚᒃᑯᑦ ᑲᑎᒪᔨᓂᒃ 
ᓂᕈᐊᖅᑎᑦᑎᖕᒪᑕ; ᐊᒻᒪᓗ 

(b)  ᑎᓕᓯᓂᒃᑯᑦ, ᐊᐅᓚᑦᑎᓂᖃᓕᖅᑎᓪᓗᒋᑦ ᕼᐋᒻᓚᒃᑲᓐᓂᑦ 
ᐊᐅᓚᑦᑎᔨᒥᙶᖅᑐᒥᒃ ᓄᑖᓄᑦ ᕼᐋᒻᓚᒃᑯᓐᓄᑦ ᓂᕈᐊᖅᑕᐅᓵᖅᑐᓄᑦ 
ᐲᕐᓗᒍᓗ ᑎᓕᓯᓂᐅᓚᐅᖅᑐᖅ ᐃᓚᒋᔭᐅᔪᖅ 192-ᒥᑦ. 

 
ᐅᖃᖃᑎᖃᕐᓂᖅ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᓐᓂᑦ 
   (2) ᑎᓕᓯᔾᔪᑎᓕᐅᖅᑳᖅᑎᓐᓇᒍ ᑕᒡᕘᓇ ᐃᓚᒋᔭᐅᔪᒃᑯᑦ, ᒥᓂᔅᑕ ᐅᖃᖃᑎᖃᕆᐊᖃᖅᑐᖅ 
ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᓐᓂᑦ ᖃᖓᒃᑰᓂᐊᕐᒪᖔᑦ ᑎᓕᓯᔾᔪᑎ ᐊᒻᒪᓗ 
ᓂᕈᐊᖅᑎᑦᑎᓂᐅᓂᐊᖅᑐᖅ ᓄᑖᓂᒃ ᕼᐋᒻᓚᒃᑯᓐᓄᑦ ᑲᑎᒪᔨᒃᓴᓂᒃ. 
 
5.  ᐃᖅᑲᖅᑐᐃᔪᓕᕆᔨᐊᓛᓄᑦ ᐱᖁᔭᖅ ᐋᕿᒋᐊᖅᑕᐅᔪᖅ ᐅᑯᐊ ᐃᓕᑉᓗᒋᑦ ᐃᓚᖏᔭᐅᔪᖅ 6 
ᑭᖑᓂᐊᒍᑦ: 
 
ᓂᕈᐊᒐᒃᓴᐅᓂᖅ ᕼᐋᒻᓚᒃᑯᑦ ᑲᑎᒪᔨᖏᓐᓄᑦ 
6.1 (1) ᐃᖅᑲᖅᑐᐃᔪᓕᕆᔨᐊᓛᖅ ᓂᕈᐊᒐᒃᓴᐅᔪᒪᔪᖅ ᕼᐋᒻᓚᒃᑯᑦ ᑲᑎᒪᔨᖏᓐᓄᑦ ᑐᒃᓯᕋᕐᓂᐊᖅᐳᖅ 
ᑎᑎᕋᕐᓗᓂ ᐃᓱᒪᑕᕐᒧᑦ ᐃᖅᑲᖅᑐᐃᔨᒧᑦ ᓄᓇᕗᒻᒥ ᐱᓕᕆᐊᖃᕐᓂᐊᖏᓐᓂᕐᒧᑦ ᐱᓕᕆᐊᖏᓐᓂᒃ. 
 
ᐱᓕᕆᙱᓐᓂᖅ 

(2) ᐱᓕᕆᓂᐊᖏᓐᓂᕐᒧᑦ ᑐᒃᓯᕋᐅᓯᐅᖅᑐᖃᖅᐸᑦ ᒪᓕᒃᖢᒍ ᐃᓚᒋᔭᐅᑲᓐᓂᖅᑐᖅ (1), 
ᐃᓱᒪᑕᖅ ᐃᖅᑲᖅᑐᐃᔨ ᓄᓇᕗᒻᒥ ᐃᖅᑲᖅᑐᐃᔪᓕᕆᔨᒃᑯᓐᓂᑦ ᑐᓂᓯᓂᐊᖅᐳᖅ ᐃᖅᑲᖅᑐᐃᔨᕋᓛᕐᒥᑦ 
ᐱᓕᕆᓂᐊᖏᓐᓂᕐᒧᑦ ᐊᑭᓕᖅᑐᖅᑕᐅᖏᓪᓗᓂ 

(a)  ᐱᒋᐊᕐᓗᒍ ᐅᑉᓗᕐᒥᑦ ᐃᖅᑲᖅᑐᐃᔨᕋᓛᑉ ᐊᑎᓕᐅᕐᒪᒍ 
ᓂᕈᐊᒐᒃᓴᙳᕈᒪᔾᔪᑎᖓ; ᐊᒻᒪᓗ 

(b)   ᐃᓱᓕᓪᓗᓂ ᐅᑉᓗᕐᒥᑦ ᖃᐅᔨᔭᐅᖕᒪᑕ ᓂᕈᐊᕈᑕᐅᔪᑦ ᖃᓄᐃᖓᓂᖏᑦ 
ᐅᕙᓘᓃᑦ ᓂᕈᐊᒐᒃᓴᐅᔪᖕᓃᕐᒪᑦ, ᓇᓕᑐᐃᓐᓇᖓ ᐱᖅᑲᐅᑕᐅᒃᐸᑦ ᐊᑐᕐᓗᒍ.  

 
ᐱᓕᕆᐊᖓᓂᑦ ᓄᖅᑲᖅᑎᓪᓗᒍ 
   (3) ᐃᖅᑲᖅᑐᐃᔨᕋᓛᖅ ᓂᕈᐊᖅᑕᐅᔪᖅ ᑲᑎᒪᔨᐅᓂᕐᒧᑦ ᕼᐋᒻᓚᒃᑯᓐᓄᑦ ᓄᖅᑲᕐᓗᓂ 
ᐃᖅᑲᖅᑐᐃᔨᐊᓛᖑᓂᕐᒧᑦ. 

6.  ᐃᓚᒋᔭᐅᒃᑲᓐᓂᖅᑐᖅ 47.1(4) ᐃᒥᐊᓗᐃᑦ ᒥᒃᓵᓄᑦ ᐱᖁᔭᖅ ᐋᖅᑭᒋᐊᖅᑕᐅᔪᖅ ᐲᖅᖢᒍ 
“ᑎᑎᕋᖅᓯᒪᔪᑦ ᓂᕈᐊᖅᑏᑦ” ᐃᓕᖔᖅᖢᒍᓗ “ᑭᖑᓪᓕᖅᐹᑦ ᓂᕈᐊᕈᖕᓇᖅᑐᑦ ᐊᑎᖏᑦ”. 
 
7.  ᓄᓇᓕᖕᒥᑦ ᓂᕈᐊᖅᑎᑦᑎᓂᖃᖅᑐᓄᑦ ᐱᖁᔭᖅ, R.S.N.W.T. 1988, c.L-10 ᐲᖅᑕᐅᔪᖅ. 
 
8.  (1) ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ  ᐋᖅᑭᒋᐊᖅᑕᐅᔪᖅ ᑖᑉᓱᒧᙵ ᐃᓚᒋᔭᐅᔪᒧᑦ.  
 
   (2) ᐃᓚᒋᔭᐅᔪᖅ 210 ᐲᖅᑕᐅᔪᖅ ᐊᒻᒪᓗ ᐅᑯᐊ ᐃᓚᖔᖅᖢᒋᑦ: 
 
ᐊᐅᓚᑦᑎᓂᖅ ᑎᑎᖅᑲᓂᒃ 
210. ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᐃᒪᓐᓇᐃᓐᓂᐊᖅᐳᖅ, ᒪᓕᒡᓗᒋᑦ ᓈᒻᒪᒋᔭᐅᔪᑦ 
ᑐᖅᑯᖅᓯᓂᕐᒧᑦ, 

(a) ᐸᐸᑦᑎᓗᓂ ᑎᑎᕋᖅᑕᐅᕙᓪᓕᐊᓯᒪᔪᓂᒃ ᓈᒻᒪᒋᔭᐅᓯᒪᓗᒃᑖᖅᑐᓂᒃ 
ᑕᑕᑎᒐᒃᓴᓂᒃ ᐊᒻᒪᓗ ᖃᓄᐃᓕᐅᕆᐊᖃᕐᓂᐅᔪᓗᒃᑖᑦ ᓴᖅᑭᑕᖏᑦ ᑕᒡᕘᓇ 
ᐱᖁᔭᖅᑎᒍᑦ; 

(b) ᓴᖅᑭᑎᓗᒃᑖᕐᓗᒋᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᖃᕆᑕᐅᔭᒃᑯᑦ 
ᑕᑯᔭᐅᒋᐊᖅᑕᕐᕕᖓᑦᑎᒍᑦ ᖃᓄᐃᓕᐅᕆᐊᖃᕐᓂᐅᔪᓗᒃᑖᑦ ᑐᓂᐅᑎᒋᔭᖏᑦ 
ᑕᒡᕘᓇ ᐱᖁᔭᖅᑎᒍᑦ; ᐊᒻᒪᓗ 

(c) ᐸᐸᓪᓗᒋᑦ ᓂᕈᐊᕐᓂᖃᖁᔨᓂᕐᒧᑦ ᑎᓕᓯᔾᔪᑎᓗᒃᑖᑦ, ᑎᓕᓯᔾᔪᑏᑦ 
ᐅᑎᖅᑎᑦᑕᕆᐊᓖᑦ, ᓇᓗᓇᐃᑯᑏᑦ ᐊᒻᒪᓗ ᐅᖃᕐᓂᕋᐅᑏᑦ 
ᓂᕈᐊᖅᑎᑦᑎᓂᕐᒧᑦ ᐱᔾᔪᑎᖃᖅᑐᑦ. 

 
   (3) ᐅᑯᐊ ᐃᓚᔭᐅᔪᑦ ᐊᕕᒃᑐᖅᓯᒪᔪᖅ VIII ᑭᖑᓂᐊᒍᑦ: 
 

ᐊᕕᒃᑐᖅᓯᒪᔪᖅ VIII.1 
ᕼᐋᒻᓚᒃᑯᓐᓄᑦ ᓂᕈᐊᖅᑎᑦᑎᓃᑦ 

 
ᑐᑭᓕᐅᖅᓯᒪᔪᑦ 

 
ᑐᑮᑦ 
224.1  (1) ᑕᒡᕙᓂ ᐊᕕᒃᑐᖅᓯᒪᔪᕐᒥᑦ 
 
“ᒥᓂᔅᑕᐅᔪᖅ ᐱᔾᔪᑕᐅᔪᒧᑦ” ᑐᑭᖃᖅᑐᖅ ᒥᓂᔅᑕ ᐱᔭᒃᓴᐅᑎᖃᖅᑐᖅ ᐊᑐᓕᖅᑎᑦᑎᓂᕐᒧᑦ 
ᐊᐅᓚᑦᑎᔪᒥᒃ ᕼᐋᒻᓚᒃᑯᑦ ᑲᑎᒪᔨᖏᓐᓂᒃ ᐅᕙᓘᓃᑦ ᐃᓕᓐᓂᐊᖅᑐᓕᕆᔨᐊᓛᒃᑯᓐᓂᑦ, ᓇᓕᑐᐃᓐᓇᖏᑦ 
ᐱᔾᔪᑕᐅᒃᐸᑎᒃ; 
 
“ᓂᕈᐊᒐᒃᓴᖅ” ᑐᑭᖃᖅᑐᖅ ᓂᕈᐊᒐᒃᓴᐅᔪᖅ 

(a) ᕼᐋᒻᓚᒃᑯᓐᓄᑦ ᒪᐃᔭᒧᑦ ᐅᕙᓘᓃᑦ ᑲᑎᒪᔨᒧᑦ, ᐊᒻᒪᓗ 
(b) ᑲᑎᒪᔨᒧᑦ ᐃᓕᓐᓂᐊᖅᑐᓕᕆᔨᐊᓛᒃᑯᓐᓄᑦ. 

 
“ᕼᐋᒻᓚᒃᑯᓐᓄᑦ ᑲᑎᒪᔨ” ᑐᑭᖃᖅᑐᖅ ᑲᑎᒪᔨᐅᔪᖅ ᕼᐋᒻᒪᒃᑯᓐᓄᑦ; 
 
“ᐃᓕᓐᓂᐊᖅᑐᓕᕆᔨᐊᓛᒃᑯᑦ” ᑐᑭᖃᖅᑐᖅ 

(a) ᐃᓕᓐᓂᐊᖅᑐᓕᕆᔨᐊᓛᒃᑯᑦ ᓴᖅᑭᑕᐅᔪᑦ ᐅᕙᓘᓃᑦ ᑲᔪᓯᔪᑦ ᒪᓕᒃᖢᒋᑦ 
ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᒃᑯᑦ ᐊᒻᒪᓗ, ᑭᓯᐊᓂ ᐊᓯᐊᒍᑦ 
ᑕᐃᒪᐅᑎᑕᐅᒃᐸᑦ, ᐃᓚᐅᑉᓗᑎᒃ ᐅᐃ-ᐅᐃ-ᑯᑦ 
ᐃᓕᓐᓂᐊᖅᑐᓕᕆᔨᐊᓛᒃᑯᖏᑦ; 



10 
 

(b) ᑎᒥᐅᔪᖅ ᐊᐅᓚᑦᑎᔪᖅ ᐃᓕᓐᓂᐊᕐᕕᖕᒥᑦ ᒪᓕᒃᖢᒍ ᐃᓚᒋᔭᐅᔪᖅ 197 
ᐱᖁᔭᕐᒥᑦ; (ᐊᐅᓚᑦᑎᓂᖅ ᐅᐃ-ᐅᐃ-ᑯᓐᓂᑦ ᐃᓕᓐᓂᐊᖅᑐᓕᕆᔨᐊᓛᓂᑦ) 

 
“ᓂᕈᐊᖅᑎᑦᑎᓂᖅ” ᑐᑭᖃᖅᑐᖅ ᓂᕈᐊᖅᑎᑦᑎᓂᖅ ᕼᐋᒻᓚᒃᑯᑦ ᑲᑎᒪᔨᖏᓐᓄᑦ ᐅᕙᓘᓃᑦ 
ᐃᓕᓐᓂᐊᖅᑐᓕᕆᔨᐊᓛᒃᑯᓐᓄᑦ; 
 
“ᑭᑐᓗᒃᑖᓂᒃ ᓂᕈᐊᖅᑎᑦᑎᓂᖅ” ᑐᑭᖃᖅᑐᖅ ᓂᕈᐊᖅᑎᑦᑎᓃᑦ ᕼᐋᒻᒪᒃᑯᑦ ᑲᑎᒪᔨᖏᓐᓂᒃ ᐊᒻᒪᓗ 
ᐃᓕᓐᓂᐊᖅᑐᓕᕆᔨᐊᓛᒃᑯᓐᓄᑦ ᐋᕿᒃᓯᒪᑉᓗᑎᒃ ᓯᑕᒪᑦ ᐅᑭᐅᑕᒫᖑᓂᐊᖅᖢᓂ ᒪᓕᒡᓗᒍ ᐃᓚᒋᔭᐅᔪᖅ 
224.8; 
 
“ᒪᐃᔭ” ᑐᑭᖃᖅᑐᖅ ᒪᐃᔭ ᕼᐋᒻᓚᒃᑯᓐᓄᑦ; 
 
“ᑲᑎᒪᔨ” ᑐᑭᖃᖅᑐᖅ 

(a) ᒪᐃᔭᒥᒃ ᑲᑎᒪᔨᒥᒡᓘᓃᑦ ᕼᐋᒻᓚᒃᑯᓐᓄᑦ, ᐅᕙᓘᓃᑦ 
(b) ᑲᑎᒪᔨᒥᒃ ᐃᓕᓐᓂᐊᖅᑐᓕᕆᔨᐊᓛᒃᑯᓐᓄᑦ; 

 
“ᕼᐋᒻᓚᒃᑯᑦ” ᑐᑭᖃᖅᑐᖅ ᓄᓇᓕᐸᐅᔭᖅ, ᓄᓇᓕᒃ, ᕕᓕᔾ ᐅᕙᓘᓃᑦ ᕼᐋᒻᓚᐅᔪᖅ; 
 
“ᕼᐋᒻᓚᒃᑯᓐᓄᑦ ᑲᑎᒪᔩᑦ” ᑐᑭᖃᖅᑐᖅ ᑲᑎᒪᔨᐅᔪᑦ ᓄᓇᓕᐸᐅᔭᕐᒧᑦ, ᓄᓇᓕᖕᒧᑦ, ᕕᓕᔾ-ᒧᑦ ᐅᕙᓘᓃᑦ 
ᕼᐋᒻᓚᒃᑯᓐᓄᑦ; 
 
“ᕼᐋᒻᓚᐅᔪᖅ” ᑐᑭᖃᖅᑐᖅ ᓄᓇ ᐃᓂᐅᔪᖅ ᓄᓇᓕᐸᐅᔭᒥᑦ, ᓄᓇᒥᑦ, ᕕᓕᔾᔨᒥᑦ ᐅᕙᓘᓃᑦ 
ᕼᐋᒻᓚᐅᔪᒥᑦ; 
 
“ᑎᑎᕋᕐᕕᒃ” ᑐᑭᖃᖅᑐᖅ ᑎᑎᕋᕐᕕᖓᑦ 

(a) ᒪᐃᔭᐅᑉ ᑲᑎᒪᔨᐅᑉᓘᓃᑦ ᕼᐋᒻᓚᒃᑯᓐᓂᑦ, ᐅᕙᓘᓃᑦ 
(b) ᑲᑎᒪᔨᐅᔪᖅ ᐃᓕᓐᓂᐊᖅᑐᓕᕆᔨᐊᓛᒃᑯᓐᓄᑦ; 

 
“ᐱᔪᖕᓇᐅᑎᖃᕐᓂᕐᒥᒃ ᑎᒍᒥᐊᖅᑐᖅ” ᑐᑭᖃᖅᑐᖅ ᐃᓄᒃ ᐱᔪᖕᓇᐅᑎᖃᖅᑐᖅ ᒪᓕᒃᖢᒍ ᐃᓚᒋᔭᐅᔪᖅ 
23 ᑲᓇᑕᒥᑦ ᒪᓕᒐᐃᑦ ᐱᔪᖕᓇᐅᑎᖃᕐᓂᕐᒧᑦ ᐊᒻᒪᓗ ᐃᓱᒪᖅᓱᕐᓃᑦ ᓄᑕᖅᑲᖏᑦ 
ᖃᓄᐃᓕᐅᖁᔭᐅᓂᕐᒥᒃ ᐱᔪᖕᓇᖅᑎᖦᖢᒋᑦ ᐅᐃ-ᐅᐃ-ᑎᑐᑦ ᐅᖃᐅᓯᕐᒥᑦ; 
 
ᐅᑉᓗᕐᒥᑦ ᑎᓕᓯᔾᔪᑎ ᓴᖅᑭᑕᐅᖕᒪᑦ 

(2) ᐱᔾᔪᑎᒋᑉᓗᒍ ᐊᑐᖅᑕᐅᓂᖏᑦ ᒪᓕᒐᐃᑦ ᑖᑉᓱᒧᙵ ᐱᖁᔭᕐᒧᑦ ᓂᕈᐊᖅᑎᑦᑎᓂᕐᒧᑦ 
ᑕᒡᕘᓇ ᐊᕕᒃᑐᖅᓯᒪᔪᒃᑯᑦ, ᐅᖃᖅᓯᒪᔪᖅ “ᐅᑉᓗᕐᒥᑦ ᑎᓕᓯᔾᔪᑎ ᓴᖅᑭᑕᐅᖕᒪᑦ” ᑐᑭᖃᕐᓂᐊᖅᐳᑦ 35-
ᖓᑦ ᐅᑉᓗᖅ ᓂᕈᐊᕐᓇᐅᑉ ᐅᑉᓗᐊᑕ ᓯᕗᓂᐊᒍᑦ ᓂᕈᐊᖅᑎᑦᑎᓂᐅᔪᓄᑦ ᑕᒡᕘᓇ ᐊᕕᒃᑐᖅᓯᒪᔪᒃᑯᑦ.  
 

ᐊᑑᑎᖃᕐᓂᖓ 
 
ᐊᑑᑎᖃᕐᓂᖓ 
224.2 (1) ᑖᒻᓇ ᐊᕕᒃᑐᖅᓯᒪᔪᖅ ᐊᑐᖅᑐᖅ ᓂᕈᐊᖅᑎᑦᑎᓂᕐᒧᑦ ᐅᑯᓂᙵᑦ 

(a)  ᒪᐃᔭᒧᑦ ᑲᑎᒪᔨᒧᓪᓘᓃᑦ ᕼᐋᒻᓚᒃᑯᓐᓂᑦ,  
(b)  ᑲᑎᒪᔨᐅᔪᖅ ᐃᓕᓐᓂᐊᖅᑐᓕᕆᔨᐊᓛᒃᑯᓐᓄᑦ; ᐊᒻᒪᓗ 
(c)  ᐃᒃᓯᕙᐅᑕᖅ ᐊᒻᒪᓗ ᑲᑎᒪᔩᑦ ᓄᓇᓕᖕᒥᑦ, ᐋᖅᑭᒃᑕᐅᓯᒪᔪᖃᖅᐸᑦ. 

ᐊᓯᖏᑦ ᒪᓕᒐᐃᑦ ᑕᒡᕙᓂ ᐱᖁᔭᕐᒥᑦ 
 (2) ᐱᔾᔪᑎᒋᑉᓗᒍ ᑖᒻᓇ ᐊᕕᒃᑐᖅᓯᒪᔪᖅ, ᐊᓯᖏᑦ ᒪᓕᒐᐃᑦ ᑕᒡᕙᓂ ᐱᖁᔭᕐᒥᑦ 
ᐊᑐᕐᓂᐊᕐᒥᔪᑦ ᓂᕈᐊᖅᑎᑦᑎᓂᕐᓄᑦ ᑕᒡᕘᓇ ᐊᕕᒃᑐᖅᓯᒪᔪᒃᑯᑦ ᐋᕿᒋᐊᖅᓯᒪᓗᒋᑦ ᐱᔭᕆᐊᖃᕌᖓᑦ. 
ᓄᓇᓖᑦ 
 (3) ᓄᓇᓕᐅᔪᖅ ᓴᖅᑭᑕᐅᔪᖅ ᒪᓕᒃᖢᒍ ᓄᓇᓕᖕᒧᑦ ᐱᖁᔭᖅ , ᒪᓕᒐᖏᑦ ᐊᕕᒃᑐᖅᓯᒪᔫᑉ 
ᐊᑐᖅᑐᑦ ᓂᕈᐊᕐᓂᕐᒧᑦ ᒪᐃᔭᒥᒃ ᐊᒻᒪᓗ ᑲᑎᒪᔨᓂᒃ ᕼᐋᒻᓚᐅᔪᒥᑦ ᐊᑐᖅᑕᐅᖃᑦᑕᖅᑐᑦ ᓂᕈᐊᕐᓂᕐᒧᑦ 
ᐃᒃᓯᕙᐅᑕᕐᒥᑦ ᐊᒻᒪᓗ ᑲᑎᒪᔨᓂᒃ ᓄᓇᓕᐅᔪᒥᑦ, ᐋᖅᑭᒋᐊᕐᓗᒋᑦ ᒪᓕᒡᓗᒋᑦ ᖃᓄᐃᖓᓂᕆᔭᖓ. 
 
ᑐᑭᖓ 
 (4) ᓇᓗᓇᙱᓐᓂᖅᓴᐅᓂᐊᕐᓗᓂ, ᑐᑭᐅᔪᑦ ᑐᑭᓕᐅᖅᓯᒪᔪᑦ ᓄᓇᓕᖕᒧᑦ ᐱᖁᔭᕐᒥᑦ 
ᐊᔾᔨᖏᓐᓂᒃ ᑐᑭᖃᖅᑐᖅ ᐊᑐᕌᖓᑕ ᓄᓇᓕᖕᓂᑦ ᑕᒡᕙᓂ ᐃᓚᒋᔭᐅᔪᒥᑦ. 
 

ᖃᓄᐃᓕᐅᖁᔨᓃᑦ 
 
ᖃᓄᐃᓕᐅᖁᔨᓃᑦ ᐱᔪᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᓐᓂᑦ  
224.3 (1) ᓴᙱᓂᖓ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑕ ᑕᒡᕘᓇ ᐱᖁᔭᑎᒍᑦ ᑐᓂᓯᓂᕐᒧᑦ 
ᖃᓄᐃᓕᐅᖁᔨᓂᐅᔪᓂᒃ ᐃᓚᐅᑉᓗᑎᒃ ᖃᓄᐃᓕᐅᖁᔨᓃᑦ 

(a)  ᐊᐅᓚᑦᑎᓂᕐᒧᑦ ᓂᕈᐊᖅᑎᑦᑎᓂᕐᓂᒃ ᑕᒡᕘᓇ ᐊᕕᒃᑐᖅᓯᒪᔪᒃᑯᑦ ᑕᐃᑉᑯᓄᙵ 
ᐱᖁᔭᕐᒦᙱᑦᑐᓄᑦ; ᐊᒻᒪᓗ 

(b)  ᐋᖅᑭᒋᐊᕐᓗᒍ ᐅᕙᓘᓃᑦ ᐊᑐᓕᖅᑎᓪᓗᒍ ᓱᓇᑐᐃᓐᓇᖅ ᒪᓕᒐᖅ ᐱᖁᔭᕐᒥᑦ 
ᐅᕙᓘᓃᑦ ᒪᓕᒐᕋᓛᓂᑦ ᐊᑐᖅᑐᑦ ᓂᕈᐊᕐᓂᖃᕌᖓᑕ ᒪᓕᒐᓕᐅᖅᑎᒥᒃ, 
ᐊᑐᕐᓂᖓᓄᑦ ᓂᕈᐊᖅᑎᑦᑎᓂᕐᒧᑦ ᑕᒡᕘᓇ ᐊᕕᒃᑐᖅᓯᒪᔪᒃᑯᑦ.  

   
ᐊᓯᐊᖑᕐᓂᐅᔪᑦ ᖃᓄᐃᓕᐅᖁᔨᓂᕐᓄᑦ 
 (2) ᓂᕈᐊᕐᒃᑐᓕᕆᔨᒃᑯᑦ ᐊᖓᔪᖅᑳᖓᑦ ᐊᓯᐊᖑᖅᓯᔪᖕᓇᖅᑐᖅ, ᐃᓇᖐᓗᓂ ᐅᕙᓘᓃᑦ 
ᐃᓚᓯᓗᓂ ᖃᓄᐃᑦᑐᑐᐃᓐᓇᕐᓂᒃ ᖃᓄᐃᓕᐅᖁᔨᓂᕐᓂᒃ, ᐅᖃᕐᓂᕋᐅᑎᓂᒃ ᐅᕙᓘᓃᑦ ᑕᑕᑎᒐᒃᓴᓂᒃ 
ᓂᕈᐊᖅᑎᑦᑎᓂᕐᒧᑦ ᑕᒡᕘᓇ ᐊᕕᒃᑐᖅᓯᒪᔪᒃᑯᑦ ᐃᓱᒪᒋᒍᓂᐅᒃ ᐱᔭᕆᐊᖃᕐᓂᖓᓄᑦ ᖃᖓᒃᑯᑐᐃᓐᓇᖅ 
ᐃᓱᒪᒋᒍᓂᐅᒃ ᑐᐊᕕᓇᖅᑑᓂᖓᓂᒃ, ᐊᔾᔨᐅᖏᑦᑑᓂᖓᓄᑦ ᐅᕙᓘᓃᑦ ᓂᕆᐅᓇᙱᑦᑑᒃᐸᑦ 
ᐊᓯᖏᓪᓘᓃᑦ ᐱᔭᐅᔭᕆᐊᖃᖅᐸᑕ. 
 

ᐱᔪᖕᓇᐅᑎᖃᕐᓂᖅ ᓂᕈᐊᖃᑕᐅᓂᕐᒧᑦ 
 
ᓂᕈᐊᖅᑎᐅᑉ ᐱᔪᖕᓇᐅᑎᖃᕐᓂᖓ ᓂᕈᐊᖃᑕᐅᓂᕐᒧᑦ ᕼᐋᒻᓚᒃᑯᑦ ᑲᑎᒪᔨᖏᓐᓄᑦ 
224.4 (1) ᐃᓚᒋᔭᐅᑉᓗᓂ ᐊᔪᙱᓐᓂᐅᔪᓄᑦ ᐃᓚᒋᔭᐅᔪᖅ 7-ᒥᑦ, ᑭᓇᑐᐃᓐᓇᖅ ᐱᔪᖕᓇᐅᑎᖃᖅᑐᖅ 
ᓂᕈᐊᖃᑕᐅᓂᕐᒧᑦ ᕼᐋᒻᓚᒃᑯᓐᓄᑦ ᑲᑎᒪᔨᒃᓴᒥᒃ ᐃᒪᓐᓇᑉᐸᑦ, ᓂᕈᐊᕐᓇᐅᑉ ᐅᑉᓗᖓᓂᑦ, ᐃᓄᒃ 
ᓄᓇᓕᖕᒥᐅᑕᐅᖕᒪᑦ ᐅᕙᓘᓃᑦ ᓄᓇᓕᖕᒥᐅᑕᐅᓂᐊᕐᒪᑦ. 
 
ᓂᕈᐊᖅᑎᐅᑉ ᐱᔪᖕᓇᐅᑎᖏᑦ ᐃᓕᓐᓂᐊᖅᑐᓕᕆᔨᐊᓛᒃᑯᓐᓄᑦ  
   (2) ᐃᓚᒋᔭᐅᑉᓗᓂ ᐊᔪᙱᓐᓂᐅᔪᓄᑦ ᐃᓚᒋᔭᐅᔪᖅ 7-ᒥᑦ, ᑭᓇᑐᐃᓐᓇᖅ 
ᐱᔪᖕᓇᐅᑎᖃᖅᑐᖅ ᓂᕈᐊᖃᑕᐅᓂᕐᒧᑦ ᓂᕈᐊᖅᑎᑦᑎᓂᕐᒥᒃ ᑲᑎᒪᔨᐅᓂᕐᒧᑦ 
ᐃᓕᓐᓂᐊᖅᑐᓕᕆᔨᐊᓛᒃᑯᓐᓄᑦ ᐃᒪᓐᓇᐃᑉᐸᑦ, ᓂᕈᐊᕐᓇᐅᑉ ᐅᑉᓗᖓᓂᑦ, ᐃᓄᒃ ᓄᓇᓕᖕᒥᐅᑕᐅᖕᒪᑦ 
ᐅᕙᓘᓃᑦ ᓄᓇᓕᖕᒥᐅᑕᐅᓂᐊᕐᒪᑦ ᐅᕙᓂ 

(a)  ᓄᓇᕗᑦ, ᐱᔾᔪᑎᒋᑉᓗᒋᑦ ᐅᐃ-ᐅᐃ-ᓄᑦ ᐃᓕᓐᓂᐊᖅᑐᓕᕆᔨᐊᓛᑦ 
(b)  ᓄᓇᓕᐸᐅᔭᐅᑉ ᐃᓚᖓ ᖃᐅᔨᒪᔭᐅᔪᖅ ᓂᐊᖁᙴ, ᓂᐊᖁᙴᒥᑦ 

ᐃᓕᓐᓂᐊᖅᑐᓕᕆᔨᐊᓛᒃᑯᓐᓄᑦ; ᐅᕙᓘᓃᑦ 
(c)  ᕼᐋᒻᓚᐅᔪᒥᑦ ᐃᓕᓐᓂᐊᖅᑐᓕᕆᔨᐊᓛᑦ ᐃᓂᖃᕐᕕᒋᔭᖓᓐᓂᑦ, 

ᐱᔾᔪᑎᒋᑉᓗᒋᑦ ᐊᓯᓗᒃᑖᖏᑦ ᐃᓕᓐᓂᐊᖅᑐᓕᕆᔨᐊᓛᖑᔪᑦ. 

ᐃᓕᓐᓂᐊᖅᑐᓕᕆᔨᐊᓛᑦ ᐊᔾᔨᐅᖏᑦᑐᒥᒃ ᑭᒡᓕᖃᖅᑐᓄᑦ 
 (3) ᑎᑎᕋᖅᓯᒪᔪᖅ (2)(b) ᐊᒻᒪᓗ (c)-ᖑᒐᓗᐊᖅᑎᓪᓗᒍ, ᐃᓕᓐᓂᐊᖅᑐᓕᕆᔨᐊᓛᖅᑕᖃᖅᐸᑦ, 
ᐅᕙᓘᓃᑦ ᑭᒡᓕᒋᔭᖏᑦ ᑐᑭᓕᐅᖅᑕᐅᓯᒪᒃᐸᑕ, ᒪᓕᒃᖢᒍ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖅ 
ᐃᓕᓐᓂᐊᖅᑐᓕᕆᔨᐊᓛᓄᑦ ᐊᒻᒪᓗ ᑭᒡᓕᒋᔭᖏᑦ ᐃᓕᓐᓂᐊᖅᑐᓕᕆᔨᐊᓛᒃᑯᑦ ᐊᔾᔨᒋᙱᑉᐸᖏᑦ 
ᑭᒡᓕᒋᔭᐅᔪᓂᑦ ᐊᑐᖅᑕᐅᔪᑦ ᒪᓕᒃᖢᒋᑦ ᑎᑎᕋᖅᓯᒪᔪᑦ, ᑭᒡᓕᒋᔭᐅᔪᑦ ᐃᓕᓐᓂᐊᖅᑐᓕᕆᔨᐊᓛᓄᑦ 
ᐊᑐᖅᑕᐅᓂᐊᖅᐳᑦ ᖃᐅᔨᓂᕐᒧᑦ ᓄᓇᖃᕐᓂᕐᒥᒃ ᐱᔾᔪᑎᒋᑉᓗᒍ ᓂᕈᐊᕐᓂᖅ 
ᐊᓕᓐᓂᐊᖅᑐᓕᕆᔨᐊᓛᒃᑯᓐᓄᑦ. 
 
ᐊᑕᐅᓯᕐᒥᑦ ᐃᓂᐅᔪᒥᑦ ᓂᕈᐊᕐᓂᖅ 
 (4) ᓂᕈᐊᖅᑎ ᓂᕈᐊᕈᖕᓇᖅᑐᖅ ᑭᓯᐊᓂ ᓂᕈᐊᖅᑎ ᓄᓇᓕᖕᒥᐅᑕᐅᒃᐸᑦ ᒪᓕᒃᖢᒍ ᑖᒻᓇ 
ᐊᕕᒃᑐᖅᓯᒪᔪᖅ. 
 
ᐊᔪᙱᓐᓂᒃᑲᓐᓂᐅᔪᑦ ᐅᐃ-ᐅᐃᑦ ᐃᓕᓐᓂᐊᖅᑐᓕᕆᔨᐊᓛᒃᑯᖏᓐᓄᑦ 
 (5) ᐃᓄᒃ ᐱᔪᖕᓇᐅᑎᖃᕆᐊᖃᕐᒥᔪᖅ ᓂᕈᐊᕈᖕᓇᕐᓂᐊᕐᓗᓂ ᓂᕈᐊᕐᓂᕐᒥᒃ ᑲᑎᒪᔨᒃᓴᓄᑦ 
ᐅᐃ-ᐅᐃ-ᓄᑦ ᐃᓕᓐᓂᐊᖅᑐᓕᕆᔨᐊᓛᒃᓴᓄᑦ. 
 
ᐊᑕᐅᓰᕐᓗᓂ ᓂᕈᐊᕐᓗᓂ 
   (6) ᑭᓇᑐᐃᓐᓇᖅ ᐃᒪᓐᓇᐃᓐᓂᐊᖏᓚᖅ, ᐊᑕᐅᑦᑎᒃᑯᑦ, ᓂᕈᐊᕐᓗᓂ ᐊᑕᐅᓯᐅᖏᑦᑐᒥᑦ 

(a) ᐊᑕᐅᓯᕐᒥᑦ ᓂᕈᐊᖅᑎᑦᑎᓂᕐᒥᑦ ᒪᐃᔭᒧᑦ ᕼᐋᒻᓚᐅᔪᒥᑦ; 
(b) ᐊᑕᐅᓯᕐᒥᑦ ᓂᕈᐊᖅᑎᑦᑎᓂᕐᒥᑦ ᑲᑎᒪᔨᓄᑦ ᕼᐋᒻᓚᐅᔪᒥᑦ; 
(c) ᐊᑕᐅᓯᕐᒥᑦ ᓂᕈᐊᖅᑎᑦᑎᓂᕐᒥᑦ ᐃᓕᓐᓂᐊᖅᑐᓕᕆᔨᐊᓛᒃᑯᓐᓄᑦ. 

 
ᓂᕈᐊᒐᒃᓴᖅ ᒪᐃᔭᒧᑦ ᑲᑎᒪᔨᒧᓪᓘᓃᑦ 

 
ᐊᔪᙱᓐᓂᖅ 
224.5 (1) ᐱᔾᔪᑎᒋᑉᓗᒍ ᑖᒻᓇ ᐃᓚᒋᔭᐅᔪᖅ, ᐃᓄᒃ ᓂᕈᐊᒐᒃᓴᐅᓂᖅ ᐊᔪᙱᑦᑐᖅ ᒪᐃᔭᒧᑦ 
ᐅᕙᓘᓃᑦ ᑲᑎᒪᔨᒧᑦ ᐃᓄᒃ ᐃᒪᓐᓇᐃᑉᐸᑦ 

(a)   ᓂᕈᐊᖅᑎᑦᑎᓂᕐᒥᑦ ᓂᕈᐊᕐᓂᖅ ᐊᔪᙱᑦᑐᖅ; ᐊᒻᒪᓗ  
(b)   ᐊᔪᖅᑎᑕᐅᔫᙱᒻᒪᑦ ᓂᕈᐊᒐᒃᓴᐅᓂᕐᒧᑦ ᒪᓕᒃᖢᒍ ᐃᓚᒋᔭᐅᒃᑲᓐᓂᖅᑐᖅ 

11(2)-ᒥᑦ (4)-ᒧᑦ. 
 
ᐊᔪᓕᖅᑎᑕᐅᓯᒪᓂᖅ - ᒪᐃᔭ ᐊᒻᒪᓗ ᑲᑎᒪᔨ 
   (2) ᐃᓄᒃ ᐊᔪᙱᑦᑑᒐᓗᐊᖅ ᒪᓕᒃᖢᒍ ᐃᓚᒋᔭᐅᑲᓐᓂᖅᑐᖅ (1), ᓂᕈᐊᒐᒃᓴᐅᓂᖅ ᐊᔪᖅᑐᖅ 
ᒪᐃᔭᒧᑦ ᐅᕙᓘᓃᑦ ᑲᑎᒪᔨᐅᓂᕐᒧᑦ ᐃᒪᓐᓇᐃᑉᐸᑦ, ᐅᑉᓗᕐᒥᑦ ᑐᓂᐅᑎᒋᖕᒪᒍ ᓂᕈᐊᒐᒃᓴᙳᕈᒪᔾᔪᑎᖓ  

(a)  ᕼᐋᒻᓚᒃᑯᓐᓄᑦ ᐱᓕᕆᔨᐅᖕᒪᑦ ᐊᒻᒪᓗ ᐱᓕᕆᐊᒥᓂᒃ ᓄᖅᑲᖓᙱᖦᖢᓂ 
ᒪᓕᒃᖢᒍ ᐃᓚᒋᔭᐅᔪᖅ 53.1 ᓯᑏᑦ, ᓄᓇᓖᑦ ᐊᒻᒪᓗ ᕕᓕᔾᔨᓄᑦ ᐱᖁᔭᖅ 
ᐅᕙᓘᓃᑦ ᕼᐋᒻᓚᓄᑦ ᐱᖁᔭᖅ; 

(b)  ᐃᖅᑲᖅᑐᐃᔪᓕᕆᔨᐊᓛᖑᖕᒪᑦ ᐊᒻᒪᓗ ᐱᓕᕆᐊᒥᓂᒃ ᓄᖅᑲᙱᖦᖢᓂ 
ᒪᓕᒃᖢᒍ ᐃᓚᒋᔭᐅᔪᖅ 6.1 ᐃᖅᑲᖅᑐᐃᔪᓕᕆᔨᐊᓛᓄᑦ ᐱᖁᔭᖅ; 

(c)  ᐳᑭᖅᑕᓕᙳᐊᖑᖕᒪᑦ ᐃᖅᑲᖅᑐᐃᕝᕕᖕᒧᑦ; 
(d)  ᖃᐅᔨᓴᐃᔨᐅᖕᒪᑦ ᐅᕙᓘᓃᑦ ᓈᓴᐃᔨᐅᖕᒪᑦ ᕼᐋᒻᓚᒃᑯᓐᓄᑦ; 
(e)  ᓇᓗᙱᓐᓂᕐᒧᑦ ᑲᒪᔨᐅᖕᒪᑦ ᐅᕙᓘᓃᑦ ᕼᐋᒻᓚᒃᑯᓐᓄᑦ ᐱᓕᕆᔨᐅᖕᒪᑦ; 
(f)  ᐊᑭᓕᓗᒃᑖᖅᓯᒪᙱᒻᒪᒋᑦ ᕼᐋᒻᒪᒃᑯᓐᓄᑦ ᑖᒃᓰᔭᐃᔭᕈᑏᑦ ᐃᓅᑉ 

ᐊᑮᑦᑐᕆᔭᖏᑦ ᑎᓯᐱᕆ 31 ᓯᕗᓂᐊᒍᑦ ᐅᑭᐅᖑᔪᒥᑦ ᑖᒃᓰᔭᐃᔭᕈᑏᑦ 
ᐊᑭᓕᒐᒃᓴᙳᕐᒪᑕ; 

(g)  ᐃᓄᒃ ᐊᑮᑦᑐᖃᕐᒪᑦ $500 ᐅᖓᑖᓄᑦ ᕼᐋᒻᓚᒃᑯᓐᓄᑦ ᐅᑉᓗᐃᑦ 90 
ᐅᖓᑖᓄᑦ, ᐊᓯᖏᐅᑉᓗᑎᒃ ᐅᖃᐅᓯᐅᔪᑦ ᑖᒃᓰᔭᐃᔭᕐᓂᕐᒧᑦ ᑎᑎᕋᖅᓯᒪᔪᖅ 
(f)-ᒥᑦ; ᐅᕙᓘᓃᑦ 

(h)  ᐊᐅᓚᑦᑎᓂᕐᒥᒃ ᐱᔪᒪᓂᖃᕐᒪᑦ ᓇᖕᒥᓂᕆᔭᐅᔪᒥᑦ ᐅᕙᓘᓃᑦ ᐃᓄᓗᒃᑖᓄᑦ 
ᑐᕌᖓᔪᒥᑦ ᑯᐊᐳᕇᓴᒥᑦ ᐊᑮᑦᑐᖃᖅᖢᑎᒃ $500 ᐅᖓᑖᓄᑦ ᕼᐋᒻᓚᒃᑯᓐᓄᑦ 
ᐅᑉᓗᐃᑦ 90 ᐅᖓᑖᓄᑦ, ᐊᓯᖏᐅᑉᓗᑎᒃ ᐅᖃᐅᓯᐅᔪᑦ ᑖᒃᓰᔭᐃᔭᕐᓂᕐᒧᑦ 
ᑎᑎᕋᖅᓯᒪᔪᖅ (f)-ᒥᑦ. 

 
ᐊᐅᓚᑦᑎᓂᕐᒧᑦ ᐱᔪᒪᓂᖃᖅᑐᖅ 
   (3) ᐱᔾᔪᑎᒋᑉᓗᒍ ᑎᑎᕋᖅᓯᒪᔪᑦ (2)(h), ᐃᓄᒃ ᐊᐅᓚᑦᑎᓂᖃᖅᑐᕆᔭᐅᔪᖅ ᑯᐊᐳᕇᓴᒥᒃ 
ᐃᓄᒃ ᐃᑲᔫᑎᒃᑯᑦ ᓇᖕᒥᓂᖃᖅᐸᑦ, ᑕᐃᑯᖓ ᐊᓯᐊᒍᓪᓘᓃᑦ, ᐅᕙᓘᓃᑦ ᐊᐅᓚᑦᑎᖃᑦᑕᖅᐸᑦ ᐅᕙᓘᓃᑦ 
ᖃᓄᐃᓕᐅᖁᔨᓂᖃᖅᖢᓂ, ᐱᖃᖃᑕᐅᒃᐸᑦ ᑯᐊᐳᕇᓴᒥᒃ 10% ᐅᖓᑖᓄᑦ ᓂᕈᐊᖃᑕᐅᓂᕐᒧᑦ 
ᐱᔪᖕᓇᐅᑎᒥᒃ ᐃᓚᐅᔪᑦ ᐱᖃᖃᑕᐅᒋᔭᐅᔪᓗᒃᑖᓂᒃ ᑯᐊᐳᕇᓴᒧᑦ ᐊᑐᙱᓐᓂᖃᖅᑎᓪᓗᒍᒥᑦ.  
 

ᓂᕈᐊᒐᒃᓴᐅᓂᖅ ᑲᑎᒪᔨᒧᑦ ᐃᓕᓐᓂᐊᖅᑐᓕᕆᔨᐊᓛᒃᑯᓐᓄᑦ 
 
ᐊᔪᙱᓐᓂᖅ 
224.6  (1) ᐱᔾᔪᑎᒋᑉᓗᒍ ᑖᒻᓇ ᐃᓚᒋᔭᐅᔪᖅ, ᐃᓄᒃ ᓂᕈᐊᒐᒃᓴᐅᓂᖅ ᐊᔪᙱᑦᑐᖅ ᒪᐃᔭᒧᑦ 
ᐅᕙᓘᓃᑦ ᑲᑎᒪᔨᒧᑦ ᐃᓄᒃ ᐃᒪᓐᓇᐃᑉᐸᑦ 

(a)   ᓂᕈᐊᖅᑎᑦᑎᓂᕐᒥᑦ ᓂᕈᐊᕐᓂᖅ ᐊᔪᙱᑦᑐᖅ; ᐊᒻᒪᓗ  
(b)   ᐊᔪᖅᑎᑕᐅᔫᙱᒻᒪᑦ ᓂᕈᐊᒐᒃᓴᐅᓂᕐᒧᑦ ᒪᓕᒃᖢᒍ ᐃᓚᒋᔭᐅᒃᑲᓐᓂᖅᑐᖅ 

11(2)-ᒥᑦ (4)-ᒧᑦ. 
 
ᐊᔪᓕᖅᑎᑕᐅᓯᒪᓂᖅ 
   (2) ᐃᓄᒃ ᐊᔪᙱᑦᑑᒐᓗᐊᖅ ᒪᓕᒃᖢᒍ ᐃᓚᒋᔭᐅᒃᑲᓐᓂᖅᑐᖅ (1), ᓂᕈᐊᒐᒃᓴᐅᓂᖅ ᐊᔪᖅᑐᖅ 
ᑲᑎᒪᔨᐅᓂᕐᒧᑦ ᐃᓕᓐᓂᐊᖅᑐᓕᕆᔨᐊᓛᒃᑯᓐᓄᑦ ᐃᒪᓐᓇᐃᑉᐸᑦ 

(a)  ᐱᓕᕆᔨᐅᒃᐸᑦ ᐃᓕᓐᓂᐊᖅᑐᓕᕆᔨᐊᓛᒃᑯᓐᓄᑦ; ᐅᕙᓘᓃᑦ 
(b)  ᐃᓕᓐᓂᐊᕐᕕᖕᒥᑦ ᐱᓕᕆᔨᐅᒃᐸᑦ, ᑐᑭᓕᐅᖅᓯᒪᑉᓗᓂ 

ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᒥᑦ, ᐃᓕᓐᓂᐊᕐᕕᖕᒥᑦ ᐃᓂᒋᔭᐅᔪᒧᑦ 
ᐃᓕᓐᓂᐊᖅᑐᓕᕆᔨᐊᓛᒃᑯᓐᓄᑦ. 

 
ᓂᕈᐊᒐᒃᓴᐅᑉ ᐊᔪᙱᔾᔪᑎᒋᒃᑲᓐᓂᖅᑕᖓ 
   (3) ᐃᓄᒃ ᐱᔪᖕᓇᐅᑎᖃᕆᐊᖃᖅᑐᖅ ᓂᕈᐊᒐᒃᓴᐅᔪᖕᓇᕐᓂᐊᕐᓗᓂ ᐅᐃ-ᐅᐃ-ᓄᑦ 
ᐃᓕᓐᓂᐊᖅᑐᓕᕆᔨᐊᓛᒃᑯᓐᓄᑦ. 
 
ᐊᑕᐅᓯᖅ ᓂᕈᐊᒐᒃᓴᖅ 
224.7 (1) ᑭᓇᑐᐃᓐᓇᖅ ᐃᒪᓐᓇᐃᓐᓂᐊᖏᓚᖅ, ᐊᑕᐅᑦᑎᒃᑯᑦ, ᓂᕈᐊᒐᒃᓴᐅᓗᓂ 

(a)  ᐊᑕᐅᓯᙱᑦᑐᒥᑦ ᕼᐋᒻᓚᒃᑯᓐᓄᑦ ᑲᑎᒪᔨᒥᒃ; 
(b)  ᑕᒪᐃᓐᓄᑦ ᒪᐃᔭᒧᑦ ᐊᒻᒪᓗ ᕼᐋᒻᓚᒃᑯᓐᓄᑦ ᑲᑎᒪᔨᒧᑦ; ᐅᕙᓘᓃᑦ 
(c)  ᐊᑕᐅᓯᐅᖏᑦᑐᒧᑦ ᐃᓕᓐᓂᐊᖅᑐᓕᕆᔨᐊᓛᖑᔪᓄᑦ. 

 
ᑐᓂᓯᓂᕐᒧᑦ ᐅᑉᓗᕆᔭᐅᔪᑦ 
 (2) ᓂᕈᐊᒐᒃᓴᙳᕈᒪᔾᔪᑎ ᑐᓂᐅᑕᐅᔭᕆᐊᖃᖅᑐᖅ ᓂᕈᐊᖅᑐᓕᕆᔨᐅᑉ ᑎᑎᕋᕐᕕᖓᓄᑦ 
ᖃᖓᒃᑯᑐᐃᓐᓇᖅ 35 ᐅᑉᓗᕆᔭᐅᔪᒥᑦ ᓂᕈᐊᕐᓇᐅᑉ ᐅᑉᓗᐊᑕ ᓯᕗᓂᐊᒍᑦ 2:00-ᒧᐊᖅᐸᓪᓗ 31 
ᐅᑉᓗᕆᔭᐅᔪᒥᑦ ᓂᕈᐊᕐᓇᐅᑉ ᐅᑉᓗᐊᑕ ᓯᕗᓂᐊᒍᑦ. 
 

ᓂᕈᐊᕐᓇᐅᑉ ᐅᑉᓗᖓ 
 

ᑐᓴᖅᑎᑦᑎᔾᔪᑎᑕᖃᙱᑦᑐᖅ ᐅᕙᓘᓃᑦ ᓂᕈᐊᕐᓂᖃᖁᔨᓂᕐᒧᑦ ᑎᓕᓯᔾᔪᑎᒥᒃ 
224.8 (1) ᒪᓕᒐᐅᔪᑦ ᐱᖁᔭᕐᒥᑦ ᐱᔾᔪᑎᖃᖅᑐᑦ ᑐᓴᖅᑎᑦᑎᔾᔪᑎᒥᒃ ᐊᒻᒪᓗ ᑎᓕᓯᔾᔪᑎᒥᒃ 
ᐊᑐᙱᑦᑐᑦ ᓂᕈᐊᖅᑎᑦᑎᓂᕐᒧᑦ ᑕᒡᕘᓇ ᐃᓚᒋᔭᐅᔪᑎᒍᑦ. 
 
ᐋᖅᑭᒃᓯᒪᔪᖅ ᓂᕈᐊᕐᓇᐅᑉ ᐅᑉᓗᖓ 
   (2) ᑭᑐᓗᒃᑖᓄᑦ ᓂᕈᐊᖅᑎᑦᑎᓂᖃᖃᑦᑕᕆᐊᖃᖅᑐᑦ ᓯᑕᒪᐃᑦ ᐅᑭᐅᑦ ᐊᓂᒍᕐᓂᑕᒫᑦ 
ᓯᑕᒪᒋᔭᖓᓂᑦ ᒪᓐᑎᒃᑯᑦ ᐅᒃᑑᐱᕆᐅᓕᕌᖓᑦ ᕼᐋᒻᓚᓄᑦ ᑲᑎᒪᔨᓗᒃᑖᓄᑦ ᐊᒻᒪᓗ 
ᐃᓕᓐᓂᐊᖅᑐᓕᕆᔨᐊᓛᓄᑦ. 

ᒪᓐᑎ ᕿᑲᕐᕕᐅᒃᐸᑦ 
   (3) ᒪᓐᑎ ᕿᑲᕐᓇᐅᒃᐸᑦ, ᓂᕈᐊᕐᓇᐅᑉ ᐅᑉᓗᖓ ᑐᒡᓕᐊᓂᐅᓂᐊᖅᐳᖅ, ᐊᒻᒪᓗ ᐱᕕᖃᕐᓂᕐᒧᑦ 
ᑭᒡᓕᒋᔭᐅᔪᑦ ᐱᖁᔭᕐᒥᑦ ᑐᑭᖃᕐᓂᐊᖅᐳᑦ ᓂᕈᐊᕐᓇᐅᑉ ᐅᑉᓗᖓ ᒪᓐᑎ-ᒥᐅᔪᑎᑐᑦ. 
 
 
ᓯᕗᓪᓕᖅᐹᐅᔪᖅ ᑭᑐᓗᒃᑖᓂᒃ ᓂᕈᐊᖅᑎᑦᑎᓂᖅ 
   (4) ᓯᕗᓪᓕᖅᐹᐅᔪᖅ ᐃᓄᓗᒃᑖᓂᒃ ᓂᕈᐊᖅᑎᑦᑎᓂᕐᒧᑦ ᓂᕈᐊᖅᑎᑦᑎᓂᖃᕐᓂᐊᖅᐳᖅ 
ᒪᓕᒡᓗᒍ ᑖᒻᓇ ᐊᕕᒃᑐᖅᓯᒪᔪᖅ ᐅᒃᑑᐱᕆ 2019-ᒥᐅᓗᓂ. 
 
ᐅᖓᓯᒃᓯᒋᐊᖅᑕᐅᓂᖓ ᓂᕈᐊᖅᑎᑦᑎᓂᖅ 
 (5) ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᐃᒪᓐᓇᐃᑦᑐᖕᓇᖅᑐᖅ, ᐅᖃᖃᑎᖃᖅᑲᖅᑎᓪᓗᒍ 
ᒥᓂᔅᑕᒥᒃ, ᓄᖅᑲᖅᑎᓪᓗᒍ ᓂᕈᐊᕐᓇᐅᑉ ᐅᑉᓗᖓ ᐃᓱᒪᒍᓂ ᓂᕈᐊᖅᑎᑦᑎᓂᖅ ᐊᔪᕐᓇᕐᓂᐊᕐᒪᑦ 
ᐱᔾᔪᑎᒋᑉᓗᒍ ᓯᓚᕐᓘᑕᐅᓂᖅ, ᑐᐊᕕᓇᖅᑐᖃᕐᒪᑦ ᐅᕙᓘᓃᑦ ᐊᓯᐊᓂᒃ ᑕᐃᒪᓐᓇᐃᕐᓚᒃᑐᒥᒃ. 
 
ᓯᕗᓪᓕᖅᐹᑦ ᓂᕈᐊᖅᑎᑦᑎᓃᑦ  
224.9 (1) ᑖᒻᓇ ᐊᕕᒃᑐᖅᓯᒪᔪᖅ ᐊᑐᖅᑐᖅ ᐱᔾᔪᑎᓕᖕᓂᒃ ᐅᑯᓂᙵᑦ 

(a) ᓯᕗᓪᓕᖅᐹᖅ ᓂᕈᐊᖅᑎᑦᑎᓂᖅ ᓄᑖᓂᒃ ᕼᐋᒻᓚᐅᔪᒥᒃ ᐅᕙᓘᓃᑦ ᓄᑖᒥᒃ 
ᐃᓕᓐᓂᐊᖅᑐᓕᕆᔨᓛᒃᑯᓐᓄᑦ; 

(b) ᓂᕈᐊᖅᑎᑦᑎᓂᖅ ᓄᑖᒥᒃ ᒪᐃᔭᒥᒃ ᐊᒻᒪᓗ ᓄᑖᓂᒃ ᑲᑎᒪᔨᓂᒃ ᕼᐋᒻᓚᐅᔪᒧᑦ 
ᑲᑎᒪᔩᑦ ᐊᐅᓚᑕᐅᓂᖃᖅᑳᖅᑎᓪᓗᒋᑦ ᐊᓯᐊᓄᑦ ᐊᐅᓚᑦᑎᔨᓄᑦ; 

(c) ᓂᕈᐊᖅᑎᑦᑎᓂᖅ ᓄᑖᓂᒃ ᑲᑎᒪᔨᓂᒃ ᐃᓕᓐᓂᐊᖅᑐᓕᕆᔨᐊᓛᒃᑯᓐᓄᑦ 
ᐊᓯᐊᓄᑦ ᑲᒪᔨᐅᔪᒧᑦ ᐊᐅᓚᑕᐅᖅᑳᖅᑎᓪᓗᒍ. 

 
ᐅᑉᓗᕆᔭᐅᔪᑦ ᑭᑐᓗᒃᑖᓂᒃ ᓂᕈᐊᖅᑎᑦᑎᓂᖃᕐᓂᐊᓵᖅᑎᓪᓗᒋᑦ 
 (2) ᓂᕈᐊᖅᑎᑦᑎᓂᖃᔾᔮᖏᓚᖅ ᐊᕐᕕᓂᓕᖕᓄᑦ ᑕᖅᑭᓄᑦ ᓂᕈᐊᕐᓇᐅᑉ ᐅᑉᓗᐊᑕ ᓯᕗᓂᐊᒍᑦ 
ᑭᑐᓗᒃᑖᓂᒃ ᓂᕈᐊᖅᑎᑦᑎᓂᕐᒥᒃ.  
 
ᖃᐅᔨᓂᐊᕐᓗᒍ ᓂᕈᐊᕐᓇᐅᑉ ᐅᑉᓗᖓ 

(3) ᐱᔾᔪᑎᒋᑉᓗᒍ ᐃᓚᒋᔭᐅᑲᓐᓂᖅᑐᖅ (2), ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓ, 
ᐅᖃᖃᑎᒋᔭᐅᖅᑳᖅᑎᓪᓗᒍ ᒥᓂᔅᑕᒧᑦ, ᖃᐅᔨᓂᐊᖅᐳᖅ ᐃᖢᐊᖅᑐᒥᒃ ᓂᕈᐊᕐᓇᐅᑉ 
ᐅᑉᓗᕆᓂᐊᖅᑕᖓᓂᒃ ᓂᕈᐊᖅᑎᑦᑎᓂᕐᒧᑦ. 
 
ᖃᓄᑎᒋ ᑲᑎᒪᔨᐅᓂᐊᕐᓂᖓ 
   (4) ᓇᓗᙱᓐᓂᖅᓴᐅᑲᓐᓂᕈᒪᒧᑦ, ᓂᕈᐊᒐᒃᓴᐃᑦ ᓂᕈᐊᖅᑕᐅᔪᑦ ᑲᑎᒪᔨᐅᓂᐊᖅᐳᑦ 12-ᒧᑦ 
ᐅᑉᓗᕈᒥᑕᕐᓇᒥᑦ ᑎᑭᓪᓗᒍ ᐅᑉᓗᖅ ᐊᑕᐅᓯᖅ ᑭᖑᓂᐊᒍᑦ ᓂᕈᐊᕐᓇᐅᑉ ᐅᑉᓗᖓᓂᑦ ᑭᖑᓪᓕᕐᒥᑦ 
ᑭᑐᓗᒃᑖᓂᒃ ᓂᕈᐊᖅᑎᑦᑎᓂᖄᖄᓂᒃᐸᑕ ᐋᖅᑭᒃᑕᐅᓯᒪᔪᕐᒥᑦ ᒪᓕᒃᖢᒍ ᐃᓚᒋᔭᐅᔪᖅ 224.8-ᒥᑦ. 
 

ᑲᑎᒪᔩᑦ ᐃᓐᓄᒃᑕᐅᓯᒪᙱᑦᑐᑦ 
 
ᐃᓐᓄᒃᑕᐅᓂᖓ ᐃᓐᓄᒃᑕᐅᓯᒪᙱᑦᑐᖅ ᒪᐃᔭᐅᑉ ᐃᓂᖓ 
224.10 (1) ᒪᐃᔭᐅᑉ ᐃᓂᖓ ᐃᓐᓄᒃᑕᐅᓯᒪᔪᖕᓃᖅᐸᑦ ᓱᓇᑐᐃᓐᓇᒥᒃ ᐱᔾᔪᑎᖃᕐᓗᑎᒃ ᓯᕗᓂᐊᒍᑦ 
ᑭᖑᓪᓕᕐᒥᑦ ᑭᑐᓗᒃᑖᓂᒃ ᓂᕈᐊᖅᑎᑦᑎᓂᐅᑉ, ᕼᐋᒻᓚᒃᑯᓐᓄᑦ ᑲᑎᒪᔩᑦ ᐃᓐᓄᒃᓯᓂᐊᖅᐳᑦ ᐃᒪᓐᓇ 

(a) ᑎᒃᑯᐊᖅᓯᓗᑎᒃ ᑲᑎᒪᔨᒥᒃ ᒪᐃᔭᐅᓂᐊᕐᓗᓂ; ᐅᕙᓘᓃᑦ 
(b) ᑕᒪᐅᓇᒥᐊᖅ ᓂᕈᐊᖅᑎᑦᑎᓂᖃᕐᓗᑎᒃ, ᑭᓯᐊᓂ ᐊᕐᕕᓂᓖᑦ ᑕᖅᑮᑦ 

ᑐᖔᓂᐅᓂᐊᖅᐸᑦ ᓂᕈᐊᕐᓇᐅᑉ ᐅᑉᓗᖓ ᑭᖑᓪᓕᕐᒥᑦ ᑭᑐᓗᒃᑖᓂᒃ 
ᓂᕈᐊᖅᑎᑦᑎᓂᕐᒧᑦ. 

ᐊᔪᖅᑎᑕᐅᔪᖅ ᑎᒃᑯᐊᖅᓯᓂᕐᒧᑦ ᒪᐃᔭᒥᒃ 

(2) ᓇᓗᙱᓐᓂᖅᓴᐅᑲᓐᓂᕈᒪᒧᑦ, ᕼᐋᒻᓚᒃᑯᓐᓄᑦ ᑲᑎᒪᔩᑦ ᐃᓐᓄᒃᓯᔾᔮᖏᓚᑦ ᒪᐃᔭᐅᑉ 
ᐃᓂᖓᓂᒃ ᑎᒃᑯᐊᖅᓯᓗᑎᒃ ᕼᐋᒻᓚᒃᑯᓐᓄᑦ ᑲᑎᒪᔨᐅᓂᐊᖅᑐᒥᒃ ᑎᒃᑯᐊᖅᑕᖓᑦ ᒪᐃᔭᒧᑦ 
ᑎᒃᑯᐊᕐᓂᐊᕐᓗᒍ. 
 
ᐃᓐᓄᒃᓯᓂᖅ ᑲᑎᒪᔩᑦ ᐃᓂᖏᓐᓄᑦ 

(3) ᑲᑎᒪᔨᒧᑦ ᐃᓐᓄᒃᑕᐅᓯᒪᙱᑦᑐᖅᑕᖃᓕᖅᐸᑦ ᓱᓇᑐᐃᓐᓇᒥᒃ ᐱᔾᔪᑎᖃᕐᓗᑎᒃ ᓯᕗᓂᐊᒍᑦ 
ᑭᖑᓪᓕᕐᒥᑦ ᑭᑐᓗᒃᑖᓂᒃ ᓂᕈᐊᖅᑎᑦᑎᓂᐅᑉ, ᕼᐋᒻᓚᒃᑯᓐᓄᑦ ᑲᑎᒪᔩᑦ ᐃᓐᓄᒃᓯᓂᐊᖅᐳᑦ 
ᑎᒃᑯᐊᖅᓯᓗᑎᒃ ᐃᓄᖕᒥᑦ ᓂᕈᐊᒐᒃᓴᐅᔪᖕᓇᖅᑐᒥᒃ. 
 
ᐃᓐᓄᒃᓯᓂᖅ ᐃᓕᓐᓂᐊᖅᑐᓕᕆᔨᐊᓛᒃᑯᓐᓄᑦ ᑲᑎᒪᔩᑦ ᐃᓂᖏᓐᓄᑦ 
 (4) ᑲᑎᒪᔨᒧᑦ ᐃᓐᓄᒃᑕᐅᓯᒪᙱᑦᑐᖅᑕᖃᓕᖅᐸᑦ ᓱᓇᑐᐃᓐᓇᒥᒃ ᐱᔾᔪᑎᖃᕐᓗᑎᒃ ᓯᕗᓂᐊᒍᑦ 
ᑭᖑᓪᓕᕐᒥᑦ ᑭᑐᓗᒃᑖᓂᒃ ᓂᕈᐊᖅᑎᑦᑎᓂᐅᑉ, ᐃᓕᓐᓂᐊᖅᑐᓕᕆᔨᐊᓛᒃᑯᓐᓄᑦ ᑲᑎᒪᔩᑦ 
ᐃᓐᓄᒃᓯᓂᐊᖅᐳᑦ ᑎᒃᑯᐊᖅᓯᓗᑎᒃ ᐃᓄᖕᒥᑦ ᓂᕈᐊᒐᒃᓴᐅᔪᖕᓇᖅᑐᒥᒃ.  
 
ᓂᕈᐊᖅᖠᕐᓂᖅ ᑎᒃᑯᐊᖅᑕᐅᔪᒥᒃ 

(5) ᐃᓐᓄᒃᑕᐅᓯᒪᙱᑦᑐᒥᒃ ᐃᓐᓄᒃᓯᑎᑦᑎᓂᐊᖅᖢᓂ ᒪᓕᒃᖢᒍ ᐃᓚᒋᔭᐅᒃᑲᓐᓂᖅᑐᖅ (3) 
ᐅᕙᓘᓃᑦ (4), ᕼᐋᒻᓚᒃᑯᓐᓄᑦ ᑲᑎᒪᔩᑦ ᐅᕙᓘᓃᑦ ᐃᓕᓐᓂᐊᖅᑐᓕᕆᔨᐊᓛᒃᑯᑦ ᐃᒪᓐᓇᐃᓐᓂᐊᖅᐳᑦ 

(a) ᑎᒃᑯᐊᖅᓯᓗᑎᒃ ᓂᕈᐊᒐᒃᓴᐅᓚᐅᖅᑐᒥᒃ ᓂᕈᐊᕐᓂᖃᓚᐅᖅᑎᓪᓗᒍ 
ᓂᕈᐊᖅᑕᐅᓚᐅᖏᑦᑐᖅ ᑭᓯᐊᓂ ᖁᑦᑎᓛᓂᒃ ᓂᕈᐊᖅᑕᐅᑉᓗᓂ 
ᓂᕈᐊᖅᑕᐅᖃᑎᒋᓚᐅᖏᑕᖏᓐᓂᑦ, ᓂᕈᐊᒐᒃᓴᐅᓚᐅᖅᑐᖅ ᒪᓂᒪᒃᐸᑦ, 
ᓂᕈᐊᒐᒃᓴᐅᔪᖕᓇᖅᖢᓂᓗ ᓱᓕ ᐊᒻᒪᓗ ᑎᒃᑯᐊᖅᑕᐅᔪᒪᒃᐸᑦ; 

(b) ᐃᓄᓗᒃᑖᓂᒃ ᑐᒃᓯᕋᐅᓯᐅᖁᔨᓗᑎᒃ ᑎᒃᑯᐊᖅᓯᓂᐊᕐᓗᑎᒃ ᐃᓄᖕᒥᑦ 
ᑖᑉᑯᓇᙵᑦ ᐊᔪᙱᑦᑐᓂᒃ ᓂᕈᐊᒐᒃᓴᐅᔪᖕᓇᕐᓂᕐᒧᑦ ᑲᑎᒪᔨᒧᑦ. 

 
ᓂᕈᐊᖅᖠᕐᓂᖅ ᓂᕈᐊᒐᒃᓴᐅᖃᑕᐅᓚᐅᖅᑐᓂᑦ ᐊᒧᓯᓂᒃᑯᑦ 
 (6) ᑎᒃᑯᐊᖅᓯᒃᐸᑕ ᒪᓕᑭᖢᒍ ᑎᑎᕋᖅᓯᒪᔪᖅ (5)(a)-ᒥᑦ, ᒪᕐᕉᒃ ᐊᒥᓲᓂᖅᓴᐃᓪᓘᓃᑦ 
ᐊᔪᙱᑉᐸᑕ ᑎᒃᑯᐊᖅᑕᐅᓂᕐᒧᑦ ᐊᔾᔨᒌᓄᑦ ᓂᕈᐊᖅᑕᐅᓂᖃᖅᖢᑎᒃ, ᕼᐋᒻᓚᒃᑯᓐᓄᑦ ᑲᑎᒪᔩᑦ 
ᐅᕝᕙᓘᓐᓃᑦ ᐃᓕᓐᓂᐊᖅᑐᓕᕆᔨᐊᓛᒃᑯᑦ ᐊᒧᓯᓗᑎᒃ ᐊᑐᖅᑕᐅᖃᑦᑕᖅᑐᖅ ᓂᕈᐊᖅᑐᓕᕆᔨᒧᑦ 
ᒪᓕᒡᓗᒍ ᑎᑎᕋᖅᓯᒪᔪᓂᑦ 224.18(6)(a)-ᒥᑦ (e)-ᒧᑦ. 

. 
ᖃᓄᑎᒋ ᑲᑎᒪᔨᐅᓂᐊᕐᓂᖓ ᑎᒃᑯᐊᖅᑕᐅᔫᑉ 
 (7) ᐃᓄᒃ ᑎᒃᑯᐊᖅᑕᐅᔪᖅ ᓂᕈᐊᖅᑕᐅᔪᕐᓘᓃᑦ ᒪᓕᒃᖢᒍ ᑖᒻᓇ ᐃᓚᒋᔭᐅᔪᖅ 
ᑲᑎᒪᔨᐅᓂᐊᖅᐳᖅ ᐊᒥᐊᑯᒋᔭᖓᑕ ᑲᑎᒪᔨᐅᓂᐊᕐᓂᕐᒧᑦ ᐃᓇᖏᖅᑕᖓᑕ. 
 
ᐅᑉᓗᖅ ᒪᐃᔭᒧᑦ ᑕᒪᐅᓇᒥᐊᖅ ᓂᕈᐊᖅᑎᑦᑎᓂᕐᒧᑦ 
 (8) ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᐋᖅᑭᒃᓯᓂᐊᖅᐳᑦ ᐊᑕᐅᓯᖅ ᐅᑉᓗᕐᒥᑦ ᐅᑭᐅᑕᒫᑦ 
ᑕᒪᐅᓇᒥᐊᖅ ᓂᕈᐊᖅᑎᑦᑎᓂᖃᕐᓂᐊᕐᓂᕐᒧᑦ ᐃᓐᓄᒃᑕᐅᔭᕆᐊᓕᖕᓄᑦ ᒪᐃᔭᐅᑉ ᐃᓂᖓᓄᑦ ᑕᐃᑲᓂ 
ᐅᑭᐅᖑᔪᒥᑦ. 

ᓂᕈᐊᕈᖕᓇᖅᑐᑦ ᐊᑎᖏᑦ 
 
ᐱᓕᕆᐊᖃᕐᓂᖅ ᓂᕈᐊᕈᖕᓇᖅᑐᑦ ᐊᑎᖏᓐᓂᒃ 
224.11 (1) ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᐋᖅᑭᒃᓱᖅᑕᐅᑎᑦᑎᓂᐊᖅᐳᖅ ᓂᕈᐊᕈᖕᓇᖅᑐᑦ 
ᐊᑎᖏᓐᓂᒃ ᐊᑐᓂ ᓂᕈᐊᖅᑎᑦᑎᓂᕐᓄᑦ ᑲᑎᖅᓱᕐᓗᒋᓪᓗ ᓂᕈᐊᕈᖕᓇᖅᑐᑦ ᐊᑎᖏᑦ 
ᑭᖑᓂᐊᒎᙱᑦᑐᖅ 35 ᐅᑉᓗᐃᑦ ᓂᕈᐊᕐᓇᐅᑉ ᐅᑉᓗᐊᑕ ᓯᕗᓂᐊᒍᑦ. 
 
ᓂᕈᐊᕈᖕᓇᖅᑐᑦ ᐊᑎᖏᑦ ᐅᐃ-ᐅᐃ-ᓄᑦ ᐃᓕᓐᓂᐊᖅᑐᓕᕆᔨᐊᓛᒃᑯᓐᓄᑦ 
 (2) ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᑐᒃᓯᕋᕈᖕᓇᖅᑐᖅ ᒥᓂᔅᑕᒥᑦ ᑲᒪᔪᖅ 
ᓂᕈᐊᖅᑐᓕᕆᓂᕐᒧᑦ ᐱᖁᔭᕐᓂᑦ ᑐᓂᓯᓗᓂ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᓐᓄᑦ ᑐᑭᓯᐅᒪᔾᔪᑎᓂᒃ, 
ᑲᑎᑕᐅᔪᑦ ᒥᓂᔅᑕᒧᑦ ᒪᓕᒃᖢᒍ ᐱᖁᔭᖅ, ᐱᔾᔪᑎᖃᖅᑐᑦ ᐱᔪᖕᓇᐅᑎᒥᑦ ᑎᒍᒥᐊᖅᑐᑦ ᐃᑲᔪᐃᓂᕐᒧᑦ 
ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓂᑦ ᐊᑎᓕᐅᕆᕙᓪᓕᐊᓂᕐᒥᒃ ᓂᕈᐊᖅᑎᓂᒃ ᓂᕈᐊᖅᑎᑦᑎᓂᐊᕐᓂᕐᒧᑦ 
ᑲᑎᒪᔨᓂᒃ ᐅᐃ-ᐅᐃ-ᓄᑦ ᐃᓕᓐᓂᐊᖅᑐᓕᕆᔨᐊᓛᒃᑯᓐᓄᑦ. 
 
ᑐᓂᐅᖅᑲᐃᓂᖅ ᓂᕈᐊᕈᖕᓇᖅᑐᑦ ᐊᑎᖏᓐᓂᒃ 
 (3) ᑭᖑᓂᐊᒎᙱᑦᑐᖅ 20 ᐅᑉᓗᐃᑦ ᓂᕈᐊᕐᓇᐅᑉ ᐅᑉᓗᐊᑕ ᓯᕗᓂᐊᒍᑦ ᓂᕈᐊᖅᑐᓕᕆᔨᒃᑯᑦ 
ᐊᖓᔪᖅᑳᖓᑦ ᐅᕙᓘᓃᑦ ᓂᕈᐊᖅᑐᓕᕆᔨ ᓇᒃᓯᐅᔾᔨᓂᐊᖅᐳᑦ ᓈᒻᒪᓛᖑᔪᓂᒃ ᓂᕈᐊᕈᖕᓇᖅᑐᑦ 
ᐊᑎᖏᓐᓂᒃ ᓂᕈᐊᒐᒃᓴᐅᔪᓗᒃᑖᓄᑦ ᑐᒃᓯᕋᖅᑐᓄᑦ. 
 
ᐊᑕᐅᓯᕐᒥᑦ ᑐᓂᓯᓂᖅ ᓂᕈᐊᒐᒃᓴᒧᑦ 
 (4) ᓂᕈᐊᒐᒃᓴᐅᔪᖅ ᖃᖓᒃᑯᑐᐃᓐᓇᖅ ᐊᔾᔨᖏᓐᓂᒃ ᓂᕈᐊᕈᖕᓇᖅᑐᑦ ᐊᑎᖏᓐᓂᒃ ᐱᓂᖅ 
ᐊᔪᖅᑐᖅ ᐆᒻᒪᐅᑉ ᐊᓯᐊᒎᙱᑦᑐᖅ ᒪᓕᒃᖢᒍ ᐃᓚᒋᔭᐅᒃᑲᓐᓂᖅᑐᖅ (3). 
 
ᓂᕈᐊᖅᑎᐅᑉ ᒥᒃᓵᓅᖓᔪᓂᒃ ᑐᑭᓯᐅᒪᔾᔪᑎᑕᖃᙱᑦᑐᖅ 
 (5) ᓂᕈᐊᖅᑎᐅᑉ ᒥᒃᓵᓅᖓᔪᓂᒃ ᑐᑭᓯᐅᒪᔾᔪᑎᑕᖃᕆᐊᖃᙱᑦᑐᖅ ᓂᕈᐊᖅᑎᑦᑎᓂᕐᒥᑦ 
ᒪᓕᒃᖢᒍ ᑖᒻᓇ ᐊᕕᒃᑐᖅᓯᒪᔪᖅ. 
 

ᐱᔭᕆᐊᖃᖅᑐᑦ ᐱᔾᔪᑎᖃᖅᑐᑦ ᓂᕈᐊᒐᒃᓴᒥᑦ ᓄᓇᓕᖕᓂᑦ ᓂᕈᐊᖅᑎᑦᑎᓂᕐᓄᑦ 
 
ᑮᓇᐅᔭᓕᕆᔨᖃᙱᑦᑐᖅ 
224.12 (1) ᐃᓚᒋᔭᐅᔪᖅ 72 ᐱᖁᔭᕐᒥᑦ ᐊᓯᖏᓪᓗ ᒪᓕᒐᐃᑦ ᐱᖁᔭᕐᒦᑦᑐᑦ ᐅᕙᓘᓃᑦ ᒪᓕᒐᕋᓛᑦ 
ᐱᔾᔪᑎᖃᖅᑐᑦ ᑮᓇᐅᔭᓕᕆᔨᒥᒃ ᐊᑐᙱᑦᑐᖅ ᓂᕈᐊᖅᑎᑦᑎᓂᐅᔪᒧᑦ ᒪᓕᒃᖢᒍ ᑖᒻᓇ ᐊᕕᒃᑐᖅᓯᒪᔪᖅ. 
 
ᐊᔾᔨᑕᖃᙱᑦᑐᑦ 
 (2) ᐃᓚᒋᔭᐅᔪᖅ 73.1 ᐱᖁᔭᕐᒥᑦ ᐊᓯᖏᓪᓗ ᒪᓕᒐᐃᑦ ᐱᖁᔭᕐᒦᑦᑐᑦ ᐅᕙᓘᓃᑦ ᒪᓕᒐᕋᓛᑦ 
ᐱᔾᔪᑎᖃᖅᑐᑦ ᐊᔾᔨᖏᓐᓂᒃ ᓂᕈᐊᒐᒃᓴᐃᑦ ᐊᑐᙱᑦᑐᖅ ᓂᕈᐊᖅᑎᑦᑎᓂᐅᔪᒧᑦ ᒪᓕᒃᖢᒍ ᑖᒻᓇ 
ᐊᕕᒃᑐᖅᓯᒪᔪᖅ. 
 
ᐊᑭᓖᔭᕆᐊᖃᙱᑦᑐᖅ 
 (3) ᐊᑭᓖᔭᕆᐊᖃᙱᑦᑐᑦ ᓂᕈᐊᒐᒃᓴᐃᑦ ᓂᕈᐊᖅᑎᑦᑎᓂᐅᔪᒧᑦ ᒪᓕᒃᖢᒍ ᑖᒻᓇ 
ᐊᕕᒃᑐᖅᓯᒪᔪᖅ. 
 
ᓇᓗᓇᐃᖅᓯᓂᖅ ᐊᔪᓕᖅᑎᑕᐅᓯᒪᔪᓂᒃ 
 (4) ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᖃᓄᐃᓕᐅᖁᔨᔪᖕᓇᖅᑐᖅ ᐱᔭᕆᐊᖃᖅᑎᓪᓗᒋᑦ 
ᓂᕈᐊᒐᒃᓴᐅᔪᒪᔪᑦ ᑐᓂᓯᓗᑎᒃ ᓂᕈᐊᖅᑐᓕᕆᔨᒧᑦ ᐅᖃᕐᓂᕋᐅᑎᒥᒃ ᐅᕙᓘᓃᑦ ᑎᑎᕋᖅᓯᒪᔪᒥᒃ 



17 
 

ᓇᓗᓇᐃᖅᓯᔪᒥᒃ ᐊᔪᕐᒪᑕ ᒪᓕᒃᖢᒋᑦ ᐃᓚᒋᔭᐅᔪᑦ 224.5 ᐅᕙᓘᓃᑦ 224.6, ᓇᓕᑐᐃᓐᓇᖓᑦ 
ᐊᑐᖅᑕᐅᑎᓪᓗᒍ. 
 
ᕿᐱᓗᒃᑕᐅᓂᖓ ᓂᕈᐊᒐᒃᓴᖅ 
 (5) ᐃᓚᒋᔭᐅᑉᓗᑎᒃ ᒪᓕᒐᐃᑦ ᐃᓚᒋᔭᐅᔪᖅ 75-ᒥᑦ, ᓂᕈᐊᖅᑐᓕᕆᔨ ᕿᐱᓗᒍᖕᓇᖅᑐᖅ 
ᓂᕈᐊᒐᒃᓴᙳᕈᒪᔾᔪᑎᒥᒃ ᓂᕈᐊᒐᒃᓴᙳᖅᑎᑦᑎᙱᓪᓗᓂᓗ ᐃᓄᖕᒥᒃ ᓂᕈᐊᖅᑐᓕᕆᔨᐅᑉ 
ᖃᐅᔨᒪᒍᓂᐅᒃ ᐃᓄᒃ ᓂᕈᐊᒐᒃᓴᐅᓂᖅ ᐊᔪᕐᒪᑦ ᒪᓕᒃᖢᒋᑦ ᐃᓚᒋᔭᐅᔪᑦ 224.5-ᒥᑦ 224.7-ᒧᑦ, 
ᓇᓕᑐᐃᓐᓇᖓᑦ ᐊᑐᖅᑕᐅᑎᓪᓗᒍ. 

 
ᐅᒃᑯᐊᕌᓂᒃᑎᓪᓗᒋᑦ ᓂᕈᐊᒐᒃᓴᙳᕈᖕᓇᕐᓂᖅ 

 
ᓂᕈᐊᖅᑕᐅᔪᖅ ᐃᓕᔭᐅᑉᓗᓂ ᓂᕈᐊᒐᒃᓴᑑᓂᖓᓄᑦ 
224.13 (1) ᐅᒃᑯᐊᖅᑎᓪᓗᒋᑦ ᓂᕈᐊᒐᒃᓴᙳᕈᖕᓇᕐᓂᖅ ᖃᑉᓯᐅᓂᖏᑦ ᓂᕈᐊᒐᒃᓴᙳᕈᖕᓇᖅᑐᑦ 
ᑲᑎᒪᔨᐅᓂᕐᒧᑦ ᐅᖓᑕᐅᑎᙱᓪᓗᑎᒃ ᖃᑉᓯᐅᔭᕆᐊᖃᕐᓂᖏᓐᓄᑦ ᓂᕈᐊᖅᑕᐅᔭᕆᐊᓖᑦ 
ᑲᑎᒪᔨᐅᓂᕐᒧᑦ 

(a)  ᓂᕈᐊᖅᑎᑦᑎᓂᖅᑕᖃᔾᔮᙱᓚᖅ ᑲᑎᒪᔨᒃᓴᒧᑦ; 
(b)  ᓂᕈᐊᒐᒃᓴᖅ ᐅᕙᓘᓃᑦ ᓂᕈᐊᒐᒃᓴᐃᑦ ᓂᕈᐊᖅᑕᐅᔪᑐᑦ ᐃᑉᐳᑦ 

ᐃᓕᔭᐅᑉᓗᑎᒃ; ᐊᒻᒪᓗ 
(c)  ᐃᓐᓄᒃᑕᐅᓯᒪᔪᖅᑕᖃᙱᑉᐸᑦ ᐃᓐᓄᒃᑕᐅᑎᓐᓂᐊᖅᐳᑦ ᒪᓕᒡᓗᒋᑦ 

ᐃᓚᒋᔭᐅᔪᖅ 224.10. 
 
ᓂᕈᐊᖅᑎᑦᑎᓂᖃᕐᓂᖅ 
 (2) ᐱᔾᔪᑎᒋᑉᓗᒍ ᐃᓚᒋᔭᐅᔪᖅ (1), ᓂᕈᐊᖅᑎᑦᑎᓂᖃᕐᓂᐊᖅᐳᖅ ᑲᑎᒪᔨᒧᑦ, 
ᐅᒃᑯᐊᖅᑎᓪᓗᒋᑦ ᓂᕈᐊᒐᒃᓴᙳᕈᖕᓇᕐᓃᑦ, ᖃᑉᓯᐅᓂᖏᑦ ᓂᕈᐊᒐᒃᓴᐅᔪᖕᓇᖅᑐᑦ ᑲᑎᒪᔨᐅᓂᕐᒧᑦ 
ᐅᖓᑕᐅᑎᒃᐸᑕ ᖃᑉᓯᐅᔭᕆᐊᖃᕐᓂᖏᓐᓄᑦ ᓂᕈᐊᖅᑕᐅᔭᕆᐊᓖᑦ. 
 

ᓂᕈᐊᕈᑏᑦ 
 
ᓂᕈᐊᕈᑏᑦ 
224.14  ᓂᕈᐊᖅᑐᓕᕆᔨ ᓂᕈᐊᕈᑎᓂᒃ ᐊᒥᓱᓕᐅᖅᑕᐅᑎᑦᑎᓂᐊᖅᐳᖅ ᓈᒻᒪᒋᔭᐅᔪᒥᒃ ᐊᑐᕐᓗᑎᒃ 
ᓂᕈᐊᖅᑎᑦᑎᓂᕐᒧᑦ. 
 

ᐊᔾᔨᒌᖏᑦᑐᑦ ᓂᕈᐊᕐᓃᑦ 
 

ᐊᔾᔨᒌᖏᑦᑐᑦ ᓂᕈᐊᕐᓃᑦ 
224.15 (1) ᓂᕈᐊᖅᑎ ᐃᒪᓐᓇᐃᑦᑐᖕᓇᖅᑐᖅ, ᐱᔪᖕᓇᖅᑎᑕᐅᒃᐸᑦ ᐱᖁᔭᕐᒥᑦ, ᓂᕈᐊᕐᓗᓂ 
ᓂᕈᐊᖅᑎᑦᑎᓂᕐᒥᑦ ᐊᑐᕐᓗᒋᑦ ᓇᓕᑐᐃᓐᓇᖏᑦ ᓂᕈᐊᕈᖕᓇᕐᓃᑦ: 

(a)  ᓇᖕᒥᓂᖅ ᓂᕈᐊᕐᓗᓂ ᓂᕈᐊᕆᐊᖅᑐᕐᕕᖕᒥᑦ ᓂᕈᐊᕐᓇᐅᑉ ᐅᑉᓗᖓᓂᑦ; 
(b)  ᓇᖕᒥᓂᖅ ᓂᕈᐊᕐᓗᓂ ᓂᕈᐊᕆᐊᖅᑐᕐᕕᖕᒥᑦ ᓂᕈᐊᖅᐸᒌᕐᓇᒥᑦ; ᐅᕙᓘᓃᑦ 
(c)  ᓇᖕᒥᓂᖅ ᓂᕈᐊᕐᓗᓂ ᓂᕈᐊᕆᐊᖅᑐᕐᕕᖕᒥᑦ ᐅᕐᓂᒍᑎᔪᖕᓇᖅᑐᒃᑯᑦ. 

 
ᐊᓯᒃᑲᓐᓂᖏᑦ ᓂᕈᐊᕈᖕᓇᕐᓃᑦ 
 (2) ᑐᒃᓯᕋᐅᑕᐅᒃᐸᑦ ᕼᐋᒻᓚᒃᑯᓐᓄᑦ ᐅᕙᓘᓃᑦ ᐃᓕᓐᓂᐊᖅᑐᓕᕆᔨᐊᓛᒃᑯᓐᓄᑦ, 
ᓇᓕᑐᐃᓐᓇᖏᐅᒃᐸᑦ, ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᐱᔪᖕᓇᖅᑎᑦᑎᔪᖕᓇᖅᑐᖅ ᐊᑕᐅᓯᕐᒥᑦ 

ᐊᒥᓲᓂᖅᓴᓂᒡᓘᓃᑦ ᐅᑯᓂᙵᑦ ᓂᕈᐊᕈᑕᐅᔪᖕᓇᖅᑐᓂᒃ ᒪᓂᒪᑎᓪᓗᒋᑦ ᓂᕈᐊᖅᑎᓄᑦ 
ᓂᕈᐊᖅᑎᑦᑎᓂᕆᔭᖏᓐᓂᑦ: 

(a)  ᓇᖕᒥᓂᖅ ᓂᕈᐊᕐᓗᓂ ᓂᕈᐊᖅᑐᓕᕆᔨᐅᑉ ᑎᑎᕋᕐᕕᖓᓂᑦ ᒪᓕᒡᓗᒍ 
ᐃᓚᒋᔭᐅᔪᖅ 119; 

(b)  ᓂᕈᐊᕐᓗᓂ ᐊᐅᓚᖅᑎᑦᑎᓗᓂ ᐊᔾᔨᐊᖏᑦᑐᒃᑯᑦ ᓂᕈᐊᕈᑎᒥᒃ ᒪᓕᒡᓗᒍ 
ᐃᓚᒋᔭᐅᔪᖅ 101; 

(c) ᓂᕈᐊᕈᔾᔭᐅᓗᓂ ᒪᓕᒡᓗᒍ ᐃᓚᒋᔭᐅᔪᖅ 123; 
(c)  ᓂᕈᐊᕐᓗᓂ ᐅᖃᓘᑎᒃᑯᑦ ᒪᓕᒡᓗᒍ ᐃᓚᒋᔭᐅᔪᖅ 120. 

 
 
ᐊᔪᙱᑎᑕᐅᔪᖅ 
 (3) ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᐊᑐᖅᑕᐅᑎᑦᑎᙱᑦᑐᖕᓇᖅᑐᖅ ᓂᕈᐊᕈᖕᓇᕐᓂᐅᔪᓂᒃ 
ᐃᓚᒋᔭᐅᒃᑲᓐᓂᑐᖅ (2)-ᒥᑦ ᐅᒃᐱᕈᓱᒃᑯᓂ ᖃᐅᔨᒪᓂᖃᖅᖢᓂ ᐃᒪᓐᓇᐃᒻᒪᑦ 

(a)  ᐃᓚᔭᐅᒃᑲᓐᓂᖅᑐᑦ ᓂᕈᐊᖅᑏᑦ ᓂᕈᐊᕐᓂᐊᖅᑐᑦ ᐊᑐᖅᑕᐅᔪᖕᓇᖅᑐᒃᑯᑦ 
ᐊᒥᓲᙱᒻᒪᑕ; ᐊᒻᒪᓗ 

(b)  ᐊᑭᖓᑕ ᓂᕈᐊᕈᖕᓇᕐᓂᐅᑉ ᓈᒻᒪᙱᒻᒪᑦ ᐊᑐᖅᑕᐅᓂᐊᕈᓂ. 
 
ᐊᔾᔨᐅᖏᑦᑐᑦ ᓂᕈᐊᕈᑏᑦ 
 (4) ᐊᔾᔨᐅᖏᑦᑐᑦ ᓂᕈᐊᕈᑏᑦ ᒪᓂᒪᑎᑕᐅᓂᐊᖅᐸᑕ ᓂᕈᐊᖅᑎᑦᑎᓂᕐᒥᑦ, 

(a)  ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᐊᑐᖅᑕᐅᑎᓐᓂᐊᖅᐸᖏᑦ ᒪᓕᒐᐃᑦ 
ᐱᔾᔪᑎᖃᖅᑐᑦ ᐊᔾᔨᐅᖏᑦᑐᑦ ᓂᕈᐊᕈᑎᓄᑦ ᓂᕈᐊᖅᑎᑦᑎᓂᖅ ᐱᔾᔪᑎᒋᑉᓗᒍ; 
ᐊᒻᒪᓗ 

(b)  ᐊᔾᔨᐅᖏᑦᑐᑦ ᓂᕈᐊᕈᑏᑦ ᓈᒻᒪᒋᔭᐅᔪᒦᓐᓂᐊᖅᐳᑦ. 
 

ᐊᐅᓚᑦᑎᓂᖅ ᓂᕈᐊᕆᐊᖅᑐᕐᕕᖕᓂᑦ ᐊᒻᒪᓗ ᐊᓯᖏᓐᓂᒃ ᐊᑐᖅᑕᐅᔭᕆᐊᓕᖕᓂᑦ 
 
ᖃᓄᐃᓕᐅᖁᔭᐅᓃᑦ 
224.16 (1) ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᖃᓄᐃᓕᐅᖁᔨᔪᖕᓇᖅᑐᖅ ᐊᐅᓚᑕᐅᓂᖓᓄᑦ 
ᓂᕈᐊᕐᓃᑦ ᐊᒻᒪᓗ ᓂᕈᐊᕆᐊᖅᑐᕐᕖᑦ ᐊᒻᒪᓗ ᐊᑐᖅᑕᐅᔭᕆᐊᖃᖅᑐᑦ ᓂᕈᐊᕐᓂᕐᒧᑦ ᐊᒻᒪᓗ 
ᓈᓴᐃᓂᕐᒧᑦ ᓂᕈᐊᕈᑕᐅᔪᓂᒃ ᐋᖅᑭᒋᐊᖅᓯᔪᑦ ᐅᕙᓘᓃᑦ ᐊᑐᓕᖅᑎᑦᑎᔪᑦ ᓱᓇᑐᐃᓐᓇᒥᒃ ᒪᓕᒐᕐᒥᑦ 
ᑕᒡᕙᙵᑦ ᐱᖁᔭᕐᒥᑦ ᐅᕙᓘᓃᑦ ᒪᓕᒐᕋᓛᓂᒃ ᓂᕈᐊᖅᑎᑦᑎᓂᕐᒧᑦ ᑕᒡᕘᓇ ᐊᕕᒃᑐᖅᓯᒪᔪᒃᑯᑦ. 
 
ᓄᓇᓕᐅᑉ ᖃᐅᔨᓴᐅᑎᖓ 
 (2) ᓄᓇᓕᖕᒥᑦ ᖃᐅᔨᓴᐅᑎ ᒪᓕᒃᑕᐅᖃᑦᑕᖅᑐᖅ ᓂᕈᐊᕆᐊᖅᑐᕐᕖᒃ ᐅᒃᑯᐃᖓᓂᖓᓄᑦ. 
 
ᐅᕐᓂᒍᑎᓯᒪᓂᖏᑦ ᓂᕈᐊᒐᒃᓴᐃᑦ ᐅᕙᓘᓃᑦ ᑭᒡᒐᖅᑐᖅᑎᖏᑦ 
 (3) ᓂᕈᐊᒐᒃᓴᖅ ᑭᒡᒐᖅᑐᖅᑎᖓᓘᓃᑦ ᐅᕐᓂᒍᑎᓯᒪᔪᖕᓇᖅᑐᑦ ᐊᑕᐅᓯᕐᒥᑦ 
ᓂᕈᐊᕆᐊᖅᑐᕐᕕᖕᒥᑦ ᐃᒡᓗᕐᔪᐊᕐᒥᓘᓃᑦ ᐊᒥᓱᓂᒃ ᓂᕈᐊᕆᐊᖅᑐᕐᕕᖃᖅᑐᓂᒃ. 

 
ᓂᕈᐊᕈᑕᐅᔪᓂᒃ ᓈᓴᐃᓂᖅ ᐊᒻᒪᓗ ᑐᓴᖅᑎᑦᑎᓃᑦ ᖃᓄᐃᖓᓂᐅᔪᓂᒃ 

 
ᓂᕈᐊᕈᑕᐅᔪᓂᒃ ᓈᓴᐃᓂᖅ 
224.17 (1) ᓂᕈᐊᖅᑐᓕᕆᔨ ᓈᓴᐃᓂᐊᖅᐳᖅ ᓈᒻᒪᒃᑐᓗᒃᑖᑦ ᓂᕈᐊᕈᑕᐅᔪᓂᒃ ᐃᓕᐅᖅᑲᕐᓗᒋᓪᓗ 
ᐊᑐᓂ ᓂᕈᐊᒐᒃᓴᐃᑦ ᐊᑐᓂ ᑲᑎᒪᔨᐅᓂᕐᒧᑦ ᒥᑭᒡᓕᒋᐊᖅᐸᓪᓕᐊᓂᕐᒧᑦ ᒪᓕᒡᓗᒋᑦ ᖃᑉᓯᐅᓂᖏᓐᓄᑦ 
ᓂᕈᐊᕈᑕᐅᔪᑦ ᐊᑐᓂ ᓂᕈᐊᒐᒃᓴᓄᑦ. 



19 
 

 
ᐅᖃᕐᓂᕋᐅᑎᖓ ᓂᕈᐊᖅᑕᐅᔫᑉ 
 (2) ᓂᕈᐊᖅᑐᓕᕆᔨ ᐃᒪᓐᓇᐃᓐᓂᐊᖅᐳᖅ, ᓈᒻᒪᒋᔭᐅᔪᒧᑦ ᐊᓕᓚᔪᕐᒧᑦ, ᐅᖃᐅᓯᕆᓗᒍ 
ᓂᕈᐊᖅᑕᐅᔪᖅ ᐊᑐᓂ ᑲᑎᒪᔨᒧᑦ ᐊᒥᓲᓛᓂᒃ ᓂᕈᐊᖅᑕᐅᔪᓄᑦ ᐊᒻᒪᓗ ᓂᕈᐊᒐᒃᓴᐅᖃᑕᐅᔪᑦ 
ᒥᑭᒡᓕᒋᐊᖅᐸᓪᓕᐊᓂᖏᑦ ᓈᓴᐅᑏᑦ ᒪᓕᒡᓗᒋᑦ ᐃᓐᓄᒃᑕᐅᔭᕆᐊᖃᖅᑐᑦ ᐊᒥᐊᒃᑯᐃᑦ 
ᐃᓐᓄᒃᑕᐅᓯᒪᙱᑦᑐᓄᑦ, ᐱᑕᖃᖅᐸᑦ. 
 
ᖃᖓᒃᑯᑦ ᐅᖃᕐᓂᕋᐅᓯᐅᕐᓂᖅ 
 (3) ᐅᖃᕐᓂᕋᐅᓯᐅᕐᓂᖃᕐᓂᐊᖅᐳᖅ ᐱᔪᖕᓇᖅᓯᑐᐊᖅᐸᑕ ᓂᕈᐊᕈᑕᐅᔪᑦ 
ᓈᓴᖅᑕᐅᕌᓂᒃᓯᒪᓕᖅᑎᓪᓗᒋᑦ. 
 
ᑎᑎᕋᐅᓯᐅᓂᖏᑦ ᓂᕈᐊᖅᑕᐅᔪᑦ 
 (4) ᐊᑐᓂ ᕼᐋᒻᓚᐅᔪᑦ ᐊᒻᒪᓗ ᐃᓕᓐᓂᐊᖅᑐᓕᕆᔨᐊᓛᒃᑯᑦ ᑎᑎᕋᐅᓯᖃᕐᓂᐊᖅᐳᑦ ᐊᑎᖏᑦ 
ᓂᕈᐊᖅᑕᐅᔪᑦ ᐃᓚᒋᓕᕐᓂᖏᓐᓄᑦ. 
 
ᓴᖅᑭᑎᑕᐅᓂᖏᑦ ᓂᕈᐊᖅᑎᑦᑎᓂᕐᒧᑦ ᖃᓄᐃᖓᓂᐅᔪᑦ 
 (5) ᖃᐅᔨᒃᑲᐅᑎᒥᒃ ᓂᕈᐊᖅᑎᑦᑎᓂᕐᒧᑦ ᖃᓄᐃᖓᓂᐅᔪᓂᒃ ᐊᑐᓂ ᓂᕈᐊᖅᑎᑦᑎᓂᕐᒧᑦ 
ᐃᓄᓗᒃᑖᓄᒃ ᑕᑯᔭᒃᓴᓕᐊᖑᓂᐊᖅᐳᑦ ᒪᓕᒡᓗᒋᑦ ᖃᓄᐃᓕᐅᖁᔨᓂᖏᑦ ᓂᕈᐊᖅᑐᓕᕆᔨᒃᑯᑦ 
ᐊᖓᔪᖅᑳᖓᑕ ᐊᒻᒪᓗ ᓴᖅᑭᑎᑕᐅᔭᕆᐊᖃᙱᖦᖢᑎᒃ ᓄᓇᕗᒻᒥ ᒐᕙᒪᒃᑯᓐᓄᑦ ᐅᖃᓕᒫᖏᑦ-ᓂᑦ. 
 

ᐊᐅᓚᑦᑎᔪᑦ ᓈᓴᐃᑲᓐᓂᕐᓂᖏᑦ 
 
ᓈᓴᐃᑲᓐᓂᑲᐅᑎᒋᓂᖅ 
224.18 (1) ᓂᕈᐊᖅᑐᓕᕆᔨ ᓈᓴᐃᑲᓐᓂᕐᓂᐊᖅᐳᖅ ᒪᓕᒡᓗᒍ ᐃᓚᒋᔭᐅᔪᖅ ᐃᒪᓐᓇᐃᑉᐸᑦ 

(a)  ᐊᔾᔨᒌᙱᓐᓂᐅᔪᑦ ᖃᑉᓯᐅᓂᖏᑦ ᓂᕈᐊᕈᑕᐅᔪᑦ ᒪᕐᕉᖕᓄᑦ 
ᐊᒥᓲᓂᖅᓴᓄᓪᓘᓃᑦ ᓂᕈᐊᒐᒃᓴᓄᑦ ᐊᑕᐅᓯᕐᒧᑦ ᑲᑎᒪᔨᐅᓂᕐᒧᑦ 
ᐱᑕᖃᙱᑉᐸᑦ ᐅᕙᓘᓃᑦ 2% ᑐᖔᓃᑉᐸᑦ ᑲᑎᓗᒃᑖᖅᖢᒋᑦ ᖃᑉᓯᐅᓂᖏᑦ 
ᓂᕈᐊᕈᑕᐅᔪᑦ ᓂᕈᐊᖅᑎᑦᑎᓂᕐᒧᑦ ᑲᑎᒪᔨᐅᓂᕐᒧᑦ ᐃᓂᐅᔪᒧᑦ; ᐊᒻᒪᓗ 

(b)  ᓈᓴᐃᑲᓐᓂᕐᓂᖃᕆᐊᖃᕐᒪᑦ ᖃᐅᔨᓂᕐᒧᑦ ᓂᕈᐊᖅᑕᐅᔪᖅ ᒪᐃᔭᒧᑦ ᐅᕙᓘᓃᑦ 
ᐃᓐᓄᒃᑕᐅᓯᒪᓚᐅᖏᑦᑐᒧᑦ ᑲᑎᒪᔨᒧᑦ ᐅᕙᓘᓃᑦ 
ᐃᓕᓐᓂᐊᖅᑐᓕᕆᔨᐊᓛᒃᑯᓐᓄᑦ ᑲᑎᒪᔨᒧᑦ. 

 
ᑐᒃᓯᕋᐅᓯᐅᕐᓂᖅ ᓈᓴᐃᑲᓐᓂᖁᔨᓂᕐᒧᑦ 
 (2) ᐊᔾᔨᒌᙱᓐᓂᖅᑕᖃᖅᐸᑦ 25-ᓄᑦ ᓂᕈᐊᕈᑕᐅᔪᓄᑦ ᐅᕙᓘᓃᑦ ᑐᖔᓂᑦ ᐊᑯᓐᓂᖏᓐᓂᑦ 
ᓂᕈᐊᕈᑕᐅᔪᓄᑦ ᓂᕈᐊᖅᓴᐅᔪᒧᑦ ᐊᒻᒪᓗ ᓂᕈᐊᖅᑕᐅᖏᑦᑐᒧᑦ ᓂᕈᐊᒐᒃᓴᐅᔪᒧᑦ, ᓂᕈᐊᒐᒃᓴᖅ 
ᓂᕈᐊᖅᑕᐅᖏᑦᑐᖅ ᐃᒪᓐᓇᐃᑦᑐᖕᓇᖅᑐᖅ, ᖁᓕᑦ ᐅᑉᓗᐃᑦ ᓂᕈᐊᕐᓇᐅᑉ ᐅᑉᓗᖓ ᐊᓂᒍᖅᑎᓪᓗᒍᒥᑦ 
ᐃᓗᐊᓂᑦ ᖄᖏᐅᑎᙱᓪᓗᓂ, ᑐᒃᓯᕋᐅᓯᐅᕐᓗᓂ ᓂᕈᐊᖅᑐᓕᕆᔨᒧᑦ ᓈᓴᐃᒃᑲᓐᓂᖁᔨᓗᓂ ᒪᓕᒡᓗᒍ 
ᑖᒻᓇ ᐃᓚᒋᔭᐅᔪᖅ. 
 
ᐊᑐᖅᑕᐅᓂᐊᖅᑐᖅ ᓈᓴᐃᑲᓐᓂᕐᓂᒧᑦ 
 (3) ᓈᓴᐃᒃᑲᓐᓂᕐᓂᖃᕐᓂᐊᖅᐳᑦ ᒪᓕᒡᓗᒍ ᖃᓄᐃᓕᐅᖁᔨᓂᖓ ᓂᕈᐊᖅᑐᓕᕆᔨᒃᑯᑦ 
ᐊᖓᔪᖅᑲᖔᑦᑕ, ᓈᓴᐃᒃᑲᓐᓂᕐᓂᐅᔪᖅ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑲᖔᓐᓅᔪᖕᓇᖅᖢᓂ ᐅᕙᓘᓃᑦ 
ᐃᓄᖕᒧᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᑎᓕᔭᖓᓄᑦ, ᓂᕈᐊᖅᑐᓕᕆᔨᐅᖏᖔᕐᓗᓂ. 

ᐃᖅᑲᖅᑐᐃᔨᒧᑦ ᓈᓴᐃᒃᑲᓐᓂᕐᓂᖃᔾᔮᖏᑦᑐᖅ 
 (4) ᑐᒃᓯᕋᐅᑕᐅᔪᖅ ᓂᕈᐊᖅᑐᓕᕆᔨᒧᑦ ᐃᖅᑲᖅᑐᐃᕝᕕᖕᒧᑦ ᓈᓴᐃᑲᓐᓂᕐᓂᕐᒧᑦ ᒪᓕᒃᖢᒍ 
ᐃᓚᒋᔭᐅᔪᖅ 142 ᐱᔾᔪᑎᒋᑉᓗᒍ ᓂᕈᐊᖅᑎᑦᑎᓂᐅᓚᐅᖅᑐᖅ ᒪᓕᒃᖢᒍ ᑖᒻᓇ ᐊᕕᒃᑐᖅᓯᒪᔪᖅ 
ᐱᓕᕆᐊᖑᓂᐊᖅᐳᖅ ᒪᓕᒡᓗᒍ ᐊᕕᒃᑐᖅᓯᒪᔪᖅ 224.19. 
 
ᐊᔾᔨᒌᒃᐸᑕ ᓂᕈᐊᖅᑕᐅᔪᑦ 
 (5) ᓈᓴᐃᑲᓐᓂᕐᓂᕐᒧᑦ ᖃᓄᐃᖓᓂᐅᔪᑦ ᐊᔾᔨᖐᒃᐸᑕ, ᓂᕈᐊᖅᑐᓕᕆᔨ 
ᑐᒃᓯᕋᐅᓯᐅᕐᓂᐊᖅᐳᖅ ᐃᖅᑲᖅᑐᐃᔨᐊᓛᒧᑦ ᓈᓴᐃᑲᓐᓂᕐᓂᕐᒧᑦ ᒪᓕᒡᓗᒍ ᐃᓚᒋᔭᐅᔪᖅ 224.19, 
ᑭᓯᐊᓂ ᓂᕈᐊᒐᒃᓴᐅᔪᑦ ᐊᖏᕈᑎᖃᖅᐸᑕ ᐊᒧᓯᓂᒃᑯᑦ ᓵᓚᒃᓴᖅᑐᖅ ᓂᕈᐊᖅᑕᐅᓗᓂ ᒪᓕᒡᓗᒍ 
ᐃᓚᒋᔭᐅᒃᑲᓐᓂᖅᑐᖅ (6). 
 
ᓂᕈᐊᕐᓂᖅ ᓵᓚᒃᓴᖅᑐᒥᒃ ᓂᕈᐊᒐᒃᓴᕐᒥᒃ ᐊᒧᔭᐅᓂᒃᑯᑦ 
 (6) ᓂᕈᐊᒐᒃᓴᖅ ᐊᖏᖅᐸᑦ ᒪᓕᒃᖢᒍ ᐃᓚᒋᔭᐅᒃᑲᓐᓂᖅᑐᖅ (5), ᓂᕈᐊᖅᑐᓕᕆᔨ 
ᐃᒪᓐᓇᐃᓐᓂᐊᖅᐳᖅ 

(a)  ᐊᑉᓯᒪᓗᒋᑦ ᑎᑎᕋᕐᓗᒋᑦ ᐊᑎᖏᑦ ᐊᓕᓚᔪᕐᒧᑦ; 
(b)  ᐃᒧᓗᒋᑦ ᐊᑎᖏᑦ ᑕᑯᒃᓴᐅᔪᖕᓃᖅᑎᓪᓗᒋᑦ; 
(c)  ᐴᕐᒧᐊᕐᓗᒋᑦ; 
(d)  ᐱᖃᑖ ᐊᒧᓗᒍ ᐴᕐᒥᑦ; ᐊᒻᒪᓗ 
(e)  ᐅᖃᐅᓯᕆᓗᒍ ᓂᕈᐊᖅᑐᓕᕆᔨᐅᑉ ᐊᒧᔭᖓ ᐊᑎᖓ ᐊᓕᓚᔪᕐᒦᑦᑐᖅ. 

 
ᓈᓴᐃᔾᔪᑎᒥᒃ ᐊᑐᕐᓗᓂ ᓈᓴᐃᒃᑲᓐᓂᕐᓂᖅ 
 (7) ᓂᕈᐊᕈᑏᑦ ᓈᓴᐃᔾᔪᑎᒧᑦ ᓈᓴᖅᑕᐅᓚᐅᖅᐸᑕ, ᓈᓴᐃᒃᑲᓐᓂᕐᓂᖅ ᓈᓴᐃᔾᔪᑎᒧᑦ ᑭᓯᒥ 
ᐱᓕᕆᐊᖑᔪᖕᓇᖅᑐᖅ, ᐅᕙᓘᓃᑦ ᐃᓚᖓᑦ ᓂᕈᐊᒐᒃᓴᖅ ᓈᒻᒪᒃᓴᙱᑉᐸᑦ, ᓈᓴᐃᑲᓐᓂᕐᓂᖅ ᑕᒪᐃᑎᒍᑦ 
ᐊᒡᒐᒃᑯᑦ ᐊᒻᒪᓗ ᓈᓴᐃᔾᔪᑎᒃᑯᑦ ᓈᓴᖅᑕᐅᒃᑲᓐᓂᕐᓂᐊᖅᐳᑦ. 
 
 (8) ᐊᔾᔨᒌᖕᓂᖅ ᐊᔪᖅᐸᑕ ᖃᓄᐃᖓᓂᐅᔪᓄᑦ ᐊᒡᒐᒃᑯᑦ ᐊᒻᒪᓗ ᓈᓴᐃᔾᔪᑎᑎᒍᑦ 
ᓈᓴᖅᑕᐅᔪᓂᑦ, ᓂᕈᐊᖅᑐᓕᕆᔨ ᓈᓴᐃᑲᓐᓂᖅᑐᖅ ᐊᑐᕐᓂᐊᖅᐸᖓ ᓇᓕᑐᐃᓐᓇᖓ ᓈᒻᒪᓛᖑᔪᖅ. 
 

ᓈᓴᐃᑲᓐᓂᕐᓂᖅ ᐃᖅᑲᖅᑐᐃᔨᐊᓛᒧᑦ 
 
ᓈᓴᐃᑲᓐᓂᕐᓂᖅ ᐃᖅᑲᖅᑐᐃᔨᐊᓛᒧᑦ 
224.19 (1) ᒪᓕᒐᐃᑦ ᐱᔾᔪᑎᖃᖅᑐᑦ ᐃᖅᑲᖅᑐᐃᕝᕕᒃᑎᒍᑦ ᓈᓴᐃᒃᑲᓐᓂᕐᓂᕐᒥᒃ ᒪᓕᒃᖢᒋᑦ ᐃᓚᒋᔭᐅᔪᑦ 
142-ᒥᑦ 152-ᒧᑦ ᐊᑐᖅᑕᐅᔪᑦ ᒪᓕᒐᖏᓐᓂᑦ ᓂᕈᐊᖅᑎᑦᑎᓂᕐᒧᑦ ᒪᓕᒃᖢᒍ ᑖᒻᓇ ᐊᕕᒃᑐᖅᓯᒪᔪᖅ 
ᐃᒪᓐᓇ: 

(a)  ᑐᒃᓯᕋᐅᓯᐅᖅᑕᐅᔪᖅ ᓈᓴᐃᒃᑲᓐᓂᕐᓂᕐᒧᑦ ᑐᓂᐅᑕᐅᔭᕆᐊᓕᒃ 
ᖃᐅᔨᔾᔪᑎᒋᓗᒍᓗ ᐃᖅᑲᖅᑐᐃᔨᐊᓛᒧᑦ ᓄᓇᕗᒻᒥ ᐃᖅᑲᖅᑐᐃᕝᕕᖕᒨᖏᑦᑐᖅ 
ᐊᒻᒪᓗ ᐃᖅᑲᖅᑐᐃᔨᒨᙱᑦᑐᖅ; 

(b)  ᓈᓴᐃᑲᓐᓂᕐᓂᐅᔪᖅ ᐱᓕᕆᐊᖑᔭᕆᐊᖃᖅᑐᖅ ᐊᒻᒪᓗ ᑐᒃᓯᕋᐅᓯᐅᕐᓗᓂ 
ᖃᐅᔨᔭᐅᓗᓂᓗ ᐊᔾᔨᒋᓗᒋᑦ ᐃᓚᒋᔭᐅᔪᑦ 142-ᒥᑦ 149-ᒧᑦ, 
ᐋᖅᑭᒋᐊᖅᓯᒪᓗᒍ ᖃᓄᐃᖓᓂᐅᑉ ᐱᔭᕆᐊᖃᕐᓂᖓ ᒪᓕᒡᓗᒍ. 

(c)  ᑭᒡᓕᒋᔭᐅᔪᖅ ᓂᕈᐊᖅᑎᒧᑦ ᑐᒃᓯᕋᐅᓯᐅᕐᓂᐊᕐᓗᓂ ᓈᓴᐃᒃᑲᓐᓂᖁᔨᓂᕐᒧᑦ 
ᓯᑕᒪᒋᔭᖓ ᐅᑉᓗᖅ ᑐᓴᖅᑎᑦᑎᔾᔪᑕᐅᖅᑳᖅᑎᓪᓗᒋᑦ ᖃᓄᐃᖓᓂᐅᔪᑦ; 

(d)  ᐃᓚᒋᔭᐅᒃᑲᓐᓂᖅᑐᖅ 143(4) ᐊᒻᒪᓗ ᐃᓚᒋᔭᐅᔪᖅ 150 ᐊᑐᙱᑦᑐᖅ 
ᓈᓴᐃᑲᓐᓂᕐᓂᕐᒧᑦ; 

(e)  ᓈᓴᐃᑲᓐᓂᕐᓂᕐᒧᑦ ᖃᓄᐃᖓᓂᐅᔪᑦ ᐊᔾᔨᒌᒃᐸᑎᒃ, ᐃᖅᑲᖅᑐᐃᔨᐊᓛᖅ 
ᖃᐅᔨᓂᐊᖅᐳᖅ ᖃᓄᐃᖓᓂᐅᔪᕐᒥᑦ ᐊᒧᓯᓂᒃᑯᑦ ᐊᑐᖅᑕᐅᖃᑦᑕᖅᑐᒥᒃ 
ᓂᕈᐊᖅᑐᓕᕆᔨᒧᑦ ᒪᓕᒃᖢᒋᑦᑦ ᑎᑎᕋᖅᓯᒪᔪᑦ 224.18(6)(a)-ᒥᑦ (e)-ᒧᑦ. 

 
ᐆᒃᑐᒃᑲᓐᓂᕐᓂᖃᙱᑦᑐᖅ 
 (2) ᐃᓱᒪᓕᐊᖓ ᐃᖅᑲᖅᑐᐃᔨᐊᓛᑉ ᓈᓴᐃᑲᓐᓂᕐᓂᕐᒧᑦ ᑭᖑᓪᓕᖅᐹᖑᔪᖅ ᐊᒻᒪᓗ 
ᐆᒃᑐᑲᓐᓂᕐᓂᖅᑕᖃᙱᑦᑐᖅ ᒪᓕᒃᖢᒍ ᐃᓚᒋᔭᐅᔪᖅ 152. 
 

ᓂᕈᐊᖅᑎᑦᑎᓂᕐᒧᑦ ᑐᓂᕐᕈᓯᐊᑦ ᐊᒻᒪᓗ ᐊᑐᕐᓂᑯᐃᑦ 
 
ᓂᕈᐊᖅᑎᑦᑎᓂᕐᒧᑦ ᑮᓇᐅᔭᐃᑦ ᒥᒃᓵᓄᑦ ᒪᓕᒐᐃᑦ ᐊᑐᙱᑦᑐᑦ 
224.20 ᐃᓚᒋᔭᐅᔪᑦ 168-ᒥᑦ 185-ᒧᑦ ᐊᑐᙱᑦᑐᑦ ᓂᕈᐊᖅᑎᑦᑎᓂᕐᓄᑦ ᑕᒡᕘᓇ ᐊᕕᒃᑐᖅᓯᒪᔪᒃᑯᑦ. 

 
ᐋᖅᑭᒃᓯᓂᖅ ᐊᐅᓚᑦᑎᓂᕐᒥᑦ ᑕᒻᒪᖅᓯᒪᔪᓂᒃ ᐋᖅᑭᐅᒪᙱᑦᑐᓂᒡᓘᓃᑦ 

 
ᐊᐅᓚᑦᑎᓂᕐᒥᑦ ᑕᒻᒪᖅᓯᒪᔪᑦ ᐋᖅᑭᐅᒪᙱᑦᑐᓪᓘᓃᑦ 
224.21 (1) ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᐃᒪᓐᓇᐃᑦᑐᖕᓇᖅᑐᖅ, ᐅᖃᖃᑎᒋᖅᑳᕐᓗᒍ ᒥᓂᔅᑕ, 
ᓴᓂᕐᕙᕐᓗᒍ ᓂᕈᐊᖅᑐᓕᕆᔨᐅᑉ ᐅᖃᕐᓂᕋᐅᑎᖓ ᓂᕆᐊᖅᑎᑦᑎᓂᖃᕐᓂᕐᒧᑦ ᐊᒻᒪᓗ ᑕᒪᐅᓇᒥᐊᖅ 
ᓂᕈᐊᖅᑎᑦᑎᓂᖃᖁᔨᓗᓂ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᐃᒪᓐᓇᐃᑉᐸᑦ 

(a)  ᖃᐅᔨᒍᓂ ᐊᐅᓚᑦᑎᓂᕐᒧᑦ ᑕᒻᒪᖅᓯᒪᔪᖃᕐᒪᑦ ᐅᕙᓘᓃᑦ 
ᐋᖅᑭᐅᒪᔪᖃᙱᒻᒪᑦ ᐱᖁᑎᓂᑦ ᐊᑐᖅᑕᐅᔪᓂᒃ ᓂᕈᐊᖅᑎᑦᑎᓂᕐᒧᑦ 21 
ᐅᑉᓗᐃᑦ ᓂᕈᐊᕐᓇᐅᑉ ᐅᑉᓗᐊᑕ ᑭᖑᓂᐊᒍᑦ; 

(b)  ᓈᒻᒪᒃᓴᕐᒪᑦ ᑕᒻᒪᖅᓯᒪᔪᖅ ᐋᖅᑭᐅᒪᙱᑦᑐᕐᓘᓃᑦ ᐊᒃᑐᖅᓯᓂᖃᕐᓂᖓᓄᑦ 
ᖃᓄᐃᖓᓂᕆᔭᖓᓂᒃ ᓂᕈᐊᖅᑎᑦᑎᓂᐅᑉ; ᐊᒻᒪᓗ 

(c)  ᓈᒻᒪᒃᓴᕐᒪᑦ ᑕᒪᐅᓇᒥᐊᖅ ᓂᕈᐊᖅᑎᑦᑎᓂᖃᖅᐸᑦ ᐱᐅᓛᖑᖕᒪᑦ. 
 
ᓂᕈᐊᖅᑎᑦᑎᓂᕐᒥᒃ ᐊᑐᙱᓕᖅᑎᑦᑎᓂᖅ 
 (2) ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᖃᓄᐃᓕᐅᕆᐊᕈᑎᖃᖅᑐᖅ ᒪᓕᒃᖢᒍ 
ᐃᓚᒋᔭᐅᒃᑲᓐᓂᖅᑐᖅ (1), ᑐᒃᓯᕋᐅᓯᐅᖅᑐᖃᔾᔮᖏᓚᖅ, ᐅᕙᓘᓃᑦ ᑲᔪᓯᓂᖃᕐᓗᓂ, 
ᐃᖅᑲᖅᑐᐃᔨᒃᑯᓐᓄᑦ ᓂᕈᐊᖅᑎᑦᑎᓂᕐᒥᒃ ᐊᑐᙱᓕᖅᑎᑦᑎᓂᕐᒧᑦ ᒪᓕᒃᖢᒍ ᐃᓚᒋᔭᐅᔪᖅ 154. 
 

ᓂᕈᐊᖅᑐᓕᕆᓂᕐᒧᑦ ᐱᓕᕆᔩᑦ 
 
ᓂᕈᐊᖅᑐᓕᕆᔩᑦ 
224.22 (1) ᐊᑐᓂ ᕼᐋᒻᓚᐅᔪᑦ ᐊᒻᒪᓗ ᐃᓕᓐᓂᐊᖅᑐᓕᕆᔨᐊᓛᒃᑯᑦ ᑎᒃᑯᐊᖅᓯᓂᐊᖅᐳᑦ 
ᓂᕈᐊᖅᑐᓕᕆᔨᒥᒃ ᓂᕈᐊᖅᑎᑦᑎᓂᕆᔭᖓᓐᓄᑦ. 
 
ᐊᑭᓕᖅᑐᐃᓂᖅ 
 (2) ᐊᑐᓂ ᕼᐋᒻᓚᐅᔪᑦ ᐊᒻᒪᓗ ᐃᓕᓐᓂᐊᖅᑐᓕᕆᔨᐊᓛᒃᑯᑦ ᐊᑭᓕᕐᓂᐊᖅᐸᖓ 
ᓂᕈᐊᖅᑐᓕᕆᔨᒋᔭᖓᑦ ᐊᑭᓕᕈᒪᔭᖓᓐᓂᒃ. 
 
ᖃᓄᑎᒋ ᓂᕈᐊᖅᑐᓕᕆᔨᐅᓂᐊᕐᓂᖓ 
 (3) ᐊᑐᓂ ᓂᕈᐊᖅᑐᓕᕆᔨᐅᔪᑦ ᐱᓕᕆᓂᐊᖅᐳᑦ ᑭᓯᐊᓂ ᖃᓄᐃᖓᓂᐅᔪᑦ 
ᓂᕈᐊᖅᑎᑦᑎᓂᕐᒥᑦ ᐱᔪᑦ ᑭᖑᓪᓕᖅᐹᒃᑰᖓᓕᖅᐸᑕ. 
 



22 
 

ᓄᖅᑲᖅᐸᑦ 
 (4) ᐊᑐᓂ ᕼᐋᒻᓚᐅᔪᑦ ᐊᒻᒪᓗ ᐃᓕᓐᓂᐊᖅᑐᓕᕆᔨᐊᓛᒃᑯᑦ ᐱᔭᒃᓴᐅᑎᖃᖅᑐᑦ ᓈᒻᒪᒃᓴᕐᓂᕐᒥᒃ 
ᓄᖅᑲᖅᑐᖃᖅᐸᑦ ᓂᕈᐊᖅᑐᓕᕆᔨᖓᓐᓂᒃ ᐅᕙᓘᓃᑦ ᐲᖅᓯᓗᑎᒃ ᐊᒻᒪᓗ ᓄᑖᒥᒃ ᑎᒃᑯᐊᖅᓯᓗᑎᒃ 
ᓂᕈᐊᖅᑐᓕᕆᔨᒃᒥᒃ. 
 
ᓂᕈᐊᖅᑐᓕᕆᔨᐅᑉ ᑎᑎᕋᕐᕕᖓ 
 (5) ᐊᑐᓂ ᕼᐋᒻᓚᐅᔪᑦ ᐊᒻᒪᓗ ᐃᓕᓐᓂᐊᖅᑐᓕᕆᔨᐊᓛᒃᑯᑦ ᒪᓂᒪᑎᑦᑎᓂᐊᖅᐳᑦ 
ᐋᖅᑭᒃᓯᓗᑎᒡᓘᓃᑦ ᐃᓂᐅᔪᒥᒃ ᓂᕈᐊᖅᑐᓕᕆᔨᐅᑉ ᑎᑎᕋᕐᕕᒋᓂᐊᖅᑕᖓᓂᑦ 40 ᐅᑉᓗᐃᑦ 
ᓂᕈᐊᕐᓇᐅᑉ ᐅᑉᓗᐊᑕ ᓯᕗᓂᐊᒍᑦ ᖄᖏᐅᑎᙱᓪᓗᑎᒃ. 
 
ᐊᓯᖏᑦ ᒪᓕᒐᐃᑦ ᓂᕈᐊᖅᑐᓕᕆᓂᕐᒧᑦ ᐱᓕᕆᔨᓄᑦ 
224.23 (1) ᒪᓕᒐᐅᔪᑦ ᐱᔾᔪᑎᖃᖅᑐᑦ ᓂᕈᐊᖅᑐᓕᕆᓂᕐᒧᑦ ᐱᓕᕆᔨᓄᑦ ᒪᓕᒃᖢᒋᑦ ᐃᓚᒋᔭᐅᔪᑦ 
202-ᒥᑦ 206-ᒧᑦ ᐊᑐᓕᖅᑎᑕᐅᔪᑦ ᒪᓕᒐᖏᓐᓂᑦ ᓂᕈᐊᖅᑎᑦᑎᓂᕐᒧᑦ ᒪᓕᒃᖢᒍ ᑖᒻᓇ ᐊᕕᒃᑐᖅᓯᒪᔪᖅ 
ᐃᒪᓐᓇ: 

(a)  ᐃᓚᒋᔭᐅᒃᑲᓐᓂᖅᑐᑦ 203(5) ᐊᒻᒪᓗ (6) ᐊᒻᒪᓗ ᐃᓚᒋᔭᐅᒃᑲᓐᓂᖅᑐᖅ 
205(1) ᐊᑐᙱᑦᑐᑦ; 

(b)  ᐃᓄᒃ ᐊᔪᕈᑎᖃᖅᑐᑐᐊᖅ ᓂᕈᐊᖅᑐᓕᕆᓂᕐᒧᑦ ᐱᓕᕆᔨᐅᓂᕐᒧᑦ 
ᓂᕈᐊᒐᒃᓴᐅᒃᐸᑦ ᐅᕙᓘᓃᑦ ᐸᓯᔭᐅᓚᐅᖅᐸᑦ ᐱᕋᔭᖕᓂᕐᒧᑦ ᑕᒡᕘᓇ 
ᐱᖁᔭᒃᑯᑦ, ᐊᐱᖅᑯᑎᓄᑦ ᓂᕈᐊᖅᑐᓕᕆᓂᕐᒧᑦ ᐱᖁᔭᒃᑯᑦ, ᑲᓇᑕᒧᑦ 
ᓂᕈᐊᖅᑐᓕᕆᓂᕐᒧᑦ ᐱᖁᔭᒃᑯᑦ, ᐱᕋᔭᒃᑐᓄᑦ ᓇᓗᓇᐃᑯᑕᒃᑯᑦ ᐅᕙᓘᓃᑦ 
ᒪᓕᒐᙳᖅᑎᑕᐅᓯᒪᔪᖅ ᑲᓇᑕᒧᑦ, ᑲᓇᑕᐅᑉ ᐊᕕᒃᑐᖅᓯᒪᔪᖏᓐᓄᑦ ᐅᕙᓘᓃᑦ 
ᐊᓯᖏᑦ ᐅᑭᐅᖅᑕᖅᑐᒥᑦ ᐊᕕᒃᑐᖅᓯᒪᔪᖏᓐᓄᑦ ᐱᔾᔪᑎᖃᖅᑐᓂᒃ 
ᓂᕈᐊᖅᑎᑦᑎᓂᕐᓂᒃ ᐅᕙᓘᓃᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᓂᒃ; 

(c)  ᓂᕈᐊᕈᖕᓇᖅᑐᓂᒃ ᐊᑎᓕᐅᕆᔩᑦ ᐊᑭᓕᖅᑕᐅᓂᐊᖅᑐᑦ ᓄᓇᕗᒻᒥ 
ᓂᕈᐊᖅᑐᓕᕆᔨᒃᑯᓐᓄᑦ; ᐊᒻᒪᓗ 

(d)  ᐊᓯᓗᒃᑖᖏᑦ ᓂᕈᐊᖅᑐᓕᕆᓂᕐᒧᑦ ᐱᓕᕆᔩᑦ ᐊᑭᓕᖅᑕᐅᔭᕆᐊᖃᖅᑐᑦ 
ᕼᐋᒻᓚᒃᑯᓐᓄᑦ ᐅᕙᓘᓃᑦ ᐃᓕᓐᓂᐊᖅᑐᓕᕆᔨᐊᓛᒃᑯᓐᓄᑦ, 
ᓂᕈᐊᖅᑎᑦᑎᓂᖃᖅᑐᓄᑦ ᐱᓕᕆᔪᑦ. 

 
ᓴᖅᑭᑎᑕᐅᓂᖏᑦ ᑎᒃᑯᐊᖅᑕᐅᔪᑦ 
 (2) ᖃᐅᔨᒃᑲᐅᑎ ᑎᒃᑯᐊᖅᓯᓂᕐᓂᒃ ᓂᕈᐊᖅᑐᓕᕆᓂᕐᒧᑦ ᐱᓕᕆᔨᓂᒃ ᒪᓕᒃᖢᒍ ᑖᒻᓇ 
ᐊᕕᒃᑐᖅᓯᒪᔪᖅ ᐃᓄᓗᒃᑖᓄᑦ ᓴᖅᑭᑎᑕᐅᓂᐊᖅᐳᖅ ᒪᓕᒡᓗᒋᑦ ᖃᓄᐃᓕᐅᖁᔨᓂᖏᑦ 
ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑕ ᐊᒻᒪᓗ ᓴᖅᑭᑕᐅᔭᕆᐊᖃᙱᑦᑐᑦ ᒐᕙᒪᒃᑯᑦ ᐅᖃᓕᒫᒐᖓᓐᓄᑦ. 
 

ᓂᕈᐊᕈᑎᓂᒃ ᓈᓴᐃᔾᔪᑏᑦ 
 
ᐊᑐᖅᑕᐅᓂᖏᑦ ᓂᕈᐊᕈᑎᓄᑦ ᓈᓴᐃᔾᔪᑏᑦ 
224.24 (1) ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᐃᒪᓐᓇᐃᑦᑐᖕᓇᖅᑐᖅ 

(a)  ᐊᑐᖅᑕᐅᑎᑦᑐᖕᓇᕐᓗᒋᑦ ᓂᕈᐊᕈᑎᓄᑦ ᓈᓴᐃᔾᔪᑏᑦ ᓂᕈᐊᖅᑎᑦᑎᓂᕐᒥᑦ 
ᑕᒡᕘᓇ ᐊᕕᒃᑐᖅᓯᒪᔪᒃᑯᑦ; 

(b)  ᓂᕈᐊᖅᑐᓕᕆᔨᒥᒃ ᓂᕈᐊᕈᑎᓂᒃ ᓈᓴᐃᔾᔪᑎᖃᖅᑎᑦᑎᓗᓂ; 
(c)  ᓈᒻᒪᒋᓗᒋᑦ ᐊᑐᖅᑕᐅᓂᐊᖅᑐᑦ ᓂᕈᐊᕈᑎᓂᒃ ᓈᓴᐃᔾᔪᑏᑦ, ᐃᓚᐅᓗᑎᒃ 

ᓇᓚᐅᑦᑎᓯᒪᓂᖏᑦ, ᒥᐊᓂᖅᓯᓂᖃᕐᓂᖏᑦ ᐊᒻᒪᓗ ᓈᓴᐃᔪᖕᓇᕐᓂᖏᑦ; 
ᐊᒻᒪᓗ 

(d)  ᖃᓄᐃᓕᐅᕆᐊᖃᖁᔨᓂᕐᒥᒃ ᑐᓂᓗᒋᑦ ᐊᑐᖅᑐᓄᑦ ᐊᐅᓚᑦᑎᔪᓄᓪᓗ 
ᓂᕈᐊᕈᑎᓂᒃ ᓈᓴᐃᔾᔪᑎᓂᒃ ᐊᒻᒪᓗ ᒪᓕᒃᑕᐅᔪᒃᓴᐃᑦ ᓂᕈᐊᕆᐊᖅᑐᕐᕕᖕᓂᑦ 
ᓈᓴᐃᔾᔪᑎᓂᒃ ᐅᑐᖅᑐᓂᒃ. 

 
ᐊᔪᖅᑎᑕᐅᓂᖅ 
 (2) ᑭᓇᑐᐃᓐᓇᖅ ᐊᑐᕐᓂᐊᖏᓚᖅ ᐊᑐᖅᑎᑕᐅᔪᖕᓇᕐᓗᓂᓘᓃᑦ ᓂᕈᐊᕈᑎᓄᑦ ᓈᓴᐃᔾᔪᑎᒥᒃ 
ᓂᕈᐊᖅᑎᑦᑎᓂᕐᒥᑦ ᑭᓯᐊᓂ ᐃᒪᓐᓇᐃᑉᐸᑦ 

(a) ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᐊᑐᖅᑎᑦᑐᖕᓇᕐᒪᒍ; ᐊᒻᒪᓗ 
(b) ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᓐᓂᙶᓚᐅᕐᒪᑦ ᐅᕙᓘᓃᑦ ᒪᓕᒃᖢᓂ 

ᓈᒻᒪᒋᔭᐅᔪᓄᑦ ᐊᑐᖅᑕᐅᔪᓄᑦ. 
 
ᐊᐅᓛᖅᑎᑦᑎᓂᖅ 
 (3) ᓂᕈᐊᕈᑎᓂᒃ ᓈᓴᐃᔾᔪᑏᑦ ᐊᑐᖅᑕᐅᔪᖕᓇᖅᑎᑕᐅᒃᐸᑕ ᓂᕈᐊᖅᑎᑦᑎᓂᕐᒥᑦ, 

(a)  ᓂᕈᐊᖅᑐᓕᕆᔨ ᑐᓂᓯᓂᐊᖅᐳᖅ ᓂᕈᐊᖅᑐᓕᕆᓂᕐᒧᑦ ᐱᓕᕆᔨᓄᑦ 
ᐊᑐᕐᓂᐊᕐᓗᒍ ᓂᕈᐊᕈᑎᓂᒃ ᓈᓴᐃᔾᔪᑏᑦ; ᐊᒻᒪᓗ 

(b)  ᓂᕈᐊᖅᑐᓕᕆᓂᕐᒧᑦ ᐱᓕᕆᔩᑦ ᐊᑐᕐᓂᐊᖅᐸᖓ ᓂᕈᐊᕈᑎᓄᑦ ᓈᓴᐃᔾᔪᑏᑦ 
ᒪᓕᒡᓗᒋᑦ ᖃᓄᐃᓕᐅᖁᓂᕆᔭᖏᑦ ᓂᕈᐊᖅᑐᓕᕆᔨᒃᑯᓐᓄᑦ ᐊᖓᔪᖅᑳᑉ. 

 
ᐊᑕᐅᑦᑎᒃᑯᑦ ᐅᕙᓘᓃᑦ ᑲᑎᓯᒪᔪᑦ ᓂᕈᐊᖅᑎᑦᑎᓃᑦ 

 
ᐊᖏᖃᑎᒌᒍᑎ 
224.25 (1) ᕼᐋᒻᓚᒃᑯᑦ ᐊᒻᒪᓗ ᐃᓕᓐᓂᐊᖅᑐᓕᕆᔨᐊᓛᒃᑯᑦ ᐊᑕᐅᓯᕐᒥᑦ ᓄᓇᓕᖕᒦᑦᑐᑦ 
ᐃᒪᓐᓇᐃᑦᑐᖕᓇᖅᑐᑦ, ᐊᖏᖅᑕᐅᓯᒪᓗᑎᒃ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᓐᓄᑦ, 
ᐊᖏᖃᑎᒌᒍᑎᓕᐅᕈᖕᓇᖅᑐᑦ 

(a)  ᓇᓕᑐᐃᓐᓇᖏᑦ ᓂᕈᐊᖅᑎᑦᑎᓂᖃᕈᔾᔨᓗᑎᒃ ᐃᖕᒥᖕᓄᑦ; ᐅᕙᓘᓃᑦ 
(b)  ᑕᒪᕐᒥᒃ ᑲᑎᕐᒪᓗᑎᒃ ᓂᕈᐊᖅᑎᑦᑎᓂᖃᕐᓗᑎᒃ. 

 
ᑭᒡᓕᒋᔭᐅᔪᖅ 
 (2) ᐊᑑᑎᖃᕐᓂᐊᕐᓗᓂ, ᐊᖏᖃᑎᒌᒍᑎ ᒪᓕᒃᖢᒍ ᐃᓚᒋᔭᐅᒃᑲᓐᓂᖅᑐᖅ (1) 35 ᐅᑉᓗᐃᑦ 
ᓂᕈᐊᕐᓇᐅᑉ ᐅᑉᓗᐊᑕ ᓯᕗᓂᐊᒍᑦ ᐱᐊᓂᒃᑕᐅᓯᒪᔭᕆᐊᖃᖅᑐᖅ. 
 
ᓴᙱᓂᐅᔪᑦ ᐊᒻᒪᓗ ᐱᓕᕆᐊᒃᓴᕆᔭᐅᔪᑦ 
 (3) ᓇᓗᙱᓐᓂᖅᓴᐅᓂᐊᕐᓂᕐᒧᑦ, ᐊᖏᖃᑎᒌᒍᑎᓕᐅᖅᑕᐅᔪᖅ ᒪᓕᒃᖢᒍ 
ᐃᓚᒋᔭᐅᒃᑲᓐᓂᖅᑐᖅ (1) ᑐᓂᓯᓯᒪᔪᖕᓇᖅᑐᖅ ᐃᒪᓐᓇ 

(a)  ᓇᓕᑐᐃᓐᓇᖏᑦ ᓴᙱᓂᓗᒃᑖᓂᒃ ᐊᒻᒪᓗ ᐱᓕᕆᐊᒃᓴᓗᒃᑖᓂᒃ ᐱᖃᕐᓗᑎᒃ 
ᓂᕈᐊᖅᑎᑦᑎᓂᖅ ᐱᔾᔪᑎᒋᑉᓗᒍ ; 

(b)  ᑎᒃᑯᐊᖅᓯᓗᑎᒃ ᐊᑕᐅᓯᕐᒥᒃ ᓂᕈᐊᖅᑐᓕᕆᔨᒥᒃ ᑕᒪᐃᓐᓄᑦ 
ᓂᕈᐊᖅᑎᑦᑎᓂᕐᓄᑦ; 

(c)  ᓂᕈᐊᖅᑐᓕᕆᓂᕐᒧᑦ ᐱᓕᕆᔨ ᑎᒃᑯᐊᖅᑕᐅᔪᖅ ᓇᓕᑐᐃᓐᓇᖓᓐᓄᑦ 
ᐱᓕᕆᓂᐊᕐᓗᓂ ᓇᓕᑐᐃᓐᓇᖏᓐᓄᑦ; 

(d)  ᐊᑭᓖᖃᑕᐅᓗᑎᒃ ᐊᑭᐅᔪᓄᑦ ᓂᕈᐊᖅᑎᑦᑎᓂᖃᕐᓂᕐᒧᑦ; ᐊᒻᒪᓗ 
(e)  ᐊᓯᖏᑦ ᐱᔾᔪᑕᐅᔪᑦ ᓂᕈᐊᖅᑎᑦᑎᓂᖃᕐᓂᕐᒧᑦ ᒪᓕᒃᖢᒍ ᐊᖏᖃᑎᒌᒍᑎ. 

ᐱᔭᒃᓴᐅᑎᖃᕐᓂᖅ 
 (4) ᕼᐋᒻᓚᒃᑯᑦ ᐅᕙᓘᓃᑦ ᐃᓕᓐᓂᐊᖅᑐᓕᕆᔨᐊᓛᒃᑯᑦ ᓂᕈᐊᖅᑎᑦᑎᓂᖃᖅᑐᑦ ᐱᔾᔪᔾᔨᑉᓗᑎᒃ 
ᒪᓕᒋᐊᖃᖅᑐᑦ ᑖᑉᓱᒥᙵᑦ ᐱᖁᔭᕐᒥᑦ. 
 
ᐊᖏᑎᒋᓂᖓ ᓂᕈᐊᕆᐊᖅᑐᕐᕕᐅᑉ 
 (5) ᓇᓗᙱᓐᓂᖅᓴᐅᓂᐊᕐᓂᕐᒧᑦ, ᑭᒡᓕᖃᕐᓗᓂ ᐊᑕᐅᓯᕐᒧᑦ ᓂᕈᐊᕆᐊᖅᑐᕐᕕᖕᒧᑦ 550-ᓂᒃ 
ᓂᕈᐊᖅᑎᖃᕐᓂᖅ ᐊᑕᐅᓯᕐᒧᑦ ᓂᕈᐊᕆᐊᖅᑐᕐᕕᖕᒧᑦ ᐊᑐᕐᓂᐊᖅᑐᖅ ᓂᕈᐊᖅᑎᑦᑎᓂᕐᓄᑦ 
ᐊᖏᖃᑎᒌᒍᑎᓕᐊᖑᔪᕐᒧᑦ ᑕᒡᕘᓇ ᐃᓚᒋᔭᐅᒃᑲᓐᓂᖅᑐᖅ (1)-ᑯᑦ. 
 
ᐱᓕᕆᐊᖃᕐᓂᖅ ᐋᖅᑭᒃᓯᓂᒃᑯᑦ ᐊᒻᒪᓗ ᒪᓕᒃᖢᒋᑦ ᖃᓄᐃᓕᐅᖁᔭᐅᓂᐅᔪᑦ 
224.26 ᐊᑐᓂ ᕼᐋᒻᓚᒃᑯᑦ ᐅᕙᓘᓃᑦ ᐃᓕᓐᓂᐊᖅᑐᓕᕆᔨᐊᓛᒃᑯᑦ ᐃᒪᓐᓇᐃᓐᓂᐊᖅᐳᑦ, ᐱᓕᕆᐊᖏᑦ 
ᐱᓕᕆᐊᕆᑉᓗᒋᑦ ᐅᕙᓘᓃᑦ ᓴᙱᓂᕆᔭᐅᔪᑦ ᐊᑐᖅᑎᓪᓗᒋᑦ ᓂᕈᐊᖅᑎᑦᑎᓂᕐᒥᑦ, 

(a)  ᐱᓕᕆᖃᕐᓂᐊᖅᐳᑦ ᐋᖅᑭᒃᓯᓂᒃᑯᑦ, ᑭᓯᐊᓂ ᐱᑎᑕᐅᔪᖕᓇᖅᐸᑕ ᐅᕙᓘᓃᑦ 
ᐱᔭᕆᐊᖃᖅᑎᑕᐅᒃᐸᑕ ᒪᓕᒐᕐᒧᑦ ᐱᓕᕆᐊᖃᕐᓂᐊᕐᓗᑎᒃ; ᐊᒻᒪᓗ 

(b)  ᐱᓕᕆᐊᖃᕐᓗᑎᒃ ᒪᓕᒡᓗᒋᑦ ᖃᓄᐃᓕᐅᖁᔭᐅᓂᐅᔪᑦ ᓂᕈᐊᖅᑐᓕᕆᔨᒃᑯᑦ 
ᐊᖓᔪᖅᑳᖓᓐᓄᑦ. 

 
ᐱᕋᔭᖕᓃᑦ 

 
ᐊᑐᙱᑦᑐᑦ ᐱᕋᔭᖕᓃᑦ 
224.27 (1) ᐃᓚᒋᔭᐅᔪᑦ 258 ᐊᒻᒪᓗ 267 ᐊᑐᙱᑦᑐᑦ ᓂᕈᐊᖅᑎᑦᑎᓂᐅᔪᓄᑦ ᑕᒡᕘᓇ 
ᐊᕕᒃᑐᖅᓯᒪᔪᒃᑯᑦ. 
 
ᐱᕋᔭᖕᓂᒃᑲᓐᓃᑦ 
 (2) ᐃᓄᒃ ᐸᓯᔭᒃᓴᐅᔪᖅ ᐱᕋᔭᖕᓂᕐᒧᑦ, ᐱᑎᑕᐅᔪᖕᓇᙱᓪᓗᓂ ᑕᒡᕘᓇ ᐱᖁᔭᑎᒍᑦ, 
ᓱᕋᐃᒃᐸᑦ, ᑎᒍᓯᒃᐸᑦ, ᐅᒃᑯᐃᖅᓯᒃᐸᑦ ᐅᕙᓘᓃᑦ ᐃᖢᐃᓵᕆᒃᐸᑦ ᐃᓗᐊᓃᑦᑐᓂᒃ ᑐᑭᓯᐅᒪᔾᔪᑎᓂᒃ, 
ᐅᕙᓘᓃᑦ ᐊᑐᖅᑕᐅᒃᐸᑦ, ᓂᕈᐊᕈᑎᓂᒃ ᓈᓴᐃᔾᔪᑎ. 
 
9. ᐃᓚᒋᔭᐅᒃᑲᓐᓂᖅᑐᖅ 30(1) ᒐᕙᒪᒃᑯᓐᓂᑦ ᐱᓕᕆᔨᓄᑦ ᐱᖁᔭᖅ ᐋᖅᑭᒋᐊᖅᑕᐅᔪᖅ ᐃᒪᓐᓇ 
 

(a) ᐲᖅᖢᒍ ᑐᑭᐅᔪᖅ “ᓄᓇᓕᖕᒥᑦ ᓂᕈᐊᖅᑎᑦᑎᓂᖅ” ᐃᓕᖔᖅᖢᒋᑦ ᐅᑯᐊ: 
 
“ᓄᓇᓕᖕᒥᑦ ᓂᕈᐊᖅᑎᑦᑎᓂᖅ” ᑐᑭᖃᖅᑐᖅ ᓂᕈᐊᖅᑎᑦᑎᓂᖅ, ᒪᓕᒃᖢᒋᑦ ᐊᕕᒃᑐᖅᓯᒪᔪᖅ VIII.1 
ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ, ᑲᑎᒪᔨᐅᖏᓐᓇᖅᑐᖅ, ᐊᑭᓕᖅᑐᖅᑕᐅᔪᖅ ᑲᑎᒪᔨ 
ᓄᓇᓕᖕᒥᑦ ᑲᑎᒪᔨᓄᑦ; 
 

(b) ᐃᓚᓯᑉᓗᓂ ᐅᑯᓂᙵᑦ ᑐᑭᐅᔪᓂᒃ ᓯᕗᓪᓕᐅᔪᑦ ᑎᑎᖅᑲᑦ ᒪᓕᒃᖢᒋᑦ: 
 
“ᑲᑎᒪᔨ ᓄᓇᓕᖕᒥᑦ ᑲᑎᒪᔨᓄᑦ” ᑐᑭᖃᖅᑐᖅ 

(a) ᒪᐃᔭ ᐅᕙᓘᓃᑦ ᑲᑎᒪᔨ ᕼᐋᒻᓚᒃᑯᓐᓄᑦ, 
(b) ᑲᑎᒪᔨᐅᔪᖅ ᐃᓕᓐᓂᐊᖅᑐᓕᕆᔨᐊᓛᒃᑯᓐᓄᑦ, ᑐᑭᓕᐅᖅᑕᐅᓯᒪᓂᖓᑐᑦ 

“ᐊᕕᒃᑐᖅᓯᒪᔪᖅ VIII.1 ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ, ᐅᕙᓘᓃᑦ 
(c) ᐃᒃᓯᕙᐅᑕᖅ ᑲᑎᒪᔨᓄᑦ ᓄᓇᓕᖕᒥᑦ; 

 
10. (1) ᓄᓇᓕᖕᒧᑦ ᐱᖁᔭᖅ ᐋᖅᑭᒋᐊᖅᑕᐅᔪᖅ ᑖᑉᓱᒧᙵ ᐃᓚᒋᔭᐅᔪᒧᑦ. 

(2) ᐃᓚᒋᔭᐅᒃᑲᓐᓂᖅᑐᖅ 1(1) ᐋᖅᑭᒋᐊᖅᑕᐅᔪᖅ ᐃᒪᓐᓇ 

 
(a) ᐲᖅᖢᒍ “ᓄᓇᓕᖕᓂᑦ ᓂᕈᐊᖅᑎᑦᑎᓂᖃᖅᑐᓄᑦ ᐱᖁᔭᖅ” ᑐᑭᐅᔪᒥᑦ 

“ᓂᕈᐊᕐᓂᖅ” ᐊᒻᒪᓗ ᐃᓕᔭᐅᖔᖅᖢᓂ “ᐊᕕᒃᑐᖅᓯᒪᔪᖅ VIII.1 ᓄᓇᕗᒻᒥ 
ᓂᕈᐊᖅᑐᓕᕆᓂᕐᒧᑦ ᐱᖁᔭᖅ”; ᐊᒻᒪᓗ 

 
(b) ᐃᓚᓯᑉᓗᓂ “ᒪᓕᒃᖢᒍ ᐊᕕᒃᑐᖅᓯᒪᔪᖅ VIII.1 ᓄᓇᕗᒻᒥ 

ᓂᕈᐊᖅᑐᓕᕆᓂᕐᒧᑦ ᐱᖁᔭᖅ” ᑭᖑᓂᐊᒍᑦ “ᓂᕈᐊᖅᑎᑦᑎᓂᐅᑉ” ᑐᑭᐅᔫᑉ 
“ᓂᕈᐊᕐᓇᐅᑉ ᐅᑉᓗᖓ”. 

 
(3) ᑎᑎᖅᑲᖅ 5(2)(e.1) ᐲᖅᑕᐅᔪᖅ ᐊᒻᒪᓗ ᐅᑯᐊ ᐃᓕᔭᐅᖔᖅᖢᑎᒃ: 
 

(e.1)  ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᓯᕗᓪᓕᖅᐹᕐᒥᑦ ᓂᕈᐊᖅᑎᑦᑎᓂᖃᖁᓗᒍ 
ᕼᐋᒻᓚᒃᑯᑦ ᑲᑎᒪᔨᖏᓐᓄᑦ ᒪᓕᒡᓗᒋᑦ ᐊᕕᒃᑐᖅᓯᒪᔪᖅ VIII.1 ᓄᓇᕗᒻᒥ 
ᓂᕈᐊᖅᑐᓕᕆᓂᕐᒧᑦ ᐱᖁᔭᖏᓐᓂᑦ. 

 
 (4) ᐅᑯᐊ ᐃᓚᔭᐅᔪᑦ ᐃᓚᒋᔭᐅᑲᓐᓂᖅᑐᖅ 5(3) ᑭᖑᓂᐊᒍᑦ: 
 
ᐅᖃᖃᑎᖃᕐᓂᖅ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᓐᓂᒃ 

(4) ᑎᓕᓯᔾᔪᑎᓕᐅᖅᑳᖅᑎᓐᓇᒍ ᒪᓕᒃᖢᒍ ᑖᒻᓇ ᐊᕕᒃᑐᖅᓯᒪᔪᖅ, ᒥᓂᔅᑕ 
ᐅᖃᖃᑎᖃᕆᐊᖃᖅᑐᖅ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᓐᓂᒃ ᖃᖓᒃᑰᓂᐊᕐᓂᖓᓄᑦ ᑎᓕᓯᔾᔪᑎ 
ᐊᒻᒪᓗ ᓂᕈᐊᖅᑎᑦᑎᓂᐅᓂᐊᖅᑐᖅ ᓄᑖᓂᒃ ᕼᐋᒻᓚᒃᑯᑦ ᑲᑎᒪᔨᖏᓐᓂᒃ. 
 

(5) ᐃᓚᒋᔭᐅᔪᖅ 10 ᐋᖅᑭᒋᐊᖅᑕᐅᔪᖅ ᐲᖅᖢᒍ “ᓂᕈᐊᕐᓇᐅᑉ ᐅᑉᓗᖓ” ᓇᓂᑐᐃᓐᓇᖅ 
ᓴᖅᑭᑦᑕᕌᖓᑦ ᐊᒻᒪᓗ ᐃᓕᔭᐅᖔᖅᖢᓂ “35 ᐅᑉᓗᐃᑦ ᓂᕈᐊᕐᓇᐅᑉ ᐅᑉᓗᐊᑕ ᓯᕗᓂᐊᒍᑦ”. 
 
 (6) ᐃᓚᒋᔭᐅᔪᖅ 12 ᐲᖅᑕᐅᔪᖅ ᐊᒻᒪᓗ ᐅᑯᐊ ᐃᓕᔭᐅᖔᖅᖢᑎᒃ: 
 
ᖃᓄᑎᒋ ᑲᑎᒪᔨᐅᓂᐊᕐᓂᖓ 
12. (1) ᒪᓕᒡᓗᒍ ᐱᖁᔭᖅ, ᕼᐋᒻᓚᒃᑯᓐᓄᑦ ᑲᑎᒪᔨᓗᒃᑖᑦ ᑲᑎᒪᔨᐅᓂᐊᖅᑐᑦ ᓯᑕᒪᓄᑦ ᐅᑭᐅᓄᑦ. 
 
ᐅᑉᓗᖏᑦ ᖃᓄᑎᒋ ᑲᑎᒪᔨᐅᓂᐊᕐᓂᖓᓐᓄ 
 (2) ᖃᓄᑎᒋ ᕼᐋᒻᓚᒃᑯᓐᓄᑦ ᑲᑎᒪᔨᐅᓂᐊᕐᓂᖓᑦ 

(a) ᐱᒋᐊᕐᓗᓂ 12-ᒥᑦ ᐅᑉᓗᕈᒥᑕᕐᓇᒥᑦ ᓂᕈᐊᕐᓇᐅᑉ ᐅᑉᓗᖓᓂᑦ ᐅᕙᓘᓃᑦ 
ᑲᑎᒪᔨ ᓯᓕᕗᖔᓕᐅᕐᒪᑦ, ᓇᓕᑐᐃᓐᓇᖓᑦ ᑭᖑᓪᓕᐅᑎᔪᖅ; ᐊᒻᒪᓗ 

(b) ᐃᓱᓕᓪᓗᓂ 12-ᒥᑦ ᐅᑉᓗᕈᒥᑕᕐᓇᒥᑦ ᐅᑉᓗᕐᒥᑦ ᑭᖑᓪᓕᕐᒥᑦ 
ᓂᕈᐊᖅᑎᑦᑎᓂᕐᒧᑦ ᓂᕈᐊᕐᓇᐅᑉ ᐅᑉᓗᖓᑕ ᑭᖑᓂᐊᒍᑦ. 

 
(7) ᐃᓚᒋᔭᐅᒃᑲᓐᓂᖅᑐᖅ 13 ᐋᖅᑭᒋᐊᖅᑕᐅᔪᖅ ᐲᖅᖢᒍ “ᓄᓇᓕᖕᓂᑦ 

ᓂᕈᐊᖅᑎᑦᑎᓂᖃᖅᑐᓄᑦ ᐱᖁᔭᖅ” ᐊᒻᒪᓗ ᐃᓕᔭᐅᖔᖅᖢᓂ “ᐊᕕᒃᑐᖅᓯᒪᔪᖅ VIII.1 ᓄᓇᕗᒻᒥ 
ᓂᕈᐊᖅᑐᓕᕆᓂᕐᒧᑦ ᐱᖁᔭᖅ”; ᐊᒻᒪᓗ 

 
(8) ᐅᑯᐊ ᐃᓚᔭᐅᔪᑦ ᐃᓚᒋᔭᐅᑲᓐᓂᖅᑐᖅ 49 ᑭᖑᓂᐊᒍᑦ: 

ᐱᓕᕆᔩᑦ ᓂᕈᐊᒐᒃᓴᐅᔪᒪᔪᑦ 
49.1 (1) ᐱᓕᕆᔨᐅᔪᖅ ᓂᕈᐊᒐᒃᓴᐅᔪᒪᔪᖅ ᓂᕈᐊᕐᓇᒥᑦ ᑲᑎᒪᔨᐅᓂᕐᒧᑦ ᕼᐋᒻᒪᒃᑯᓐᓄᑦ 
ᑐᒃᓯᕋᐅᓯᐅᕐᓂᐊᖅᐳᖅ ᑎᑎᖅᑲᑎᒍᑦ ᐱᓕᕆᔨᐅᖏᓐᓂᐊᕐᓂᕐᒧᑦ ᐱᓕᕆᐊᖓᓂᑦ. 
 
ᑐᒃᓯᕋᐅᑏᑦ 
 (2) ᑐᒃᓯᕋᐅᑎ ᐱᓕᕆᓂᐊᖏᓐᓂᕐᒧᑦ ᑐᓂᐅᑕᐅᓂᐊᖅᑐᖅ 

(a)  ᕼᐋᒻᓚᒃᑯᑦ ᑎᑎᕋᖅᑎᖓᓐᓄᑦ, ᐱᓕᕆᔨᓂᙶᖅᑐᓂᑦ ᕼᐋᒻᓚᒃᑯᑦ 
ᑎᑎᕋᖅᑎᖓᓐᓈᙱᑉᐸᑦ; ᐊᒻᒪᓗ 

(b) ᑲᑎᒪᔨᓄᑦ, ᑐᒃᓯᕋᐅᓯᐅᖅᐸᑦ ᕼᐋᒻᓚᒃᑯᑦ ᑎᑎᕋᖅᑎᖓᑦ. 
 
ᑐᓂᓯᓂᖅ ᐱᓕᕆᔾᔮᖏᓐᓂᕐᒧᑦ 

(3) ᐱᓕᕆᔨᒥᒃ ᑐᒃᓯᕋᐅᓯᐅᖅᑐᖃᖅᐸᑦ ᐱᓕᕆᔾᔮᖏᓐᓂᕐᒧᑦ ᑕᒡᕘᓇ ᐃᓚᒋᔭᐅᔪᑎᒍᑦ, 
ᐱᓕᕆᔾᔮᖏᓐᓂᕐᒥᒃ ᐊᑭᓕᖅᑐᖅᑕᐅᖏᓪᓗᓂ ᑐᓂᔭᐅᓂᐊᖅᐳᖅ ᐱᓕᕆᔨ ᐃᒪᓐᓇᑎᒋᐅᔪᓂᒃ 

(a)  ᐱᒋᐊᕐᓗᒍ ᐅᑉᓗᕐᒥᑦ ᐱᓕᕆᔨᐅᑉ ᐊᑎᓕᐅᕐᒪᒍ ᓂᕈᐊᒐᒃᓴᙳᕈᒪᔾᔪᑎᖓ; 
ᐊᒻᒪᓗ 

(b)   ᐃᓱᓕᓪᓗᓂ ᐅᑉᓗᕐᒥᑦ ᖃᐅᔨᔭᐅᖕᒪᑕ ᓂᕈᐊᕈᑕᐅᔪᑦ ᖃᓄᐃᖓᓂᖏᑦ 
ᐅᕙᓘᓃᑦ ᓂᕈᐊᒐᒃᓴᐅᔪᖕᓃᕐᒪᑦ, ᓇᓕᑐᐃᓐᓇᖓ ᐱᖅᑲᐅᑕᐅᒃᐸᑦ ᐊᑐᕐᓗᒍ. 

 
ᐱᓕᕆᐊᖓᓂᑦ ᓄᖅᑲᖅᑎᓪᓗᒍ 

(4) ᐱᓕᕆᔨ ᓂᕈᐊᖅᑕᐅᔪᖅ ᕼᐋᒻᓚᒃᑯᓐᓄᑦ ᑲᑎᒪᔨᐅᓂᕐᒧᑦ ᓄᖅᑲᕐᓗᓂ ᐱᓕᕆᔨᐅᓂᕐᒧᑦ. 
 
 (9) ᐃᓚᒋᔭᐅᔪᖅ 83 ᐲᖅᑕᐅᔪᖅ ᐊᒻᒪᓗ ᐅᑯᐊ ᐃᓕᔭᐅᖔᖅᖢᑎᒃ: 
 
ᐊᐅᓚᑦᑎᒃᑲᓐᓂᓕᕐᓂᖓᑦ ᑲᑎᒪᔩᑦ 
83 (1) ᒥᓂᔅᑕᐅᑉ ᐃᓱᒪᒋᒃᐸᒍ ᓄᓇᓕᖕᒧᑦ ᑯᐊᐳᕇᓴᐅᔪᑦ ᐊᐅᓚᑕᐅᔪᑦ ᐊᐅᓚᑦᑎᔨᒧᑦ 
ᐅᑎᖅᑎᑕᐅᔭᕆᐊᖃᖅᑐᑦ ᕼᐋᒻᓚᒃᑯᓐᓄᑦ ᑲᑎᒪᔨᓄᑦ, ᒥᓂᔅᑕ ᐃᒪᓐᓇᐃᑦᑐᖕᓇᖅᑐᖅ 

(a)  ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᓐᓂᑦ ᓂᕈᐊᖅᑎᑦᑎᓂᖃᖁᓗᒍ ᓄᑖᓂᒃ 
ᕼᐋᒻᓚᒃᑯᓐᓄᑦ ᑲᑎᒪᔨᓂᒃ ᐊᔾᔨᒋᓗᒍ ᓯᕗᓪᓕᖅᐹᓂᒃ ᕼᐋᒻᓚᒃᑯᑦ ᑲᑎᒪᔨᓂᒃ 
ᓂᕈᐊᖅᑎᑦᑎᖕᒪᑕ; ᐊᒻᒪᓗ 

(b)  ᑎᓕᓯᓂᒃᑯᑦ, ᐊᐅᓚᑦᑎᓂᖃᓕᖅᑎᓪᓗᒋᑦ ᐊᐅᓚᑦᑎᔨᒥᙶᖅᑐᒥᒃ ᓄᑖᓄᑦ 
ᓂᕈᐊᖅᑕᐅᓵᖅᑐᓄᑦ ᕼᐋᒻᓚᒃᑯᓐᓄᑦ ᑲᑎᒪᔨᓄᑦ ᐲᕐᓗᒍᓗ 
ᑎᓕᓯᓂᐅᓚᐅᖅᑐᖅ ᐃᓚᒋᔭᐅᔪᖅ 72-ᒥᑦ. 

 
ᐅᖃᖃᑎᖃᕐᓂᖅ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᓐᓂᑦ 
 (2) ᑎᓕᓯᔾᔪᑎᓕᐅᖅᑳᖅᑎᓐᓇᒍ ᑕᒡᕘᓇ ᐃᓚᒋᔭᐅᔪᒃᑯᑦ, ᒥᓂᔅᑕ ᐅᖃᖃᑎᖃᕆᐊᖃᖅᑐᖅ 
ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᓐᓂᑦ ᖃᖓᒃᑰᓂᐊᕐᒪᖔᑦ ᑎᓕᓯᔾᔪᑎ ᐊᒻᒪᓗ 
ᓂᕈᐊᖅᑎᑦᑎᓂᐅᓂᐊᖅᑐᖅ ᓄᑖᓂᒃ ᕼᐋᒻᓚᒃᑯᓐᓄᑦ ᑲᑎᒪᔨᒃᓴᓂᒃ. 
 

ᓅᑎᕆᓂᖅ 
 
11. ᓯᑏᑦ, ᓄᓇᓖᑦ ᐊᒻᒪᓗ ᕕᓕᔾᔨᓄᑦ ᐱᖁᔭᖅ, ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖅ, ᓄᓇᓕᖕᓂᑦ 
ᓂᕈᐊᖅᑎᑦᑎᓂᖃᖅᑐᓄᑦ ᐱᖁᔭᖅ ᐊᒻᒪᓗ ᓄᓇᓕᖕᒧᑦ ᐱᖁᔭᖅ-ᖑᒐᓗᐊᖅᑎᓪᓗᒋᑦ, 

(a)  ᑭᑐᓗᒃᑖᓂᒃ ᑲᑎᒪᑎᑦᑎᓂᖅᑕᖃᕐᓂᐊᖏᓚᖅ ᐅᒃᑑᐱᕆ ᐅᕙᓘᓃᑦ ᑎᓯᐱᕆ 
2018-ᒥᑦ ᒪᓕᒡᓗᒋᑦ ᓄᓇᓕᖕᒥᑦ ᑲᑎᒪᑎᑦᑎᔨᓄᑦ ᐱᖁᔭᖅ 
ᐃᓇᖐᓂᐊᖅᑐᓂᒃ ᑲᑎᒪᔨᓂᒃ ᕼᐋᒻᓚᒃᑯᓐᓂᑦ, ᓄᓇᓕᖕᒥᑦ ᑲᑎᒪᔨᓂᒃ 
ᐅᕙᓘᓃᑦ ᐃᓕᓐᓂᐊᖅᑐᓕᕆᔨᐊᓛᒃᑯᓐᓂᑦ; 

(b)  ᑲᑎᒪᔨᐅᓂᐊᕐᓂᖏᑦ ᕼᐋᒻᓚᒃᑯᓐᓄᑦ, ᓄᓇᓕᖕᒥᑦ ᑲᑎᒪᔨᓄᑦ ᐅᕙᓘᓃᑦ 
ᐃᓕᓐᓂᐊᖅᑐᓕᕆᔨᐊᓛᒃᑯᓐᓄᑦ ᐅᒃᑑᐱᕆ 1, 2018-ᒥᑦ, ᐃᓱᓕᓐᓂᐊᖅᑐᖅ 

ᐅᑉᓗᕈᒥᑕᕐᓇᒧᐊᖅᑳᖅᑎᓐᓇᒍ ᖃᐅᔨᓴᐅᑎ ᐊᑕᐅᓯᖅ ᐅᑉᓗᕐᒥᑦ ᓂᕈᐊᕐᓇᐅᑉ 
ᐅᑉᓗᐊᑕ ᑭᖑᓂᐊᒍᑦ ᓯᕗᓪᓕᖅᐹᒥᑦ ᑭᑐᓗᒃᑖᓂᒃ ᓂᕈᐊᖅᑎᑦᑎᓂᕐᒥᑦ 
ᐅᒃᑑᐱᕆ 2019-ᒥᑦ ᒪᓕᒃᖢᒋᑦ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ, 
ᑲᑎᒪᔨᐅᔪᖕᓇᕐᓂᖅ ᐅᐃᒍᒋᐊᖅᑕᐅᓂᐊᖅᑐᖅ ᑕᐃᑲᓂ ᐅᑉᓗᕐᒥᑦ; 

(c) ᑲᑎᒪᔨᐅᓂᐊᕐᓂᖏᑦ ᕼᐋᒻᓚᒃᑯᓐᓄᑦ, ᓄᓇᓕᖕᒥᑦ ᑲᑎᒪᔨᓄᑦ ᐅᕙᓘᓃᑦ 
ᐃᓕᓐᓂᐊᖅᑐᓕᕆᔨᐊᓛᒃᑯᓐᓄᑦ ᑲᑎᒪᔨᐅᔪᑦ ᐅᒃᑑᐱᕆ 1, 2018-ᒥᑦ, 
ᑲᔪᓯᓂᐊᖅᑐᖅ ᐅᑉᓗᕈᒥᑕᕐᓇᖅ ᐊᓂᒍᖅᑎᓪᓗᒍ ᖃᐅᔨᓴᐅᑎ ᐊᑕᐅᓯᖅ 
ᐅᑉᓗᕐᒥᑦ ᓂᕈᐊᕐᓇᐅᑉ ᐅᑉᓗᐊᑕ ᑭᖑᓂᐊᒍᑦ ᓯᕗᓪᓕᖅᐹᒥᑦ ᑭᑐᓗᒃᑖᓂᒃ 
ᓂᕈᐊᖅᑎᑦᑎᓂᕐᒥᑦ ᐅᒃᑑᐱᕆ 2019-ᒥᑦ ᒪᓕᒃᖢᒋᑦ ᓄᓇᕗᒻᒥ 
ᓂᕈᐊᖅᑐᓕᕆᓂᕐᒧᑦ ᐱᖁᔭᖅ, ᑲᑎᒪᔨᐅᔪᖕᓇᕐᓂᖅ ᐃᓱᓕᓐᓂᐊᖅᑐᖅ 
ᑕᐃᑲᓂ ᐅᑉᓗᕐᒥᑦ; ᐊᒻᒪᓗ 

(d)  ᑎᑎᕋᕐᕕᖓᑦ ᑲᑎᒪᔨᐅᔫᑉ ᕼᐋᒻᓚᒃᑯᓐᓄᑦ, ᓄᓇᓕᖕᒧᑦ ᑲᑎᒪᔨᓄᑦ ᐅᕙᓘᓃᑦ 
ᐃᓕᓐᓂᐊᖅᑐᓕᕆᔨᐊᓛᓄᑦ, ᑎᑎᕋᕐᕕᓕᒃ ᐅᒃᑑᐱᕆ 1, 2018-ᒥᑦ, 
ᐃᓐᓄᒃᑕᐅᓯᒪᙱᓕᖅᐸᑦ ᓱᓇᑐᐃᓐᓇᒥᒃ ᐱᔾᔪᑎᖃᕐᓗᑎᒃ ᐅᑉᓗᕈᒥᑕᕐᓇᐅᑉ 
ᓯᕗᓂᐊᒍᑦ ᓂᕈᐊᕐᓇᐅᑉ ᐅᑉᓗᐊᑕ ᑭᖑᓂᐊᒍᑦ ᑭᑐᓗᒃᑖᓂᒃ 
ᓂᕈᐊᖅᑎᑦᑎᓂᕐᒥᑦ ᐅᒃᑑᐱᕆ 2019-ᒥᑦ ᒪᓕᒃᖢᒋᑦ ᓄᓇᕗᒻᒥ 
ᓂᕈᐊᖅᑐᓕᕆᓂᕐᒧᑦ ᐱᖁᔭᖏᑦ, ᕼᐋᒻᓚᒃᑯᓐᓄᑦ ᑲᑎᒪᔩᑦ, ᓄᓇᓕᖕᒧᑦ 
ᑲᑎᒪᔩᑦ ᐅᕙᓘᓃᑦ ᐃᓕᓐᓂᐊᖅᑐᓕᕆᔨᐊᓛᒃᑯᓐᓄᑦ ᐃᓐᓄᒃᑕᐅᓯᒪᙱᑦᑐᖅ 
ᐃᓐᓄᒃᑕᐅᓂᐊᖅᐳᖅ ᑎᒃᑯᐊᖅᓯᓗᑎᒃ ᐃᓄᖕᒥᑦ ᓂᕈᐊᒐᒃᓴᐅᓂᖅ 
ᐊᔪᙱᑦᑐᒥᒃ ᒪᓕᒃᖢᒋᑦ ᓄᓇᓕᖕᒥᑦ ᓂᕈᐊᖅᑎᑦᑎᔨᓄᑦ ᐱᖁᔭᖏᑦ. 

 
ᐱᒋᐊᕐᓂᐊᖅᑐᖅ 

 
12. (1) ᐃᓚᒋᔭᐅᔪᖅ 11 ᐱᖁᔭᕐᒥᑦ ᐊᑐᓕᕐᓂᐊᖅᐳᖅ ᐅᒃᑑᐱᕆ 1, 2018-ᒥᑦ. 
 
 (2) ᐃᓚᒋᔭᐅᔪᑦ 1-ᒥᑦ 10-ᒧᑦ ᐱᖁᔭᕐᒥᑦ ᐊᑐᓕᕐᓂᐊᖅᐳᑦ ᐄᐳᕆ 1, 2019-ᒥᑦ. 

